Монгол Улсын Их Хурлын 2007 оны намрын ээлжит чуулганы 2008 оны 01 дүгээр сарын 11-ний өдөр (Баасан гараг)-ийн нэгдсэн хуралдаан 10 цаг 50 минутад УИХ-ын чуулганы нэгдсэн хуралдааны танхимд  эхлэв.

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 44 гишүүн ирж, 58.6 хувийн ирцтэй байв. 

Чөлөөтэй: Су.Батболд, Ж.Батхуяг, Т.Ганди, Ц.Дамиран, Д.Дэмбэрэл, М.Зоригт, Р.Раш, М.Сономпил, М.Энхболд, Н.Энхболд

Өвчтэй: Ч.Авдай, А.Мурат, Р.Нямсүрэн, Л.Одончимэд, Д.Одхүү, Ц.Цэнгэл, Ц.Шаравдорж

Тасалсан:  Ц.Батаа, Сүх.Батболд, Х.Баттулга, Э.Бат-Үүл, С.Баярцогт, Л.Гантөмөр, Л.Гүндалай, Ц.Жаргал, Б.Жаргалсайхан, К.Саираан, Б.Цэрэнбалжир, Б.Эрдэнэбат, Р.Эрдэнэбүрэн

УИХ-ын дарга Д.Лүндээжанцан УИХ дахь МАХН-ын бүлэг болон УИХ дахь Ардчилсан намын зөвлөлөөс   УИХ-ын чуулганы 2008 оны 1 дүгээр сарын 10-ны өдрийн нэгдсэн хуралдаанаар Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчийн тавьсан хоригийг хэлэлцэж санал хураах явцад гарсан хуулийн зөрчлийг арилгах талаар Төрийн байгуулалтын байнгын хороог хуралдуулах албан тоот ирүүлснийг уншиж танилцуулав.

Төрийн байгуулалтын байнгын хорооны дарга, УИХ-ын гишүүн Д.Дондог тус байнгын хороог хуралдуулахаар УИХ-ын чуулганы нэгдсэн хуралдаанаас завсарлага авах горимын санал гаргасан тул түр завсарлахаар шийдвэрлэв.

УИХ-ын дарга Д.Лүндээжанцан “Монгол Улсын Ерөнхийлөгчөөс санаачлан УИХ-д өргөн мэдүүлсэн  Гэмт хэргээс урьдчилан сэргийлэх тухай хуульд нэмэлт өөрчлөлт оруулах тухай” хуулийн төслийг УИХ-ын чуулганы хуралдааны дэгийн тухай хуулийн 17.1.1-д заасны дагуу татан авсан тухай Монгол Улсын Ерөнхийлөгчөөс ирүүлсэн албан тоотыг уншиж танилцуулав.

Өглөөний нэгдсэн хуралдаан 10 цаг 50 минутанд завсарлав.

Үдээс хойшхи нэгдсэн хуралдаанд 15 цаг 20 минутанд эхлэв.

Хуралдаанд ирвэл зохих 75 гишүүнээс 56 гишүүн ирж, 74.6 хувийн ирцтэй байв. 

Чөлөөтэй: Су.Батболд, Т.Ганди, Ц.Дамиран, Д.Дэмбэрэл, М.Зоригт, М.Сономпил

Өвчтэй: А.Мурат, Р.Нямсүрэн, Д.Одхүү, Ц.Цэнгэл, Ц.Шаравдорж

Тасалсан:  Ц.Батаа, Э.Бат-Үүл, Н.Баяртсайхан, Б.Жаргалсайхан, С.Отгонбаяр, Б.Цэрэнбалжир, Б.Эрдэнэбат

Нэг.УИХ-ын гишүүн Б.Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээлд гаргаж борлуулах боломжийн талаар Ерөнхий сайдад тавьсан  асуулгын хариу

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, газрын дарга Х.Бадамсүрэн Байгаль орчны дэд сайд н.Дэлгэрцогт, Санхүүгийн зохицуулах хорооны гишүүн Б.Дүгэржав, Хөрөнгийн биржийн захирал Р.Содхүү, Ашигт малтмал, газрын тосны хэрэг эрхлэх газрын дарга Л.Болд, Татварын ерөнхий газрын татвар хураалт, үйлчилгээний хэлтсийн дарга О.Цогт, Гаалийн ерөнхий газрын тариф, үнэ, үнэлгээ, барааны албаны дарга В.Оюунгэрэл, УИХ-ын Тамгын газрын Хяналт шалгалтын хэлтсийн референт Б.Цэрэн нар байлцав.

УИХ-ын гишүүн Б.Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээлд гаргаж борлуулах боломжийн талаар Ерөнхий сайдад тавьсан асуулгын хариуг Үйлдвэр, худалдааны сайд Х.Наранхүү танилцуулав.

Танилцуулгатай холбогдуулан УИХ-ын гишүүн С.Ламбаа, Л.Гүндалай, Б.Мөнхтуяа, З.Энхболд, Л.Гансүх, А.Бакей, Н.Батбаяр, Ц.Сүхбаатар, Б.Эрдэнэсүрэн нарын асуусан асуултад ажлын хэсгээс Х.Наранхүү, Б.Дүгэржав, Р.Содхүү, В.Оюунгэрэл, Л.Болд, О.Цогт нар хариулж, тайлбар хийв.

Монгол Улсын Ерөнхий сайдад асуулга тавьсан УИХ-ын гишүүн Б.Мөнхтуяа үг  хэлэв.  

Уг асуудлыг 16 цаг 50 минутад хэлэлцэж дуусав.

Хоёр. Үдийн цай хөтөлбөрийн хэрэгжилт болон сүүлийн үед ихээр илэрч байгаа халдварт шар өвчний гаралтад нөлөөлж буй хүчин зүйлүүд, өвчний гаралтыг зогсоох талаар хийж буй ажил, үр дүнгийн асуудлаар УИХ-ын гишүүн Д.Ганхуяг, С.Ламбаа нараас Монгол Улсын Ерөнхий сайдад тавьсан асуулгын хариу.  

Уг асуулгын талаар бэлтгэл хангах шаардлагатай тул хойшлуулах хүсэлт гаргасанаар уг асуудлыг хойшлуулав.  

 УИХ-ын дарга дарга Д.Лүндээжанцан Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн эцсийн найруулгыг уншиж танилцуулав.

Эцсийн найруулгатай холбогдуулан санал хэлэх гишүүд байхгүй байв.

УИХ-ын гишүүд дээрх хуулиудын эцсийн найруулгыг 17 цаг 02 минутад сонсов.

Гурав.Монгол Улсын Их Хурлын чуулганы хуралдааны дэгийн тухай хуулийг зөрчсөн эсэх асуудал

Монгол Улсын Их Хурлын чуулганы хуралдааны дэгийн тухай хуулийг зөрчсөн эсэх асуудлаар гаргасан Төрийн байгуулалтын байнгын хорооны санал, дүгнэлтийг УИХ-ын гишүүн Ц.Нямдорж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Б.Мөнхтуяа, Л.Гүндалай, С.Оюун, Д.Арвин, М.Энхсайхан, Д.Туяа нарын асуусан асуултад УИХ-ын дэд дарга Д.Идэвхтэн, Байнгын хорооны дарга, УИХ-ын гишүүн Д.Дондог нар хариулж, тайлбар хийв.

УИХ-ын гишүүн М.Энхсайхан, Д.Арвин, С.Оюун, Б.Мөнхтуяа, Р.Гончигдорж нар санал хэлэв.

УИХ-ын гишүүн Б.Мөнхтуяа өнөөдрийн санал хураалтыг Монгол Улсын Үндсэн хууль зөрчиж байна гэж үзэж байгаа учраас санал хураалтанд оролцохгүй гэдгээ мэдэгдээд хурал орхиж гарахад УИХ-ын гишүүн С.Баярцогт УИХ-ын чуулганы хуралдааны дэгийн тухай хуулиас уншиж танилцуулав.

Д.Лүндээжанцан:-Хуралдааны цагийг сунгаж асуудлаа хэлэлцчихээд завсарлая гэсэн горимын саналыг дэмжье.

Зөвшөөрсөн 
46

Татгалсзан

8

Бүгд


54

85.2 хувиар горимын санал дэмжигдэж цагаа сунгаж хуралдахаар тогтов.

2008 оны 1-р сарын 10-ны өдрийн чуулганы нэгдсэн хуралдаан дээр Монгол Улсын Ерөнхийлөгчөөс Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн УИХ-ын сонгуулийн тухай хуулийн 28.2 дахь заалтыг хүчингүй болгосон хэсэгт тавьсан хоригийг хүлээн зөвшөөрөх асуудлаар дахин санал хураалгах нь зүйтэй гэсэн Төрийн байгуулалтын байнгын хорооны саналыг дэмжье. 

Зөвшөөрсөн 
48

Татгалсзан

6

Бүгд


54

88.9 хувиар дахин санал хураагах нь зүйтэй гэсэн санал дэмжигдэв.

Энэ асуудлаар 2008 оны 1-р сарын 10-ны өдөр нэгдсэн хуралдаанд хураасан санал хураалтын дүнг хүчингүйд тооцъё гэсэн саналыг дэмжье. 

Зөвшөөрсөн 
48

Татгалсзан

6

Бүгд


54

88.9 хувиар санал дэмжигдлээ.

Монгол Улсын Ерөнхийлөгчөөс Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн УИХ-ын сонгуулийн тухай хуулийн 28.2 дахь заалтыг хүчингүй болгосон хэсэгт тавьсан хоригийг хүлээн зөвшөөрөх боломжгүй гэсэн саналыг дэмжье. 

Зөвшөөрсөн 
48

Татгалсзан

6

Бүгд


54

88.9 хувиар Монгол Улсын Ерөнхийлөгчөөс тавьсан хоригийг хүлээж авсангүй.

Ерөнхийлөгчийн хоригийн тухай УИХ-ын тогтоолыг батлая 

Зөвшөөрсөн 
47

Татгалсзан

7

Бүгд


54

87.0 хувиар УИХ-ын тогтоол батлагдаж, эцсийн найруулга сонссонд тооцов.

УИХ-ын дарга Д.Лүндээжанцан Үндсэн хуулийг боловсруулах, батлах үйл ажиллагаанд гар бие оролцож, олон жил парламентын гишүүнээр үр бүтээлтэй ажилласныг үнэлж Монгол Улсын Ерөнхийлөгчийн зарлигаар УИХ-ын гишүүн С.Баярцогт Хөдөлмөрийн гавьяаны улаан тугийн одонгоор шагнагдсанд баяр хүргэв.

Гурав.Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах асуудлыг зөвшилцөх тухай

Хэлэлцэж буй асуудалтай холбогдуулан Ерөнхийлөгчийн зөвлөх Д.Цогтбаатар, Гадаад хэргийн яамны газрын дэд захирал О.Пунцагдаш, нэр дэвшигч Ж.Энхсайхан, Д.Баярхүү, О.Дамбийням, П.Гансүх, С.Хүрэлбаатар, О.Очиржав, УИХ-ын Тамгын газрын нэгдүгээр нарийн бичгийн дарга Ж.Нарантуяа, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.

Уг асуудлын талаар Монгол Улсын Ерөнхийлөгчийн зөвлөх Д.Цогтбаатар, Аюулгүй байдал, гадаад бодлогын байнгын хорооны санал дүгнэлтийг УИХ-ын гишүүн Б.Мөнхтуяа нар танилцуулав.

Танилцуулгатай холбогдуулан УИХ-ын гишүүн Н.Батбаяр, С.Ламбаа, Ч.Раднаа нарын асуусан асуултад УИХ-ын гишүүн С.Оюун, Б.Мөнхтуяа, ажлын хэсгээс Д.Цогтбаатар, О.Пунцагдаш нар хариулт өгөв.

УИХ-ын гишүүн Д.Ганхуяг, Р.Амаржаргал, Я.Санжмятав, Б.Эрдэнэсүрэн, К.Сайраан нар санал хэлэв.

УИХ-ын дэд дарга Д.Идэвхтэн нэр дэвшигч хүн нэг бүрээр санал хураалт явуулав.

Д.Идэвхтэн:-Жаргалсайханы Энхсайханыг Бүгд Найрамдах Австри Улсад суух Онц бөгөөд бүрэн эрхт Элчин сайдаар томилох саналыг дэмжье 

Зөвшөөрсөн 
43

Татгалзсан

-

Бүгд


43

100.0 хувиар санал дэмжигдлээ.

Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт Элчин сайдаар томилох саналыг дэмжье 

Зөвшөөрсөн 
42

Татгалзсан

1

Бүгд


43

97.7 хувиар санал дэмжигдлээ.

Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт Элчин сайдаар томилох саналыг дэмжье 

Зөвшөөрсөн 
43

Татгалзсан

-

Бүгд


43

100.0 хувиар санал дэмжигдлээ.

Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт Элчин сайдаар томилох саналыг дэмжье.

Зөвшөөрсөн 
42

Татгалзсан

1

Бүгд


43

97.7 хувиар санал дэмжигдлээ.

Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт Элчин сайдаар томилох саналыг дэмжье.

Зөвшөөрсөн 
42

Татгалзсан

1

Бүгд


43

97.7 хувиар санал дэмжигдлээ.

Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт Элчин сайдаар томилох саналыг дэмжье. 

Зөвшөөрсөн 
43

Татгалзсан

0

Бүгд


43

100.0 хувиар санал дэмжигдлээ.

Лувсандагвын Энхтайваныг Монгол Улсаас Бүгд Найрамдах Австри Улсад суугаа Онц бөгөөд бүрэн эрхт элчин сайдын, Чойжилжавын Болдыг Монгол Улсаас Арабын Бүгд Найрамдах Египет Улсад суугаа Онц бөгөөд бүрэн эрхт элчин сайдын, Тугалхүүгийн Баасансүрэнг Монгол Улсаас Бүгд Найрамдах Польш Улсад суугаа Онц бөгөөд бүрэн эрхт элчин сайдын, Жанчивдоржийн Ломбыг Монгол Улсаас Бүгд Найрамдах Ардчилсан Солонгос Ард Улсад суугаа Онц бөгөөд бүрэн эрхт элчин сайдын, Паньджунайн Халиуныг Монгол Улсаас Бүгд Найрамдах Турк Улсад суугаа Онц бөгөөд бүрэн эрхт элчин сайдын үүрэгт ажлаас тус тус эгүүлэн татах гэсэн Монгол Улсын Ерөнхийлөгчийн зөвшилцөх саналыг дэмжье.

Зөвшөөрсөн 
41

Татгалзсан

2

Бүгд


43

95.3 хувиар санал дэмжигдлээ.

16 цаг 35 минутад УИХ-ын гишүүн А.Бакейгийн урилгаар Баян-Өлгий аймгийн Сагсай сумын оюутнуудын төлөөлөгчид УИХ-ын чуулганы нэгдсэн хуралдааны үйл ажиллагаатай танилцав.

Энэ өдрийн хуралдаан 19 цаг 15 минутад өндөрлөв.

Тэмдэглэлтэй танилцсан: 


ТАМГЫН ГАЗРЫН ЕРӨНХИЙ 

 
НАРИЙН БИЧГИЙН ДАРГА 




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






Ц.НАРАНТУЯА

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ 2008 ОНЫ

1 ДҮГЭЭР САРЫН 11-НИЙ  ӨДӨР /БААСАН ГАРАГ/-ИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 40 минутанд эхлэв.

Д.Лүндээжанцан: - Ирцэнд одоогоор 39 гишүүн  орсон байна. УИХ-ын гишүүдийн өдрийн амгаланг айлтгая. Гишүүдийн ирц 52.0 хувь байна. Ингээд УИХ-ын намрын чуулганы 2008 оны 1 дүгээр сарын 11-ний өдрийн нэгдсэн хуралдаан нээснийг мэдэгдье.

Өнөөдрийн чуулганы хэлэлцэх асуудлууд байгаа, эхлээд өчигдөр Ерөнхийлөгчийн хоригийг хэлэлцсэний дараагаар санал хураалтын дүнтэй холбогдуулж маргаан үүссэн, үүнтэй холбогдуулаад энийгээ мухарлаад цаашаа явах ёстой. 

Өнөөдрийн чуулганы хэлэлцэх асуудал Монгол улсаас гадаад улсад суух бүрэн эрхэт төлөөлөгчдийн газрын тэргүүнийг томилох, эгүүлэн татах санал зөвшилцөх асуудал байна. Олон улсын гэрээг Үндсэн хуульд нийцүүлэх тухай УИХ-ын тогтоолын төсөл байна. Татварын ерөнхий хуулийн шинэчилсэн найруулгын төсөл байна. Монгол Улсын Засгийн газар Мянганы сорилтын корпорациар дамжуулан үйл ажиллагаагаа хэрэгжүүлж байгаа АНУ-ын Засгийн газар хооронд байгуулсан Мянганы сорилтын гэрээг соёрхон батлах тухай хуулийн төсөл, анхны хэлэлцүүлэг байна. Далайд хүний аюулгүй байдлыг хангах тухай 1974 оны конвенцид хамаарах 1978 оны протокол, Далайн олон улсын байгууллагын тухай 1948 оны конвенцид оруулсан 1993 оны нэмэлт өөрчлөлтөд нэгдэн орсныг соёрхон батлах тухай хуулийн төсөл, хэлэлцэх эсэх асуудал байна. Нийгмийн халамжийн тэтгэврийн хэмжээг тогтоох тухай УИХ-ын тогтоолын төсөл, анхны хэлэлцүүлэг байна. Нийгмийн халамжийн багц болон зарим хуульд нэмэлт өөрчлөлт оруулах тухай хуулийн төсөл эцсийн хэлэлцүүлэг, Монгол Улсын Мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төсөл анхны хэлэлцүүлэг байна. Хадгаламж, зээлийн хоршооны тухай, түүнтэй холбогдуулан бусад хуульд нэмэлт өөрчлөлт оруулах тухай хуулийн төсөл хэлэлцэх эсэх асуудал байна. Хүн амыг орон сууцаар хангах, барилгын салбарт ажлын байр нэмэгдүүлэх хөтөлбөр батлах тухай УИХ-ын тогтоолын төсөл, хэлэлцэх эсэх асуудал байна. Эрүүгийн хуульд нэмэлт өөрчлөлт оруулах тухай, Эрүүгийн байцаан шийтгэх хуульд нэмэлт өөрчлөлт оруулах тухай хуулийн төсөл, анхны хэлэлцүүлэг байна. Байгаль орчныг хамгаалах тухай хуульд нэмэлт өөрчлөлт оруулах тухай хуулийн төсөл, анхны хэлэлцүүлэг байна. Зарим газар нутгийг улсын тусгай хамгаалалтад авах тухай УИХ-ын тогтоолын төсөл, анхны хэлэлцүүлэг байна. Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төсөл, хэлэлцэх эсэх асуудал байна. Богд хаан уулын дархан цаазат газрын хилийн заагт өөрчлөлт оруулах тухай УИХ-ын тогтоолын төсөл хэлэлцэх эсэх асуудал байна.

15 цагаас УИХ-ын гишүүн Б.Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээлд гаргаж борлуулах боломжийн талаар Ерөнхий сайдад тавьсан  асуулгын хариу байна. Мөн УИХ-ын гишүүн Д.Ганхуяг, С.Ламбаа нараас Үдийн цай хөтөлбөрийн хэрэгжилт болон сүүлийн үед ихээр илэрч байгаа халдварт шар өвчний гаралт нөлөөлж буй хүчин зүйлүүд, өвчний гаралтыг зогсоох талаар хийж буй ажил, үр дүнгийн талаар Ерөнхий сайдад тавьсан асуулгын хариуг тус тус сонсоно. Асуулгын хариулгын дараагаар Чуулган үргэлжлэх ёстой гэдгийг хэлье. 

Ингээд өчигдрийн санал хураалтын дүнтэй холбогдуулаад энийгээ мухарлаж, эцэслэх шаардлагатай. Үүнтэй холбогдуулаад өчигдөр миний нэр дээр шаардлага ирсэн байна.

УИХ дахь Ардчилсан намын зөвлөлөөс, би уншъя. УИХ-ын чуулганы 2008 оны 1 дүгээр сарын 10-ны өдрийн нэгдсэн хуралдаанаар Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчийн тавьсан хоригийг хэлэлцэж санал хураах явцад УИХ-ын гишүүн М.Энхсайхан тус чуулганы хуралдаанд оролцоогүй УИХ-ын гишүүн Сономпилийн санал хураалгах бүрэн эрхэд халдаж түүний өмнөөс санал хураалгасан. Энэ нь Монгол Улсын Үндсэн хуулийн 1 дүгээр зүйлийн 2 дахь хэсэгт заасан хууль дээдлэх төрийн үйл ажиллагааны үндсэн зарчмыг алдагдуулж Монгол Улсын Их Хурлын Чуулганы хуралдааны дэгийн тухай хуулийг зөрчсөн бүдүүлэг үйл ажиллагаа гэж үзэж байна.

Таныг УИХ-ын даргын хувьд УИХ-ын үйл ажиллагаанд Үндсэн хууль, бусад хуулийг сахин биелүүлэх ажлыг зохион байгуулах бүрэн эрхээ хэрэгжүүлэн Монгол Улсын Их Хурлын тухай хуулийн 20.4.15-д заасны дагуу Төрийн байгуулалтын байнгын хороогоор дээр дурдсан Чуулганы хуралдааны дэгийг зөрчсөн  асуудлыг нэн даруй хэлэлцэн шийдвэрлүүлж, Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчийн тавьсан хоригийг хүлээн авах эсэх талаар дахин санал хураалт явуулахыг шаардаж байна. Дарга Гансүх гэсэн  шаардлага ирсэн.

Мөн хууль тогтоомжийн зөрчлийг засуулах тухай гэсэн МАХН-ын бүлгийн албан бичиг байна. Мөн Монгол Улсын Их Хурлаас 2007 оны 12 дугаар сарын 26-ны өдөр батлагдсан Монгол Улсын Сонгуулийн хуульд нэмэлт өөрчлөлт оруулах тухай хуулийн зарим заалтад Монгол Улсын Ерөнхийлөгчийн тавьсан хоригийг 2008 оны 1 дүгээр сарын 10-ны өдөр УИХ-ын нэгдсэн хуралдаанаар хэлэлцэж гишүүдийн саналыг хураах явцад Монгол Улсын хууль тогтоомж ноцтой байдлаар зөрчигдлөө.

Тухайлбал гадаадад томилолтоор ажиллаж байгаа УИХ-ын гишүүн Сономпилийн картыг УИХ-ын гишүүн Энхсайхан дур мэдэн авч санал хураалтад оролцож саналаа өгсөн гэх зохиомол нөхцөлийг бүрдүүлсэн, түүнчлэн УИХ-ын гишүүн Жаргал эмнэлэгт үзүүлж байх үеэр гишүүн Цэрэнбалжир картыг нь мөн авч өмнөөс нь санал өгсөн байна. 

Эдгээр нөхцөл байдал нь УИХ-ын Тамгын газрын ажилтан Нямдэлгэрийн тодорхойлолт болон УИХ-ын нэгдсэн хуралдааны танхимд болсон бүхий л үйл явдал баримтаар нотлогдсон. Зарим гишүүдийн энэхүү зохисгүй үйл ажиллагааны улмаас Монгол Улсын Үндсэн хуулийн 23 дугаар зүйлд УИХ-ын гишүүн бол ард түмний элч мөн бөгөөд нийт иргэн, улсын ашиг сонирхлыг эрхэмлэн баримтална гэсэн тангараг, УИХ-ын тухай хуулийн 6 дугаар зүйлд УИХ-ын гишүүн нь гишүүнийхээ үүргийг чин шударгаар биелүүлэх, УИХ-ын дэгийн тухай хуулийн 8.1.2-ын тогтоосон хугацаанд өөрөө үг хэлэх, асуулт асуух энэхүү эрхээ бусдад шилжүүлэхэд бусад гишүүдэд шилжүүлэхгүй байх, 8.1.5-ын гишүүд өөрийн байр сууринаас хандаж үг хэлэх, санал хураалтад оролцох үүрэгтэй гэсэн заалтуудыг зөрчигдөхөд хүргэсэн байна.

Иймд УИХ-ын 2008 оны 1 дүгээр сарын 10-ны өдрийн санал хураалтыг хүчингүйд тооцож, зөвхөн хуралдаанд оролцсон гишүүдийн бүрэлдэхүүнтэйгээр дахин санал хураалт явуулж, асуудлыг хуулийн дагуу эцэслэн шийдвэрлэх хүсэлтийг уламжилж байна.

Энэхүү хүсэлтийг уламжлахдаа УИХ дахь МАХН-ын бүлгийн 2008  оны 1 дүгээр сарын 10-ны өдрийн шийдвэрийг үндэс болгосноо үүгээр мэдэгдэж байна. Бүлгийн ахлагч Ц.Нямдорж.

Энэ 2 бичиг ирсэн, Дондог даргад би цохсон, тэгээд УИХ-ын бүтцийн субъект асуудал тавьсан учраас, үүгээр авч үзнэ үү гээд, тэгээд энийг Дондог даргад өгье.

Би эхлээд мэдээлэл хийж байгаа юм. Дараа нь дахиад нэг мэдээлэл байна. УИХ-ын дарга Лүндээжанцан танаа, Хуулийн төсөл татан авах тухай, Монгол Улсын Ерөнхийлөгчөөс санаачлан УИХ-д өргөн мэдүүлсэн  Гэмт хэргээс урьдчилан сэргийлэх тухай хуульд нэмэлт өөрчлөлт оруулах тухай хуулийн төслийг УИХ-ын чуулганы хуралдааны дэгийн тухай хуулийн 17.1.1-д заасны дагуу татан авч байна. УИХ-ын чуулганы хуралдааны дэгийн тухай хуулийн 17.3-т заасны дагуу энэ тухай УИХ-ын чуулганы нэгдсэн хуралдаанд танилцуулна уу, Монгол Улсын Ерөнхийлөгч Энхбаяр, би энийг татаж авч байгаа учраас танилцуулах үүрэгтэй, танилцууллаа.

Маш олон асуудал тулсан, цаашаа явмаар байна. Одоо горимын санал гаргаад юу гэх вэ, олон горимын санал ярьсаар  байгаад ажил яваад байдаг, өнөөдрийн бид нарын төлөвлөсөн асуудал маш их, одоо Их Хурал дээр юм ярихаа болъё, тэр ёс номоороо, дүрэм журмаараа явъя. Дондог дарга.

Д.Дондог: - Гишүүдийн амгаланг айлтгая. Тэгэхээр гишүүд янз янзын саналтай байх шиг байна. Сая Лүндээжанцан дарга бүлэг, зөвлөлийн саналуудыг уншиж танилцуулж манай байнгын хороогоор энийг авч үзээч гэсэн байна. Яг энэ саналын дагуу манай Байнын хороо ярилцаж үзье гэсэн саналтай байна. Тэгээд завсарлага авч байж ярихгүй бол ярих үндэс байхгүй байна шүү дээ.

Д.Лүндээжанцан: - Маш хурдан Төрийн байгуулалтын байнгын хороо эндээсээ шууд орчих, тэгээд эхний асуудал элчин сайдын асуудал байгаа, маш олон асуудал байна. Завсарлага авч байна, Дондог дарга байнгын хороогоо цуглуулаад шууд оръё.

11.00 цагт Төрийн байгуулалтын байнгын хороо завсарлага авав.

Үдээс хойшхи нэгдсэн хуралдаан 15.20 цагт эхлэв.

Д.Лүндээжанцан: - Өглөөний ирцээрээ үдээс хойшхи хуралдаан шууд эхэлдэг. Монгол Улсын ардчилсан шинэ Үндсэн хуулийг 1992 оны 1 дүгээр сарын 12-ны өдөр Бүгд Найрамдах Монгол Ард Улсын Ардын Их Хурлаас баталж, 13-ны өдрийг Үндсэн хуулийн өдөр болгон тэмдэглэдэг уламжлал тогтсон билээ. Эдүгээ бид Үндсэн хуулийнхаа өдрийг 16 дахь удаагаа тэмдэглэх гэж байна. Шинэ Үндсэн хуулийг хэлэлцэж, баталсан хүмүүс маань төрийн эрх барих дээд байгууллага болох УИХ-д удаа дараа сонгогдон өнөөдөр ч гэсэн бидэнтэй хамт хууль тогтоох үйл ажиллагаанд оролцсоор байна.

Үндсэн хуулийг батлалцсан УИХ-ын эрхэм гишүүн Нямжавын Батбаяр, Э.Бат-Үүл, С.Баярцогт, Ж.Гүррагчаа, Р.Гончигдорж, Д.Дэмбэрэл, Л.Одончимэд, Т.Очирхүү, Л.Пүрэвдорж, Р.Раш, К.Саираан, М.Энхсайхан нартаа Үндсэн хуулийн өдрийг тохиолдуулан баяр хүргэж, ажлын өндөр амжилт, эрүүл энх, сайн сайхан бүхнийг хүсэн ерөөе. /УИХ-ын гишүүд алга ташиж баяр хүргэв/.

Мөн нийт гишүүддээ Үндсэн хуулийн өдрийг тохиолдуулан баярын мэнд дэвшүүлж, ажлын амжилт хүсч байна. 

Нэг.УИХ-ын гишүүн Б.Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар 

хэрэгжүүлж буй арга хэмжээ, цаашид эрдэс баялгийг дэлхийн 

зах зээл дээр гаргаж борлуулах боломжийн талаар 

Ерөнхий сайдын тавьсан асуулгын хариу

Д.Лүндээжанцан: - Ингээд одоо УИХ-ын гишүүн Б.Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээл дээр гаргаж борлуулах боломжийн талаар Ерөнхий сайдын тавьсан асуулгад Үйлдвэр, худалдааны сайд Наранхүү хариулна. Наранхүү сайдыг индэрт урьж байна.

УИХ-ын чуулганы хуралдааны дэгийн тухай хуулийн 49.1.4-т нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байна гэж заасан, ингээд Наранхү сайдыг индэрт урьж байна.

Х.Наранхүү: - Баярлалаа. УИХ-ын эрхэм дарга, гишүүд ээ, ингээд УИХ-ын гишүүн Мөнхтуяагаас тавьсан асуулгын талаар мэдээлэл хийе. 

Нэгдүгээрт ашигт малтмалын лиценз олголтын талаар, 2006 оны 2 дугаар сарын байдлаар ашигт малтмал ашиглалтын лиценз эзэмшигчид 6020 хүн байсан байна, хүн бөгөөд аж ахуйн нэгж, энэ нь 70,57 сая га талбайг хамарч байжээ. Энэ үед гадаадын иргэд, компаний нэр дээр ашиглалтын болон хайгуулын 2036, түүний дотор ашиглалтын 279, хайгуулын 1757 лиценз, 43,74 сая га талбай байсан байна.

Лиценз олголтын талаар эмх замбараагүй, хууль журам зөрчдөг асуудал түгээмэл байсантай холбогдуулан лиценз олгох үйл ажиллагааг Үйлдвэр, худалдааны сайдын тушаалаар зогсоож, Ашигт малтмалын тухай хууль боловсруулах ажлын хэсэг томилон ажиллуулсан байна. 

2006 оны 7 дугаар сарын 8-нд Ашигт малтмалын тухай хууль батлагдан гарсан юм, ингэснээр ашигт малтмалын хайгуулын болон ашиглалтын тусгай зөвшөөрөл эзэмшигчдийг шинэчлэн бүртгэж, хууль бусаар лиценз эзэмшиж байсан болон маргаантай асуудлыг хууль, хяналтын байгууллагаар шийдвэрлүүлэн цэгцлэх ажил хийгджээ. Тухайлбал үүний үр дүнд Сэлэнгэ аймгийн нутаг дахь Төмөртэйн ордын тусгай зөвшөөрлийг төрийн мэдэлд авах асуудал үндсэндээ шийдвэрлэгдсэн юм.

Ашигт малтмалын тухай хуулийг дагаж мөрдөх журмын тухай хуулийг хэрэгжүүлэх ажлын хүрээнд Үйлдвэр, худалдааны сайдын 2006 оны 11 дүгээр сарын 27-ны өдрийн тушаалаар баталсан тусгай зөвшөөрлийг шинэчлэн бүртгэх тухай журмын дагуу тусгай зөвшөөрлийг эзэмших эрх бүхий хуулийн этгээдэд шилжүүлэх өргөдлийг Кадастрын бүртгэлийн албанд хүлээн авч шинэчлэн бүртгэх ажлыг хийж дуусгасан байна.

Шинэчлэн бүртгэл хийх хугацаанд иргэд, аж ахуйн нэгж, байгууллагаас ашигт малтмалын хайгуулын болон ашиглалтын тусгай зөвшөөрлөө шинэчлэн бүртгүүлэхээр хүссэн 4561 өргөдлийг хүлээн авч шийдвэрлэсэн бөгөөд 1411 тусгай зөвшөөрөл цуцлагдсан, буцаасан байна.

2008 оны 1 дүгээр сарын 1-ний байдлаар ашиглалтын болон хайгуулын 4436, түүний дотор ашиглалтын 1020, хайгуулын 3416 тусгай зөвшөөрлөөр олгосон 42.1 сая га гектар талбай болоод байна. Үүнээс гадаадын 100 хувийн болон хамтарсан хөрөнгө оруулалттай компаний эзэмшиж байгаа лиценз 1521, энэ дотроо ашиглалтын 321, хайгуулын 1200, талбай талаасаа 23.2 сая га газар байна. Энэ нь нийт тусгай зөвшөөрлийн 34.3 хувь, талбайн 55.1 хувьтай тэнцэж байгаа юм.

Тусгай зөвшөөрлийн олголт, шилжилт хөдөлгөөний статистикийн мэдээг таблицаар харууллаа. Тусгай зөвшөөрлийн төлбөр болон үйлчилгээний хөлс хэлбэрээр улсын төсөвт оруулсан орлогын хэмжээг хүснэгтээр мөн харуулж хүргүүлсэн.

Эндээс харвал тусгай зөвшөөрлийн тоо, талбайн хэмжээ буурсан байхад жилийн төлбөр, үйлчилгээний хөлсний хэмжээ нь урьд онуудтай харьцуулахад нэмэгдсэн байгаад дараахь гол хүчин зүйлүүд нөлөөлсөн байна. Үүнд шинэчлэн батлагдсан Ашигт малтмалын тухай хуулинд тусгай зөвшөөрлийн ээлжит жилийн 1 гектарт ногдох төлбөрийн хэмжээг нэмэгдүүлсэн явдал. Ашигт малтмалын хайгуулын тусгай зөвшөөрлийн хүчин төгөлдөр байх хугацааг 9 жил байхаар хуульчилсан. Мөн Үйлдвэр, худалдааны сайдын тушаалаар Кадастрын албанаас аж ахуйн нэгжид үзүүлэх үйлчилгээний хөлсний хэмжээг нэмэгдүүлсэн зэрэг хүчин зүйл нөлөөлсөн байна.

Ашигт малтмалын тухай хуулийн 11 дүгээр зүйлийн 1.3, 1.22-т заасан Кадастрын албаны хэрэгжүүлэх ажлын хүрээнд шинээр ашигт малтмалын ашиглалтын болон хайгуулын тусгай зөвшөөрөл олгох, тусгай зөвшөөрлөө шилжүүлэх, барьцаалах, буцааж хүлээлгэн өгөх, сунгуулах тухай өргөдлийг бүртгэж шийдвэрлэх, цуцлагдах буюу дуусгавар болох нөхцөл бүрдсэн тусгай зөвшөөрлийг хуулийн дагуу шийдвэрлэж байна.

Ашигт малтмалын хайгуулын болон ашиглалтын тусгай зөвшөөрөл олгохдоо сонгон шалгаруулалтын журмаар олгохоор хуульчилж өгсөн. Үүний дагуу Үйлдвэр, худалдааны сайдын 2007 оны 88 дугаар тушаалаар сонгон шалгаруулалтын журам батлан Хууль зүй, дотоод хэргийн яаманд хянуулж, бүртгүүлэн мөрдөж ажиллаж байна.

Сонгон шалгаруулалтын журмаар тусгай зөвшөөрөл олгохдоо ашигт малтмалын хайгуулын болон ашиглалтын тусгай зөвшөөрөл авахыг хүссэн аж ахуйн нэгж, байгууллагын мэргэжлийн боловсон хүчний чадвар, тухайн талбайд хийж гүйцэтгэх геологийн судалгааны болон ашиглалтын ажлын төрөл, зардлыг тусгасан урьдчилсан төслийг  харгалзан үнэлж дүгнэн тусгай зөвшөөрөл олгох юм. Хайгуулын болон ашиглалтын талбайд тусгай зөвшөөрөл олгох, сонгон шалгаруулалтыг явуулахдаа тухайн талбай байршиж буй аймаг, нийслэлийн засаг даргаас хуульд заасан үндэслэл журмын дагуу эзэмшсэн болон зөвшөөрсөн саналыг албан ёсоор авсны эцэст Ашигт малтмалын газрын Тосны хэрэг эрхлэх газар тухайн талбайд сонгон шалгаруулалт явуулдаг. Үүний дагуу Ашигт малтмал, газрын тосны хэрэг эрхлэх газраас эхний ээлжинд тусгай зөвшөөрөл олгох 200 талбайг ялган багцалж аймаг, нийслэлийн Засаг даргад хууль, журамд заасны дагуу санал авахаар албан бичгийг 2007 оны 6 дугаар сард хүргүүлсэн байна.

Дээрх 200 талбайн саналын хариуг хүлээн авч багцлаад 73 талбайд сонгон шалгаруулалт явуулахаар 2007 оны 10 дугаар сард Ардын эрх сонинд зарлаж, 2007 оны 10 дугаар сарын 29-нөөс 11 дүгээр сарын 8-ны дотор Ашигт малтмал болон газрын тосны хэрэг эрхлэх газрын Кадастрын албанд сонгон шалгаруулалтад орох материалыг хүлээн авч анхны сонгон шалгаруулалт явуулсан. Уг сонгон шалгаруулалтад 21 талбайд 33 аж ахуйн нэгжээс ирүүлсэн саналын материалыг зохих журмын дагуу хүлээн авч 2007 оны 11 дүгээр сарын 16-нд үнэлгээний комиссын дүгнэлт гарч, 12 талбайг шалгаруулсан байна. Гэвч одоогоор тусгай зөвшөөрөл олгох шийдвэр гараагүй байна.

Мөн 2 дугаар ээлжийн сонгон шалгаруулах багц талбайд аймаг, нийслэлийн засаг дарга нараас санал авахаар 2007 оны 8 дугаар сард явуулж сонгон шалгаруулалтын талбайг багцалж зарлахад бэлэн болоод байна. Газрын тухай хуулийн 16 дугаар зүйлийн 2 дахь хэсэгт зааснаар аймаг, нийслэл нь нэгд улсын тусгай хамгаалалттай газар, хоёрт аймаг дундын отрын бэлчээр газар, гуравт улсын тэжээлийн сангийн хадлангийн талбайг тусгай хэрэгцээний газарт авахаар хуульчилж өгсөн байдаг. Гэтэл аймаг, нийслэлийн засаг дарга нар нь албан ёсоор хариу ирүүлдэггүй, эсвэл хуульд заасан хугацааг хэтрүүлэн ирүүлдэг буюу хуульд заасан үндэслэлгүйгээр дэмжихээс татгалзсан хариуг өгдөг төдийгүй Газрын тухай хуулийн заалтад нийцэхгүй янз бүрийн шалтгаан, тайлбар, тодорхойлолтуудыг ирүүлдэг явдал байгааг дурдах хэрэгтэй.

Нөгөө талаар Ашигт малтмал, газрын тосны хэрэг эрхлэх газар нь өргөдөл өгсөн аж ахуйн нэгжид цаг хугацаанд нь зохих шийдвэр, хариуг бичгээр явуулдаггүй, тэдэнд чирэгдэл учруулдаг, хуулинд зааснаар ажлын 20 хоног дотор асуудлыг шийдвэрлэх ёстой байтал хугацаанд нь шийдвэрлэдэггүй, дотоод хяналт сул байдаг нь удаа дараагийн шалгалтаар илэрсэн байна. Тухайлбал Ашигт малтмал, газрын тосны хэрэг эрхлэх газар нь 2007 оны 1 дүгээр сарын 1-нээс мөн оны 5 дугаар сарын 23-ны хооронд 1253 өргөдөл хүлээж авснаас дөнгөж 233 өргөдлийг шийдвэрлэж, хариу өгсөн байна. 1019 өргөдөл буюу нийт өргөдлийн 81.3 хувь нь хүлээгдэж газар, хэлтсийн дарга, мэргэжилтнүүдэд дарагдаж байсан байна. Энэ нь хэвлэл мэдээллээр гарч буй олон гомдол, маргааны нэг гол шалтгаан болсон байна.

Энэхүү нөхцөл байдал нь геологи, уул уурхайн салбарт Улсын Их хурал, Засгийн газраас баримтлах бодлого, чиглэлийг болон Ашигт малтмалын тухай хуулийг хэрэгжүүлэхэд ихээхэн сөргөөр нөлөөлжээ. 

Хоёрт, Ашигт малтмалын тусгай зөвшөөрөл олгоход хяналт тавьж байгаа талаар. Ашигт малтмалын болон Газрын тосны хэрэг эрхлэх газар, түүний дотор Кадастрын албаны үйл ажиллагаатай холбоотой зөрчил, маргаантай олон асуудлууд гарч, тэдгээр нь 2007 онд нэлээд хурцдаж, хууль хяналтын, Төрийн албаны зөвлөл зэрэг байгууллагуудад шилжин шийдвэрлэгдэж байсан байна.

2007 онд Ашигт малтмал, газрын тосны хэрэг эрхлэх газрын үйл ажиллагаанд Үйлдвэр, худалдааны яамнаас 3 удаа, Үндэсний аудитын газраас 2 удаа, Улсын мэргэжлийн хяналтын газраас 1 удаа хяналт шалгалт хийсэн байна. Шалгалтаар илэрсэн зөрчил, маргаантай асуудлуудыг авч үзвэл нэгд, ашигт малтмалын хайгуул, ашиглалтын тусгай зөвшөөрөл тойрсон маргаантай асуудлууд байна. Жишээ нь Төв аймгийн Баян сумын Цайдам нуурын хүрэн нүүрсний орд газрын Монголрайшл ХХК-д олгосон ашиглалтын тусгай зөвшөөрлийн талбай нь бүхэлдээ орон нутгийн тусгай хэрэгцээний газартай давхцсан байжээ. Энэ талаар орон нутгийн санал, тодорхойлолт нь байхгүй байсан байна.

Хоёрт төрийн албан хаагч, ажилтнуудтай холбоотой Төрийн албаны тухай хуулийг зөрчин төрийн жинхэнэ албан хаагч 10 хүнийг тушаал бууруулж, гэрээт ажилтан болгосон шийдвэр нь маргаан, зарга, гомдол дагуулсан байна. 

Гуравт агентлагийн удирдлагуудын хоорондын зөрчилтэй асуудлууд ажилд бас нөлөөлснийг дурдах хэрэгтэй.

Дөрөвт Үйлдвэр, худалдааны яам Ашигт малтмал, газрын тосны хэрэг эрхлэх газрын удирдлагуудын хооронд бас ойлголцоогүй, зөрчилтэй асуудлууд байсан байна.

Тавд санхүүгийн хувьд эхний 6 сарын байдлаар үндсэн цалин 117.2 сая, нэмэгдэл цалин 97.5 сая, ашгийн орлогоос төлөх нийгмийн даатгалын шимтгэл 61.3 сая төгрөгөөр тус тус цалингийн сан хэтэрсэн байсан байна. Ер нь  2004 онд 2 агентлаг нэгдэн Ашигт малтмал, газрын тосны хэрэг эрхлэх газар байгуулагдсанаас хойш тус газрын үйл ажиллагааны стратеги бүтцийн өөрчлөлтийн хөтөлбөрийг батлуулаагүй, үйл ажиллагаа нь урсгал байдлаар явагдаж, ашигт малтмалын хайгуул, ашиглалтын тусгай зөвшөөрлийн сонгон шалгаруулалт зэрэг зарим ажлууд зогсонги байдалд орсон байна.

Ингээд батлагдсан цалингийн сан, гадаад, дотоод томилолтын байдлын зардлыг нь хүснэгтээр харууллаа.

Дээрх зөрчил, дутагдлыг арилгах талаар яамнаас тодорхой үүрэг, даалгавар өгч байсан байна. Гэвч Ашигт малтмал, газрын тосны хэрэг эрхлэх газар дутагдлыг арилгаж, тодорхой арга хэмжээ авах талаар санаачилга гаргаагүйгээс агентлагийн үйл ажиллагаа урсгалаар явж иржээ. Энэ байдлаас гарахын тулд Үйлдвэр, худалдааны сайд 2007 оны 12 дугаар сарын 29-ний өдрийн 338 дугаар тушаал гаргаж Ашигт малтмал, газрын тосны хэрэг эрхлэх газрын үйл ажиллагааны стратеги, бүтцийн өөрчлөлтийн хөтөлбөрийг зохион байгуулалтын бүтцийн хамтаар баталж өглөө.

Түүнчлэн хуулийн шаардлагад нийцүүлэн Ашигт малтмал, газрын тосны хэрэг эрхлэх газрын үйл ажиллагааг хэвийн явуулах болон тулгамдсан асуудлуудыг шийдвэрлэх арга хэмжээний төлөвлөгөөг хамтран боловсруулж, батлан хэрэгжүүлэх ажлыг эхлүүлээд байна.

Ингэснээр тус агентлагт хуримтлагдан тулгамдаж байсан асуудлууд тодорхой хэмжээгээр шийдвэрлэгдэж цаашид хуулийн хүрээнд ажил жигдрэх, хэвийн үргэлжлэх нөхцөл бололцоо бүрдэх ёстой.

Ашигт малтмал, газрын тосны хэрэг эрхлэх газрын үйл ажллагааг хуулийн дагуу хэвийн явуулахад тус яам хяналт тавьж, шаардлагатай тохиодолд бодлого зохицуулалтын тодорхой арга хэмжээ авч хэрэгжүүлэх болно. Ийм мэдээлэл хийж байна.

Д.Лүндээжанцан: - Наранхүү сайдад баярлалаа. Одоо асуулгын хариуг сонслоо, асуулгын хариутай холбогдуулан асуулт асуух гишүүд асуултаа асууя, Ламбаа гишүүн эхлээд асууя. 3 минутын асуулгын горимд тавиарай.

С.Ламбаа: - Баярлалаа. Би 2, 3 асуулт байна, тодорхой асуулт. Одоо энэ та бүхний мэдээлэл дотор 70.57 сая гектар талбай, 43.74 сая гектар талбай гэсэн 2 үзүүлэлт байна л даа, төвийн хэвлэлүүдээр гарч байгаа мэдээллээр ер нь өнгөрсөн 2005 онд нэлээд яриа болсон асуудал л даа, Монгол улсын нутаг дэвсгэрийн 40 гаруй хувь нь лиценз өгөгдөж, гадаадын хүмүүсийн эзэмшилд байгаа. Зарим сонин хэвлэлээр бүр 51 хувь нь лиценз олгогдсон, Монголд ер нь гишгэх газаргүй болж байгаа мэтээр бичигдэж байгаа. Сая та бүхэн мэдээлэлдээ зүгээр энэ 2 тоо хэллээ. Та бүхний энэ олон сая гектар талбай чинь Монгол улсын нийт нутаг дэвсгэрийн хэдэн хувийг эзэлж байдаг юм бэ? 

Дараа нь энэ мэдээлэл дотор ийм юм байгаа юм, шилжүүлсэн гэсэн нэг үзүүлэлт байгаа юм, өөрөөр хэлбэл лиценз шилжүүлсэн гэсэн үг байх л даа, 2005 онд 966, 2006 онд 620, 2007 онд 1382 лиценз гэж байгаа юм. Энэ хэнээс хэнд шилждэг юм. Би бодохдоо бол монгол хүн өөрийнхөө нэр дээр баахан лицензүүд аваад тэгээд хятадуудад худалддаг гэж ойлгож байгаа шүү дээ. Архангай аймагт ерөөсөө монгол хүний нэрээр авагдаад хятадуудад худалдагдсан олон лиценз байгаа. Энэ олон шилжүүлсэн лицензүүд хүчингүй болох юмуу, аль эсвэл цаашаа яваад байх юмуу?

Гуравдугаар асуудал нь Ашигт малтмаын хуулийн шинэчилсэн өөрчлөлтөөр орон нутаг энэ ашигт малтмалынхаа газрыг яаж ашиглуулахаа мэддэг болсон. Зөвшөөрлөө өгдөг болсон, та бүхэнд, тэрний үндсэн дээр гардаг, одоо ингээд энэ лицензийг хүчингүй болгоё гээд орон нутгаас санал ороод ирээд тэрий нь шийдэж өгөхгүй удаагаад байгаа. Энийг хэзээ шийдэх юм бэ, энийг ер нь шийдэх боломж бий юу. Өөрөөр хэлбэл монголчууд аваад хятадуудад зарсан, хэдэн жил ашиглалтгүй байж байгаа ийм талбайнууд байж байна шүү дээ, энийг ер нь цаашдаа яах юм бэ? Сонгон шалгаруулалт хийж зарлаж нэг цэгцлэх гэж байна уу? Аль эсвэл шууд хурааж авах гэж байна уу, энэ 3 асуултад хариу авъя.

Д.Лүндээжанцан: - Ажлын хэсгийг танилцуулъя. Үйлдвэр, худалдааны сайд Наранхүү, Байгаль орчны дэд сайд Дэлгэрцогт, Бадамсүрэн Үйлдвэр, худалдааны яамны газрын дарга, Содхүү Хөрөнгийн биржийн захирал, Дүгэржав Санхүүгийн зохицуулах хорооны гишүүн, Болд Ашигт малтмал, газрын тосны хэрэг эрхлэх газрын дарга, ингээд асуултад хариулъя. Татварын ерөнхий газрын татвар хураалт, үйлчилгээний хэлтсийн дарга Цогт байх ёстой, Гаалийн ерөнхий газрын тариф, үнэ, үнэлгээ, барааны албаны дарга Оюунгэрэл байна. Ийм улсууд байгаа юм байна.

 Х.Наранхүү: - Би эхлээд хариулъя. Нутаг дэвсгэрийн хэдэн хувь нь энэ тусгай зөвшөөрөлд хамрагдсан байна гэдэг тоог манайхан тооцоод үзэхэд 25-26 хувь гэсэн тоо гарч байна, гэхдээ асуудал бол 2 талтай. Хөгжилтэй оронд бол аль болохоор судлагдсан, хайгуул хийсэн талбайн хэмжээ, тэрүүгээр бүрхсэн лицензийн тоо их байх тусмаа сайн байдаг юм гэнэ лээ. Тэгэхээр бидний хувьд энэ хяналт шалгалт маань сул байгаа, хангалтгүй байгаа учраас энийг бас муу үзүүлэлт гэж, ялангуяа нийтийн дунд ойлгох ийм явдал байх шиг байгаа юм. Энийг бас 2 талаас нь ойлгох ёстой юм гэж би бодож байна.

Энэ шилжүүлсэн лицензийн тоо 2005 онд 94, 2006 онд 620, ингээд 2007 онд 1382 болсон нь эрс нэмэгдсэн, энэ нь 2006 онд шинээр шинэчлэн батлагдсан хууль гарсантай холбоотой гэж үзэж байгаа. Яагаад гэвэл энэ хуулиар төлбөртэй болсон, тийм учраас урьд өмнө төлбөрийн чадваргүй улсууд нь нэг хэсэг нь төлбөртэй улсууд руугаа шилжүүлсэн, нөгөө талд нь энэ хуулиар бол хайгуулын лицензийн талбай дээр хийсэн ажил, холбогдох материалуудаа бусдад шилжүүлэх ийм боломж хуулиар заасан учраас энийгээ дагаад шилжсэн материал бас нэмэгдсэн байна.

Орон нутгийн холбоотой асуудлаар товч мэдээлэлдээ би дурдсан. Ер нь орон нутагт бас энэ талаар хийгдэх ёстой ажил их хүлээгдэж байгаа гэдэг нь ойлгомжтой болоод байна. Орон нутагт мэргэжлийн боловсон хүчин дутагдаж байна. Энэ асуудалд анхаарал их дутагдаж байна. Нөгөө талаар орон нутагт өөрсдөө энэ хуулиа хэрэгжүүлэх талаар бас их хойрго удаан харагдаж байгаа ийм байдал харагдаж байгаа юм. Ингээд энэ дээр бид нар сая Газрын тос, Ашигт малтмалын хэрэг эрхлэх газрын удирдлагуудтай хийсэн ажлын төолөвлөгөөн дотроо орон нутагтаа ажиллах чиглэлийн тодорхой ажлууд тусгаж ажиллаж байна.

Д.Лүндээжанцан: - Гүндалай гишүүн асуултаа асууя.

Л.Гүндалай: - Эхний асуулт, Монгол улсад нефть олох, нефтьтэй болох, өөрийн гэсэн боловсруулах нефтийн үйлдвэртэй болох асуудал маш чухал болчихоод байгаа шүү дээ. Гэтэл тэр нефтийн тэр талбайнуудыг сонгон шалгаруулах тэр үйл ажиллагаа, тэр тендер нь будилаантаад энэ бүх зүйл зогссон байгаа, танаас өмнө зогссон юм байна лээ, түүнээс болоод энэ ажил маш их удааширч хойшилж байна. Та энэ ээдрээ, гогцоогий нь тайлж, тэр тендер, сонгон шалгаруулалты нь яаралтай явуулж, тэр Дорноговь, Дорнодын энэ их том талбайд байгаа монголын нефтийн нөөцийг яаралтай илрүүлж ашиглах ажлыг хийж байна уу, хийхгүй байна уу? Ер нь ямар нэгэн мэдээ, чимээ гарахгүй алга болчихлоо, энэ бол хамгийн түрүүнд хийгдэх ёстой ажлуудын нэг гэж би үзээд байгаа юм. Тийм учраас энэ дээр хуучин тэр арга барилаараа гацаасан энэ юмы нь та ямар шатандаа байлгаад байгаа юм бэ, энийгээ тайлбарлаж, хэлж ярьж өгөөчээ, яах гээд байгаа юм, энэ асуудал дээр.

Цаашилбал Айвенхо майнз, Тавантолгой гээд том том орд газруудыг 51-ээс дээш хувий нь төрийн мэдэлд байлгах, төрийн мэдлийн оролцоог аль болохоор их болгох энэ асуудал та юу хийж байна вэ? Би бас таныг сайд болж байхад дурсаж байсан. Дайцуки гээд компанид өгсөн лицензийг та яаж байна вэ? Тэрийг чинь яах ёстой юм бэ? Уг нь одоо Тавантолгойн орд газар лиценз эзэмшиж байгаа монгол, мөн гадаадын нөхдүүд эргүүлээд өгье гэсэн байр суурьтай байдаг юм билээ. Нэгэнт одоо төсвийн хөрөнгөөр нөөц нь тогтоогдсон юм бол яагаад улс өөрөө энийгээ эзэмшиж болохгүй байгаад байгаа юм бэ? 3 хуваагаад тавьчихсан Тавантолгойгоо улсын мэдэлд нэг болгож авах ямар боломж та өнөөдрийг болтол хайж, нээж олсон бэ?

Цаашилбал одоо энэ монголын  уул уурхайн баялгийг яаралтай эдийн засгийн эргэлтэд оруулах асуудал дээр ямар төлөвлөгөө, стратеги юм таны санаа сэтгэлд байгаад хийгээд эхлээд явж байна вэ, энэ болгоныгоо ярьж өгөхгүй юмуу, одоо ард түмэн чинь уул уурхайн энэ их баялгаасаа хувь, янз бүрийн юм хүртчих юмсан гээд яриад байдаг, тэр нь ярианаас цаашгүй ингээд ямар лобби юм ордог юм, байхгүй бана шүү дээ, энийг хэлж өгөөч.

Д.Лүндээжанцан: - Наранхүү сайд хариулъя.

Х.Наранхүү: - Газрын тосны тухайд гэвэл энэ дээр зохицуулалт хуулиараа бол нэлээд тийм процедур ихтэй, 7, 8 дамжлага дамждаг ийм дүрэмтэй, тэгээд үнэхээр түрүүчийн миний мэдээлэлд дурдсан шалтгаанаар зарим талаар субъектив хүчин зүйлийн улмаас энэ ажлууд нь ингээд зогссон, маргаантай асуудлаар олон нийтээс шүүмжлэл маш их гарсан учраас энэнээс болоод манай мэргэжлийн албад ерөөсөө инээгээд ажлаа хийхээ байсан, үндсэндээ зогсоосон, ийм зогсонги байдалд байсан ийм байдал байсан.

Тэгэхээр яамны шинэ удирдлагаас хамгийн гол нь энэ хууль хэрэгжих ёстой, хуулийг хэрэгжүүлэх байгууллагууд нь зохион байгуулалтын болон боловсон хүчний, удирдлагын тийм маргаануудыг бид нар тэр лүү гүнзгий орж, дотор нь шүүх, шүүж үзнэ гэвэл их хэцүү юм. Ийм учраас ерөөсөө тэр хуучин гарсан тогтоол шийдвэр, хүмүүсийн хоорондын асуудлыг орхиё, ямарч байсан зогссон ажлыг яг тэр хуулийнх нь дагуу эхлүүлэх арга хэмжээ авъя гээд ийм арга хэмжээнүүдийг жагсаагаад хамтран тохироод төлөвлөгөө батлаад явж байна.

Тийм учраас нефтийн асуудал ч гэсэн мөн ямар шатан дээрээ очоод гацсан юм, тэрэн дээр нь яг тэр шатаар нь цааш нь үргэлжлүүлье, харин энэ явц дундаа ямар нэгэн байдлаар шинээр шүүмжлэл гарч ирэх юм болбол тодорхой хуулийн этгээдээс юмуу, тодорхой олон нийтийн байгууллагаас юмуу, эсвэл Засгийн газрын байгууллагаас гомдол, анхааруулах зүйл гарвал тухайн үед нь тэрий нь авч үзээд шийдээд явъя гэсэн ийм байр сууринаас хандаж байна. Ямарч байсан хууль хэрэгжих ёстой.

Томоохон стратегийн орд газар, түүний дотор Тавантолгой, Оюутолгойн ректын тухайд гэвэл Засгийн газраас энэ асуудлыг үндсэндээ татаж аваад дахин харж үзэх шаардлагатай гэж үзсэн.  Ингэж эргүүлж авч байгаа нь бол ерөөсөө энэ асуудлыг удаашруулъя гэсэн бодлоготой биш, нэгэнт сүүлийн үед энэ 2006 онд батлагдсан Ашигт малтмалын тухай хуулинд нэлээд зарчмын нэмэлт оруулах шаардлагатай гэсэн олон санал, санаачилга гарсан, олон орны туршлагыг судалж ирсэн. Үүнтэй холбогдуулж эдгээр саналуудыг үндэслэн шинэ хөрөнгө оруулагчтэй хийсэн гэрээний төслүүдийг дахин эргэж харах шаардлага бас, гэхдээ энэ дээр бас нэг хэлэх ёстой зүйл бол хуулинд нийцүүлэхээс өмнө ялангуяа стратегийн том объектуудын талаар төрөөс баримтлах бодлого, зарчим гэж байх ёстой. Тэрий нь боловсруулаагүй үндсэндээ энэ ажил эхлүүлсэн байгаа юм.

Тийм учраас тухайлбал Тавантолгойн компаний лицензийг эзэмшиж байгаа Энержи ресурс компанитай бид нар хэлэлцээ хийгээд явж байна. Энэ төрөөс эхэлж баримтлах бодлого, зарчим, стратегийг тодорхойлохдоо Засгийн газар ямар нэгэн гадны байгууллага, эсвэл бүлэг компани хүмүүсийн нөлөөтэйгээр энэ асуудлыг авч үзэхгүй, бие дааж дангаараа тодорхойлъё, ингэж тодорхойлсныхоо дараа тэр стратеги дотор нь харин гадна дотны хөрөнгө оруулагчдын оролцоог ямар байх  вэ, ямар нөхцөл байдалтай байх вэ гэдгий нь бас тодорхойлж өгөх ёстой. Энэний дараа л энэ асуудлыг ярих ёстой гэсэн ийм байр сууринаас хандсан.

Тэрэн доторхи Дайцику гэдэг компани хажууд нь 2 жижигхэн компаний талбайн лиценз байгаа, энэ асуудал мөн ижил зарчмаараа явах байх даа гэж бид нар үзэж байгаа, нэгэнт л бүхэлдээ Тавантолгойн орд газрын лицензийг эргүүлэн татаж байгаа асуудлыг ярьж байгаа цагт энэ асуудлууд яг л энэ зарчмаар явагдах ёстой. 

Бүхэлдээ ашигт малтмалыг монголын газрын дор байгаа ашигт малтмалыг ашиглах гэдэг зарчмын асуудлаас ухрах болохгүй л дээ, хуулиуд бол явагдаж гарсан, гэхдээ энэ дээр нөгөө талын бас юу руу бид нар орсон юм болов уу даа, өөрөөр хэлбэл эхлээд 6000 гаруй байсан, буураад 4500 шахам, арай цөөрсөн ч гэсэн бас л их байна, тэгэхээр энэ 4500 лицензийг зөвхөн хянах, бүртгэх, тооцох, хөдөлгөөнийг хянах энэ ажил лав л өнөөдрийн байгаа энэ Ашигт малтмалын хэрэг эрхлэх газрын хүчин чадлаас хавьгүй давсан юм болов уу гэсэн миний хувийн ойлголт. Ийм учраас энэ их ажлыг зөв, яг горимынх нь дагуу хийлгэхэд ихээхэн нэмэлт хүч, ялангуяа техник, компьютер юу байдаг юм, зохион байгуулалтын хувьд сайн болгох ийм ажил бий. Өөрөөр хэлбэл бид нар эхлээд ашигт малтмалын лицензийн тоог нэмэгдүүлэх биш,  хянах, бүртгэх, энэ бэлтгэлийг илүү сайн базааж чадвал нэг чухал алхам, хоёрдахь асуудал нь мэдээж энэ хайгуул хийсэн талбайнуудаа цааш нь ашиглуулах асуудлыг түргэтгэх талаас нь ажиллах ёстой гэдэгт эрхэм гишүүнтэй санал нэг байна.

Д.Лүндээжанцан: - Мөнхтуяа гишүүн асууя. Хариулахдаа товч, тодорхой хариулаарай.

Б.Мөнхтуяа: - Баярлалаа, өнөөдөр Монгол улсын уул уурхайн салбар бол Монгол улсын эдийн засийн ирээдүйн хөгжилд гол суурь платформ нь болно гэж үздэг. Тэгээд Монгол улсын уул уурхайн салбарыг хэр зөв зүйтэй бодлого хэрэгжүүлж ашигласнаас монголын ард түмний ирээдүйн хувь заяа шийдэгдэнэ гэсэн ийм бүрэн итгэлтэй явдаг. Тэгээд өнөөдөр энэний анхан шатны зохицуулалтыг хийж байдаг лиценз олгож байгаа байдал, ашиглаж байгаа байдал хангалтгүй байгаа байдал үзэгдээд байгаа, харагдаад байгаа учраас өнөөдрийн энэ асуулгыг тавьсан юм.

Тэгээд сайдын илтгэлд хайгуулын болон олборлолтын лицензийг хууль зөрчиж, дүрэм, журмаа зөрчиж, танил тал харж 5, 10 төгрөгийн илүү дутуугаас болж лиценз олгодог гэдэг нь тодорхой байна. Тэгээд би тодорхой хэдэн асуултыг асууя гэж бодож байна, саналаа дараа нь хэлнэ.

Эхлээд би Үнэт цаасны хороо, Хөрөнгийн биржид тавих асуулт байна. Өнөөдрийн бид нарын авсан мэдээгээр 19 гадны аж ахуйн нэгж Монгол улсын эрдэс баялгийн хайгуулын болон олборлолтын лицензийг эзэмшиж байгаа давуу талаараа дэлхийн хөрөнгийн бирж дээр гарчихаад хөрөнгө босгоод явж байна гэсэн ийм мэдээлэл байдаг. Тэгэхээр бид нар ингээд хараад суугаад байх юмуу, эсвэл бид нар ирээдүйд юу хийх ёстой юм бэ? Хууль эрх зүйн орчноо өөрчлөх юмуу, үндэсний компанийг бий болгоод хөрөнгийн бирж дээр гарах, дэлхийн зах зээл дээр гарах боломж байна уу, энэ тал дээр хариулт өгөөчээ гэсэн эхний асуулт байна.

Хоёрт нь уран болон нефтийн бүтээгдэхүүн дэлхийн ганц монгол улсынх биш, дэлхийн хэмжээнд стратегийн бодлого болчихоод байна, тэгээд энэ тал дээр барьж байгаа бодлогоо хэлээч гэж, сайдад.

Өнөөдөр бол хайгуулын лиценз авчихаад олборлолтын болгоод явчихдаг үзэгдэл нийтлэг байна, тэгэхээр хайгуулын лиценз, олборлолтын лиценз хоёрын хооронд бас нэг шат давхар байх ёстой санагдаад байгаа юм, энэ дээр төрийн бодлого юу байна вэ гэсэн асуулт байна. Эцэст нь бол Татварын газар, гаалийн газарт асуулт байна. Энд татварын газар, гаалийн газарт асуулт байна, энд өнөөдрийн Монгол улсаас экспортод гарч байгаа уул уурхайн бүтээгдэхүүн дэлхийн зах зээлийн үнээс хавьгүй доогуур зарагдаж байгаа, тэгэхээр та бүхэн татварын газар ямар үнийг баримжаалж татвараа авч байна. Гаалийн ерөнхий газар гаалийн татварт авахдаа ямар үнийг баримжаалж авч байна вэ? Жишээлбэл Монгол улсаас гадагшаа гарч байгаа үнэт болон хагас үнэт чулууг зүгээр шинжилгээнд гээд гаргачихаж байгаа байхгүй юу. Тэгэхээр нүүрс, цайр гэх мэтчилэнгийн бүтээгдэхүүнийг та нар ямар үнийг баримталж татвараа авдаг юм бэ гэсэн асуулт байна, баярлалаа.

Д.Лүндээжанцан: - Эхлээд Санхүүгийн зохицуулах хорооны гишүүн Дүгэржав хариулъя.

Д.Дүгэржав: - Мөнхтуяа гишүүний асуусан асуулт бол Монгол улсын эрдсийн баялгийг дэлхийн зах зээл дээр гаргаж борлуулах боломж, гарцын талаар дэлгэрэнгүй мэдээллийг өгнө үү гэсэн ийм нэг хэсэг байгаа, эхний хэсэг дээр лицензийн хяналтын талаар яригдсан бол дараа нь энэ асуудал байгаа. Тэгэхээр би Санхүүгийн зохицуулах хороо бүрэн эрхийнхээ хүрээнд энэ талаар юу хийж байна вэ гэдэг талаар товчхон хэлье гэж бодсон юм.

Үнэт цаасны зах зээлийн тухай хуульд бол хөрөнгө оруулагч нь гадаадад үнэт цаасаа гаргаж болно гэсэн ганц өгүүлбэр байдаг, нарийн зохицуулалт нь бол байдаггүй. Тийм болохоор Үнэт цаасны зах зээлийн тухай хуулинд нэмэлт өөрчлөлт оруулах шаардлагатай гэж Санхүүгийн зохицуулах хороо үзсэн, ингээд нэмэлт өөрчлөлт оруулах хуулийн төсөл, үзэл баримтлал, танилцуулгыг боловсруулж зарим Их Хурлын гишүүдэд хүргүүлсэн байгаа. Энэ хууль хэрвээ батлагдах юм бол манай үндэсний компаниуд үнэт цаасаа гаргах замаар гадаадаас хөрөнгө татах боломж бүрдэнэ. Нөгөө талаас Монгол улсын иргэн хуулийн этгээд дэлхийн нэр хүнд бүхий бирж дээр арилжаалж байгаа чанартай үнэт цаасыг, түүний дотор монголын ашигт малтмалын ордыг ашиглаж байгаа гадаадын компаниудын үнэт цаасыг өөрийн хөрөнгийн биржээс худалдан авч хөрөнгө оруулагчийнхаа хувьд Монгол улсын хуулийн дагуу эрх ашгаа хамгаалуулах ийм эрх зүйн таатай орчин бүрдэх юм гэж үзэж байгаа юм.

Нөгөө талаар Ашигт малтмалын хуулийн 5-ын 6-д стратегийн ач холбогдол бүхий ашигт малтмалын ордын ашиглалтын тусгай зөвшөөрөл эзэмшиж байгаа этгээд нь хувьцааныхаа 10-аас доошгүй хувийг Монголын хөрөнгийн биржээр арилжина гэж заасан. Үнэт цаасны эрх зүйн зохицуулалтын үүднээс энэ заалтыг яаж хэрэгжүүлэх вэ гэдэг нарийн зохицуулалт нь бий болж чадаагүй байгаа учраас энэ хуулийн төслийг санаачилсан гэж үзэж байгаа юм. Тэгээд энэ талаар Хороон дээр тодорхой судалгаанууд байгаа, ийм хариулт өгөх байна.

Д.Лүндээжанцан: - Содхүү захирал хариулъя.

Р.Содхүү: - Ашигт малтмалын лицензийн ашиглалттай холбоотой асуудлаар асуулга тавьж, манайхан хариулт өгч байгаа. Тэгээд энэнтэй холбогдуулаад ашиглалтын лицензүүдийн хувь заяа ямар байна вэ гэдэг асуудал, тэгээд монголын төрдөө өнөөдөр энийг би хэлэх гэж байгаадаа сэтгэл өвдөж байна, тэгээд хэлэхээс яах вэ. Өнөөдөр Монгол улсын ашигт малтмалын 21 лицензийг гадаадын 21 хувьцаат компани ямарваа нэгэн аргаар аваад эрдэнэсийн хуримтлал байх үедээ хүний гар хүрээгүй байхдаа хайгуулын эцсийн дүн гаргасан өнгөт металлын хэмжээг дэлхийн металлын биржүүдийн үнээр үржүүлээд тэгээд гарах их ашгийг дэлхий дахинд зарлах буюу хувьцаа гаргадаг эрхээ өөрийнхөө орныхоо биржүүд дээр ашиглаад Монголын 21 ордын айпог /ipo/ хийгээд эхэлсэн байна. 2 жил хагасын өмнө би Эдийн засгийн байнгын хороонд энэ илтгэлийг тавьсан, тэр үед хэн ч анхааралдаа аваагүй.

Өнөөдөр би та бүхэнд хэлэх гэж байгаа энэ айпонуудын тухай асуудал тавихад ерөөсөө одоо Торонто-гийн хөрөнгийн бирж дээр арилжаа явуулж байгаа Айвенхо майнз тэргүүтэй Канад, Америк, Хятадын 17 хувьцаат компани Монголын 17 ашигт малтмалын лицензээр өөрийнхөө листингийг баяжуулсан байгаа. Өөрөөр хэлэх юм бол хайгуул хийсэн өнгөт металлын дүнг дэлхийн металлын биржийн үнээр үржүүлээд өөрийнхөө листингэд хийгээд дээрээс нь Монгол улсын тэдэн тоот ашиглалтын лицензийг мөн өөрийнхөө листингийн материал дотор хийсэн байгаа юм, энэ 2-ыг хийснээр Айвенхо майнз бол 5 ордыг 5 улсад ашигладаг ийм Айвенхо майнз гэж Канадын тусдаа компани шүү дээ, гэтэл Оюутолгойн ордын нөөцийн дүнгээр дахиад хувьцаат компанидаа айпо хийж эхэлсэн, өнөөдөр тогтвортой байдлын гэрээ гэхгүйгээр Айвенхо майнз компани аль уже ажлаа эхэлсэн шүү дээ.

Өнөөдөр Монгол улсын Оюутолгой гэдэг ордын нөөцийн хэмжээгээр дэлхий дахинд хувьцаа зарж мөнгө олж эхэлж байна, эргээд тэр мөнгөө монголчуудад эргэж авчирч танайд хөрөнгө оруулна гэж ярьж байна шүү дээ, энэ хэмжээгээр Монголын хөрөнгийн бирж Торонтогийн хөрөнгийн биржийн листингэд тусгай зөвшөөрөлтэйгээр нэвтэрч, бид нар өнөөдөр мэдээ бүхнийг авч байгаа, өнөөдөр би одоо Монгол Улсын Их Хуралд хэлж байгаадаа өөр асуудал байхгүй.

Тийм учраас монголчууд өөрсдөө айпо-гоо хийж, орд газар дээрээ хувьцаат компаниа байгуулж, хувьцаагаа зарлах энэ үйл ажиллагааг явуулж чадахгүй, харин гадаадынхан аль эрт энийг эхлээд монголын эрдэс баялгаар гадаадынхан хөлжиж эхэллээ, өөрөөр хэлэх юм бол гадаадын улсын төсөв Оюутолгойн ордоор төсөвтөө нэмэр хийх гэж байна, Канадын ард иргэд монголын эрдэс баялгаар хувь хүртэх гэж байна, би энийг та бүхэнд мэргэжлийн хувьд, энэ байгууллагыг 16 жил хөрөнгийн зах зээлийн тухай ярьж явсан хүний хувьд та хэдийнхээ сонорт энийг дүүргэхээс  өөр арга байхгүй.

Канадын Торонтогийн бирж дээр 17 гадаад, тэгээд дандаа манай ашиглалтын лицензийг гадаадын хувьцаат компаниуд авч байгаа. Яагаад авч байна вэ гэвэл хувьцаагаа чөлөөтэй өөрсдийнхөө бирж дээр арилждаг эрхтэй учраас тэр биржүүд дээр хувьцаат компаниуд манай ашиглалтын лицензийг авч байгаа, дөнгөж сая би Сингапур, Конгод яваад  ирлээ, Сингапурын бирж дээр 2, Гонконгийн бирж дээр мөн манай 2 ашиглалтын лиценз, эх газрын хятад хүн Гонконгийн бирж дээр 2 сая долларын ашиг олчихоод байж байна, ийм л хэмжээнд бид нар эргэлтэд оруулна гэж яриад байгаа чинь бид нар өөрсдийнхөө ордод монголчууд өөрсдөө эзэн болж чадахгүй байгааг харуулж байна шүү дээ. Тийм учраас эргэлтэд орно гэдэг чинь гадаадынхан биднээс түрүүлээд юмаа хийгээд эхэлчихлээ, мөнгөө олоод эргээд монголд хөрөнгө оруулж байна гэж хэлэх гээд байна шүү дээ. Тийм учраас саяын асуулгын хариу бол саяын Улсын Их Хуралд бидний ажлын хэсэг боловсруулж оруулсан хуулийн төсөл бол монголын ашигт малтмалын лицензүүдийг яаралтай эргэн татаж авч хяналтандаа хийгээд тэгээд монголчууд өөрсдөө айпо-гоо хийж дэлхийн зах зээл дээр хувьцаагий нь зарж хөрөнгө оруулалтын эх үүсвэрээ татах тэр цаг чинь болжээ гэдгийг хэлээд байгаа хууль шүү, баярлалаа.

Д.Лүндээжанцан: - Наранхүү сайд нэмж хариулъя.

Х.Наранхүү: - Ганцхан зүйлийг нэмээд хэлчихэд, саяын асуудал дээр, Хөрөнгийн бирж дээр хувьцаагаа худалдана гэдэг бол 2 талтай л даа, уг нь бол гол зорилго нь бол тэр боссон хөрөнгийг эргээд энэ орд газартаа хөрөнгө оруулж байна гэвэл энэ бол бас муу биш, сайн талтай. Ганцхан тэрэн дээр хэдий хэмжээний хөрөнгө босгоод хэдий хэмжээнд тэндээс нь манайд оруулж байна гэдгийг хянадаг, бүртгэдэг ийм механизм байх ёстой байх, энэ дээр бодох ёстой зүйл бий. 

Ураны тухайд бид бүгдээрээ ойлгож байгаа. Стратегийн болон ер нь олон улсын аюулгүй байдалтай холбоотой ийм түүх бий, энэ дээр одоо ураныг олборлох тухайд, хайгуул хийх тухайд харьцангуй бас арваад компани лицензтэй ажиллаж байна. Энийг ерөнхийдөө нэлээд урамшуулах шаардлага бий. Боловсруулах тухайд гэвэл өнөөдөр ухаандаа олборлолтын нэг л тусгай зөвшөөрөлтэй компани байж байгаа, Мардай дээр. Ер нь цаашдаа боловсруулах тухай асуудал яривал энэ бол үнэхээр нэг орны байтугай олон улсын тусгай агентлагуудын хараа хяналтад байдаг ийм үйл ажиллагаа, энэ дээр тэр байгууллагуудын гишүүн болж албан ёсоор олон улсын байгууллагуудын хэмжээнд тавих ёстой шаардлагын хэмжээнд нь бид нар хяналтаа тавих болно. Энэ асуулаар тусгайлсан ажлын хэсэг ажиллаж байна. Ингээд Үндэсний аюулгүйн зөвлөлөөр ураны талаар баримтлах чиглэлийг ойрын үед оруулахаар бэлтгэж байна.

Гуравдахь асуулт хайгуулын лиценз, ашиглалтын лицензийн талаар бас нэг асуулт байгаа, тэгэхээр энэ дээр одоогийн хуулийн хүрээнд л ажлаа явуулахаас өөр арга байхгүй. Хууль бол шаардлага бол хайгуул хийгээд тэр зохих төлөвлөгөө, даалгавар өгч байгаа, тэрийгээ бүрэн хийгээд ашиглалтад үнэхээр бүх талаар бэлэн болсон ийм компаниудад л олгох ёстой, ашиглалтын лицензийг, гэтэл яг хэрэг дээрээ энэ дээр хяналт сул байгаа гэдгийг хүлээн зөвшөөрөхөөс арга байхгүй, энэнээс болж хамаг асуудал гараад байгаа юм. Ер нь хууль дотор зааснаас өөрөөр байдлаар ажиллах боломж алга.

Д.Лүндээжанцан: - Татвар, гааль хариулъя.

В.Оюунгэрэл: - /Гаалийн ерөнхий газар/, Экспортод орж байгаа уул уурхайн бүтээгдэхүүний үнийг дэлхийн зах зээлийн үнэд ойртуулах энэ арга хэмжээг Монгол Улсын Засгийн газрын оны 88 дугаар тогтоолын дагуу Үйлдвэр, худалдааны сайд, Сангийн сайдын хамтарсан оны 5 сарын 7-ны өдрийн 119/89 дугаар тушаалаар батлагдсан Уул уурхайн экспортын бүтээгдэхүүний борлуулалтын үнэлгээг жишиж үнэлэх аргачлалын дагуу ингэж гаалийн үнэлгээг тооцож гаргаж байгаа. 

Гааль дээр экспортод гаргаж байгаа уул уурхайн эрдэс баялгаас ямар нэгэн аливаа татвар авдаггүй, гаалийн үнэлгээг энд ингэж ойртуулж үнэлсний дагуу энэ гаальд мэдүүлсэн гаалийн үнийн дагуу Татварын ерөнхий газар нөөц ашигласны 5 хувийн татварыг энэ дүнгээс тооцож авч байгаа. Ингээд ер нь энэ дэлхийн зах зээлийн үнэд ойртуулж үнэлж, хэвшсэний дагуу зөвхөн үнийн өсөлтөөс 7 сарын 1-нээс он дуустал өнгөрсөн оны хувьд үний нь ойртуулснаас 168.6 сая ам.долларын борлуулалтын орлого зөвхөн үнийн зөрүүгээс, нэмэгдэлтээс нэмж орсон байгаа.

2007 онд Монгол улсаас зэсийн баяжмал, хүдэр бол 608.8 мянган тонн, хар тугалга 3.6 мянган тонн, цайрын хүдэр баяжмал 132.3 мянган тонн, гянт болдын хүдэр баяжмал 227.2 мянган тонн, нүүрс 3 сая 272.8 мянган тонн, алт 16.7 тонн, жонш 361.7 мянган тонн ийм экспортод гарсан байгаа.

Д.Лүндээжанцан: - Татварын хүн байна уу, хариулъя.

О.Цогт: - /Татварын ерөнхий газрын хэлтсийн дарга/: Уул уурхайн бүтээгдэхүүний хувьд гэх юм бол түрүүн хэллээ, Ашигт малтмалын хуулийн 47 дугаар зүйл дээр экспортын бүтээгдэхүүний хувьд гэх юм бол олон улсын зах зээлийн үнэлгээг тооцно гэсэн байгаа, энэ үнэлгээний дагуу Гаалийн ерөнхий газар, Татварын ерөнхий газар 2 мэдээлэл тогтмол солилцож байгаа. Экспортод гаргасан бүх бүтээгдэхүүний импортолж байгаа бараа бүтээгдэхүүний жагсаалтыг сар бүхэн авдаг, үүнд үндэслээд бид орлогын татварын ногдуулалтыг хийж байгаа. Орлогын болон ашигт малтмалын нөөц ашигласны төлбөрийн ногдуулалтыг хийж байгаа.

Бүтээгдэхүүн тус бүрээр нь бид нар бас судалгаа гаргаж үзэж байгаа, тухайлбал жоншийг хичнээн аж ахуйн нэгж, ямар үнээр хэд хэдэн тонныг хэдийд, хааш нь гаргаж байгаа гэдэг судалгаануудыг тооцож үзэж байгаа. Дээр нь нэмж хэлэхэд Засгийн газрын 88 дугаар тогтоол дээр нийтдээ 10 төрлийн гол экспортод гардаг бүтээгдэхүүний биржийн нэрийг хэлсэн байгаа. Гэхдээ сүүлийн үед экспортод гарч байгаа уул уурхайн бүтээгдэхүүний нэр төрөл олширсонтой холбогдуулаад зарим тогтох боломжгүй тийм Засгийн газрын тогтоолд заагдаагүй, 2 сайдын хамтарсан тушаалд заагдаагүй тийм бүтээгдэхүүнүүд гарч эхэлсэн. Энэ дээр бол сайдын тушаал болон Засгийн газрын тогтоолд нэмэлт өөрчлөлт оруулах шаардлага гарч магадгүй гэж үзэж байгаа юм.

Түрүүн та хэллээ зарим үнэт чулуу гэх мэтчилэнгийн бүтээгдэхүүнүүдийг бараг гадагш нь гаргаж эхэлсэн гэж, энэ дээр үнэлгээ тогтооход үнэхээр хүндрэлтэй байгаа гэдгийг би зөвшөөрч байна. Энэ дээр бол Ашигт малтмалын хуулийн 47 дугаар зүйл дээр заасан байгаа, жишиж үнэлэх боломжгүй ийм уул уурхайн бүтээгдэхүүний үнэлгээгий нь тухайн татвар төлөгчийн мэдүүлсэн үнээр нь тооцно гэсэн заалт байгаа, одоогоор тэр заалтыг баримталж байгаа Баярлалаа./10.45-16.10 цаг Ч.Алтанцэцэг/.

Д.Лүндээжанцан: -За Энхболд гишүүн.


З.Энхболд:  -Би гурван асуулт асууя. Өнгөрсөн зуны хийгдсэн Ар, Өвөрхангай аймгийн нутагт хийгдсэн алтны уурхайн шалгалтаар байгаль орчны нөхөн сэргээлт туйлын хангалтгүй байгаа дүн гарч, тэрнээс хойш байгаль орчны байнгын хорооны тогтоол гарч Засгийн газарт чиглэл өгөгдсөн байгаа. 200 кг З тонн гэх мэтээр. Гэтэл энэ зөрчилтэйд тооцогдсон Эрэл, Алтан дорнод Монгол гэх мэтийн компаниуд нөхөн сэргээлтээ хийлгүйгээр лицензээ бусдад шилжүүлсэн буюу шилжүүлэх гэж байгаа тухай мэдээлэл хэвлэлээр гарч байна. 

Манай аймгийн Уянга сумынхан над руу ярьж байна л даа. Өөр улсын хүмүүс ирэх гээд байна. Шилжүүлсэн эсэхийг асууж өгөөч гэж. Тэгэхээр ийм их татварын зөрчилтэй, байгаль орчны нөхөн сэргээлт хийгээгүй, энэ улсуудын шилжүүлэг хийгдэж болдог юм уу болдоггүй юм уу. Энэ хоёр компани шилжүүлэг хийхээсээ өмнө нөхөн сэргээлтийн үүргийг биелүүлэх үүрэгтэй шүү дээ хуулиар олгогдсон. Лиценз шилжүүлдэг улсууд байгаль орчны нөхөн сэргээлтийг харгалзахгүйгээр шилжүүлж өгөөд байдаг тал байна уу үгүй юу? Нэг ийм юм нэгдүгээр асуултад хариулт авмаар байна.

Хоёрдугаарт, Хөшөөт гэдэг сэдэв шинээр гарч ирж байна. Өнөөдрийн Өдрийн сонин дээр байна. Улсын төсвөөр хайгуул хийсэн, Тавантолгойтой бараг тэнцэхээр орд байсаар байтал стратегийн ордод оруулаагүй байдаг. Ингээд саяын Содхүү даргын ярьдаг шиг гадаадын бирж дээр арилжаалагдаад явж байна. Тэгэхээр Үйлдвэр, худалдааны яам би  жижиг сажиг лицензийг нь ерөөсөө ярихгүй байгаа. Тухайн үедээ улсын төсвийн хөрөнгөөр хайгуул хийчихсэн, зардал нь гарчихсан. Улс өөрөө энийгээ эзэмших, борлуулах бүрэн эрхтэй, гадаадын компаниудын хийсэн юм бол давуу эрхээрээ тэд нарт очих л байх. Гэтэл иймэрхүү юмнуудаа яагаад стратегийн ордод оруулалгүй авч үлдээд, хэн нэгэн энд нэр дурдагдсан Барсболд энэ тэр гээд нэр яваад байна л даа. Хүмүүсийн хувийн юм болоод яваад байдаг юм бэ? Хэдэн сарын өмнө өргөн барьсан стратегийн ордын жагсаалт чинь тэгээд дутуу болж таарч байна уу? гэдэг нэг асуулт байна хоёр дахь асуулт.

Гуравт нь би Асгатын тухай ярих гэсэн юм. Асгатын хэлэлцээрийг шинэ Засгийн газар өргөн барьсан байгаа. Гэтэл энэ өргөн барьсан дотор байгаа мэдээллүүд бүгд худлаа  байна л даа. Жаахан нэмчихэж болохгүй юу? 

Д.Лүндээжанцан: -Болохгүй ээ, за  хариулъя. За Наранхүү сайд.

Х.Наранхүү:  -Эхний асуултыг Болд даргыг хариулаач гэж хэлмээр байна. 

Д.Лүндээжанцан: -За Болд. Агентлагийн дарга.

Л.Болд:  -Тэгэхээр шинэ Ашигт малтмалын хуулиар лиценз эзэмшигчдэд тавих шаардлага нэмэгдсэн. Тэгэхээр ийм тодорхой зөрчилтэй компаниудтай энэ оноос тодорхой төлөвлөгөө, тайлангий нь хүлээж авч хамгаалуулахтай хариуцлага тооцох ийм зарчим бол цаашдаа хэрэгжинэ. Энэн дээр эргэлзэх зүйл байхгүй. Ялангуяа байгаль орчны асуудал дээр бол Байгаль орчны яамтай хамтарч энэ тал дээр маш тодорхой арга хэмжээ авна.

Ер нь тэгэхдээ цаашдаа хууль дээр тодруулах зарим нэг нэмэлт, өөрчлөлт оруулах шаардлага бий. Яагаад вэ гэхээр лиценз өөрөө тусдаа эрх зүйн объект болдог учраас нэг лицензийг нөгөө лизцентэй барьцаалж олгох иймэрхүү асуудлаар хуулийн хязгаарлалт байдаг. Тийм учраас энэн дээр бид саналаа боловсруулж байгаа. Ямар ч гэсэн энэ зөрчилтэй аж ахуйн нэгжүүдтэй хатуу хариуцлага тооцож ажиллана гэдэг дээр тодорхой хэлж болно.  Шилжүүлэх хэл амтай асуудал гарч байсан. Энэн дээр бид нар шилжүүлэхгүй байх арга хэмжээ авна. Аль аль компани маш олон лицензтэй учраас би энийг тодруулж байж өөрт чинь мэдэгдье. 

Д.Лүндээжанцан:  -Эрэл, Алтан дорнодын байгалийн нөхөн сэргээлт хийгээгүй юунууд гарынхаа лицензийг нөхөн сэргээлт хийхгүйгээр өөр гаднын компанид шилжүүлэх гээд байнаа. Тэрийг шилжсэн байна уу шилжээгүй байна гэдэг дээр мэдээлэл авъя гэж. 

Л.Болд: -Энийг тодруулж бичгээр маш тодорхой бичгээр хариу өгнөө. 

Х.Наранхүү:  -Энхболд гишүүний асуусан асуултад бид нар голдуу дахин хянаж, судалж дахин хариу өгөхгүй бол бэлэн хариу хэлэхэд хэцүү байна л даа. Хөшөөтийн уурхайн орд газрын тухайд гэвэл эхний 15 стратегийн ордыг тодорхойлсон, дараа нь дахиад 20-иод субъект урьдчилсан байдлаар үзсэн байгаа. Харин энэн дээр шалгуурыг дахин нэлээн сайн боловсруулж үзэхгүй бол шалгуур маань бүдүүн тоймын шалгуур байж байгаа одоогоор. Нөгөө талаар Хөшөөт дээр өнөөгийн байдлаар хийгдсэн хайгуулын болон бусад бүх ажлууд энийг ажлуудыг нь хийсэн ажлуудыг нь дахин баталгаажуулах шаардлага байна. Тэгж байж энэ ордын зэрэглэлийг тогтоох хэрэгтэй байхаа. Манай яамны хувьд ажлын төлөвлөгөөн дотор стратегийн ордуудыг цаашид шалгуурыг нь тодруулах ийм ажил төлөвлөгөөнд орчихсон байж байгаа. Асгатын мэдээллийн тухайд гэвэл би өөрөөс чинь чухам ямар мэдээлэл ирж байгааг авмаар байх юм.

Д.Лүндээжанцан:  -Одоо Сайраан гишүүн орж ирээд асуултандаа яана биз. Гансүх гишүүн асуултаа асууя.

Л.Гансүх:  -Баярлалаа. Би нэг маш тодорхой асуудал дээр Болд дарга, Наранхүү сайдын байр суурийг тодорхой сонсмоор байна. Энэ юу вэ гэхээр Дарханы Төмөрлөгийн үйлдвэр. Улсын төмөрлөгийн үйлдвэрийн нэр дээр байсан лицензүүдийг зарим этгээдүүд хувийн нэр дээр шилжүүлээд энэнээс болоод өчнөөн шүүх зарга болж байгаад, одоо ямар ч гэсэн шүүхийн шатанд шийдэгдсэн. Энэний хоёр гурван лиценз байсныг эхний лиценз нь Төмөр толгойн лиценз ямар ч гэсэн үйлдвэр дээрээ очсон. Одоо Төмөртэйн ордын лиценз зөвхөн тушаал нь гарчихаад бичигдээгүй байгаа. 

Тэгэхээр энийг хэзээ бичиж өгөх юм бэ? Энэ яаралтай бичиж өгөхгүй бол уулын бугыг харж унасан буугаа яав гэдэг билээ. Тэрэн шиг энэ улсын үйлдвэр, энэ Дархан хотын энэ Төмөрлөгийн салбарын хувь заяаг үнэндээ анхаарч үзэхгүй байна. Энэнтэй холбогдуулаад төмрийн хаягдлын нөөц дуусч байгаа, ямар нэгэн процесс явахад чинь 3-4 жилийн өмнөөс дор хаяж харж үзэх ёстой гэдэг утгаар энэ жил ямар нэгэн байдлаар нэг бол гадны хөрөнгө оруулалт орно, эсвэл улсаас хөрөнгийг нь оруулж өгнө. Эсвэл улс баталгаагий нь гаргана ч гэдэг юм уу тэгээд өрсдөө хийнэ ч гэдэг юм уу ямар нэгэн байдлаар энийг явуулах хэрэгтэй байгаа юм. Энэн дээр яг байр суурь, тооцоо тодорхой төлөвлөж байгаа юм байна уу үгүй юу. 

Тэгэхгүй хаа байсан 10 жилийн дараа байгаа Оюутолгой, Тавантолгойг өнөөдөр хамаг хувийг өгнө гээд хашгичаад байдаг. Тэгэхээр энэ наана нь бид бэлэн байгаа, бүхэл бүтэн дэд бүтэц нь байгаа ажилчид нь байгаа, хот нь байгаа ийм юмыг болохоор харж үзэхгүй хажуугаар нь өнгөрөөд байгаа асуудлыг ерөөсөө байлгамааргүй байна. Энийг би зүйрлэж ярих юм бол Хонгорын асуудал босоод ирэхэд хүн үхээгүй юм чинь гэж тоохгүй явсаар байгаад өнөөдөр 2000 хүн хордсоныг аягүй сүрхий хараад аюул болж байгааг гэнэт харж байгаатай яг адилхан юм байгаа шүү. Энэ аймаар том хордлого яваа гэж ойлгоорой. Тийм учраас энэн дээр нэлээн хатуу байр суурьтай үзэхгүй юм бол өөрөөр хэлбэл 4 дүгээр сарын 01-нээс өмнө ямар нэгэн байдлаар хөрөнгө оруулалтын асуудлыг шийдэхгүй, лицензийг шийдэхгүй юм бол энэ маш том ял үүрэх болно шүү гэдгийг та нар өөрсдөө ойлгож байгаа байх гэж бодож байна. Тийм учраас энэ УИХ-ын индэр дээр хариуцлагатайхан шиг наад байр сууриа хэлээтэх.

Х.Наранхүү:  -Хоёр дахь лицензийн талаар, бүх хянах шалгах ёстой ажил нь Ашигт малтмал, газрын тосны Хэрэг эрхлэх газар дээр хийгдээд ганцхан тэр лицензийг нь бичиж өгөх ажил үлдсэн байсан гэдэг нь үнэн. Тэр хооронд шүүхийн журмаар дахиад заргалдаж эхэлсэн. Ингээд шүүгчийн шийдвэрээр бичиж болохгүй гэсэн шийдвэр ирчихсэн байсан. Тэрийг нь би өөрөө үзсэн. Миний хамгийн сүүлийн мэдээгээр өчигдрийн байдлаар шүүхийн хурал хуралдаад Дарханы Төмөрлөгийн үйлдвэрт өгөх болчихлоо гэсэн мэдээ надад Ганболд дарга нь ирүүлсэн. Тэгэхээр энэн дээр лиценз нь бичигдэж болж байна уу үгүй юу гэдгийг Болд дарга хариулмаар байна.

Ер нь энэ талаар цаашид яах вэ гэдэг тодорхой санал төлөвлөгөөнүүд үйлдвэрийн удирдлагад нь байгаа юм билээ. Энэ бол үнэхээр бусад орд газруудыг бодвол бэлэн үйлдвэртэй ийм л юм байгаа юм. Ийм учраас ашиглахад хамгийн дөхүү болчихсон ийм объект. Тийм учраас яамнаас энэ төлөвлөгөөнүүдийг хянаж өгөөд аль болохоор дэмжих талаас нь ажиллана гэсэн бодолтой байгаа.

Л.Болд:  -Төмөртэйн орд стратегийн орд. Өөрөөр хэлбэл эцсийн шийдвэр явж явж УИХ дээр гарна гэж ойлгогдож байгаа. Лицензийн хувьд эрхийнхээ дагуу хэрвээ шүүхийн энэ процесс хууль эрхийнхээ дагуу дуусах юм бол шийдвэр нь угаасаа Төмөрлөгийн үйлдвэр дээр гарчихсан байгаа. Бичигдэхэд шүүхийн процесс дуусангуут тэр өдрөө бичигдэх ийм бололцоотой. Энэ бичигдлээ гэхэд асуудал эцэслэн дуусахгүй л дээ. Ер нь бүх стратегийн ордууд өнөөдөр энэ УИХ дээр яригдаж байж яаж ашиглах, хэнтэй ашиглах, ямар зарчмаар ажиллах ийм шийд гарна гэж ойлгогдож байгаа. Тэгэхээр бид энийг шат шатаараа асуудал боловсруулаад оруулах болно.

Д.Лүндээжанцан:  -За Батбаатар гишүүн алга байна. Сайраан гишүүн алга байна. Бакей гишүүн асуултаа асууя.

А.Бакей:  -Баярлалаа. Миний гол асуулт бол Асгатын мөнгөний ордтой холбоотой асуулт байна. Тэгэхээр Асгатын мөнгөний ордын төрийн эзэмших хувь хэмжээг тогтоох тухай тогтоолын төсөл өргөн баригдаад байгаа УИХ-д. Энүүгээр бол энэ бол хувийг нэгдүгээрт 50, 50 хувиар тогтооё гэсэн байгаа. Энэний үндэс нь юу вэ? Заавал 50, 50 хувиар тогтоох ямар шаардлага байна. Монголын талын газрын нөөцийн баялгийг давуу эрхтэйгээр эзэмших, ядаж 51 хувь байж болдоггүй юм уу? Заавал 50, 50 гэдэг нь ямар учиртай юм бэ гэж нэгдүгээрт.

Хоёрдугаарт бол энэ ордыг заавал ОХУ-тай хамтарч байж л ашиглах ёстой гэсэн ийм үндэслэлийг манай улсууд их яриад байдаг. Гэтэл энэний гол үндэслэлийг нь юугаар тайлбарлаж байна вэ гэхээр нэгдүгээрт Оросын хилээр орж гарч байж л тэр орд газарт хүрдэг гэдэг. Гэтэл хажуугаар нь наймхан км зам тавьж байж тэр орд руу хүрэх бүрэн бололцоо байгаа.

Хоёрдугаарт баяжмалыг заавал Оросын талд аваачиж баяжуулна гэж ярьдаг. Гэтэл энийг Монголын талд яагаад баяжуулж болдоггүй юм бэ? Гуравдугаарт мөнгө бол дангаараа биш, бусад металлтай холимог оршдог. Энийг бусад металлаас салгаж авах технологи бол Оросоос бусад улсад байхгүй гэсэн маягаар яриад байдаг. Гэтэл энийг Оросоос бусад оронд ч гэсэн нарийн технологи бас байж л байна шүү дээ. Тэгэхээр заавал ийм үндэслэлгүй юмыг заавал үндэслэлтэй болгож байж тийш нь наах гэж байдаг ямар шаардлага байгаа юм бэ? Ер нь энэ асуудлыг олон улсын нээлттэй тендерээр зарлаж байж шийдэж болохгүй юм уу гэсэн ийм асуултад хариулт авмаар байна.

Д.Лүндээжанцан: -За Наранхүү сайд.

Х.Наранхүү:  -Асгатын орд газрын тухайд гэвэл угаасаа анхнаасаа орд газрын хайгуулын ажил анхнаасаа ОХУ-ын оролцоотойгоор хийж өнөөгийн энэ хэмжээнд лиценз нь бэлтгэгдээд байгаа юм. Тэгээд энэ лиценз маань ОХУ-тай хамтарсан Монголросцветмет үйлдвэрийн мэдэлд байсан. Ийм учраас энэн дээр угаасаа хуучин байсан үндсэндээ байдалд нь 50, 50 гэдэг хэмжээнд хүргэж байгаа асуудал л даа. Энэн дээр 1 хувийн наана цаана гэдэг асуудал яривал ярих л байх. Гэхдээ энэ асуудал эргээд өөрийн чинь тавьсан хоёр дахь асуудалтай би бас холбоотой гэж бодож байна. 

Заавал ОХУ-тай гэдэг нь яахав зүгээр бүтээгдэхүүн гарч ирсэн хойно нь мэдээж мөнгийг тээвэрлэх талаасаа хаашаа ч аваад явчихаж болох байх л даа. Онгоцоор ч байсан болох байх. Ганцхан тэр том үйлдвэрийг байгуулна, тэр том үйлдвэр рүү тоног төхөөрөмж, материал, түүхий эд яана, зам тавина, энэ бүх ажлыг хараад байхад ялангуяа том ордын хувьд уул уурхайн салбар чинь яах аргагүй газар зүйн байршилтай гарцаагүй холбоотой асуудал шүү дээ. Дэд бүтэцтэйгээ холбоотой. Тийм учраас өнөөдөр Баян-Өлгий хүртэл бид нар замаа хэзээ тавих гэж байгаа билээ. Ямар төлөвлөлттэй байгаа билээ гээд олон асуудал гарах болов уу. Тийм учраас энэ цаанаасаа амьдралаас урган гарч байгаа эд болов уу гэж бодож байна. Зүгээр технологи баяжуулах талаасаа  мэдээж ганцхан Оросын технологи гэж яриад байх шаардлагагүй л дээ. Энэн дээр хаанахын ч технологи байж болох байхаа. Би энэн дээр өөрийн чинь саналтай санал нэг байна.

Д.Лүндээжанцан:  -Олон улсын нээлттэй тендерийн асуудал? 

Х.Наранхүү:  -Нээлттэй тендер хийхэд болохгүй ч юм байхгүй. Аягүй бол энэн дээр Оросын талын компаниуд нь бараг тэгээд илүү боломжтой оролцсон юм болов уу гэж би бас ойлгоод байгаа юм. Орд газрын түүхийг нь ярих юм бол яах аргагүй ОХУ-тай анхнаасаа холбогдож ирсэн ийм л объект юм.

Д.Лүндээжанцан: -Нямжавын Батбаяр асуултаа асууя.

Н.Батбаяр:  -Үйлдвэр, худалдааны шинэ сайд Наранхүүгээс УИХ дээр албан ёсоор хэд хэдэн асуудлаар байр суурийг нь сонирхож асуух гэж бодсон юм. Нэгдүгээр асуудал. Та сая хэлж байна. Үнэхээр Монгол Улсын хэмжээнд ашигт малтмалын лиценз бол хэтэрхий олон тоогоор их талбайг хамарч олгогдсон байна. Энийг хязгаарлах ёстой гэж хэлж байна. Яаж хязгаарлая гэж бодож байгаа юм бэ? нэг ийм асуудал байгаа юм. Сая Багануурт архины асуудал гарч ирж байна. Гэтэл Монголд сонирхолтой болчихоод байгаа юм.

 Монгол юугаар баян бэ? Газар нутгаар баян. Монголчуудын алт сандайлсан гуйлгачин гэж хэлдэг. Алт гэж нэрлээд байгаа нь газар шороо. Гэтэл газар шрооныхоо баялгийг ашиглах Ашигт малтмалын лицензийг болохоор кадастрын газар олгодог, архины лицензийг болохоор Засгийн газар олгодог. Тэгэхээр архи нь илүү чухал юм уу? ашигт малтмал нь илүү чухал юм уу. Ашигт малтмалын лицензийг Засгийн газар олгодог тогтолцооны хуулийн төслийг та оруулж ирэх боломжтой гэж үзэж байна уу? Нэгд.

Хоёрдугаарт манайх үнэхээр газар дороо их баялагтай учраас гадныхан маш  их орж ирж байна л даа. Орж ирэхдээ зарим нь сая Содхүү ч хэлж л байна. Монгол оронд үйл ажиллагаа явуулахгүй байгаа мөртлөө гадны хөрөнгийн бирж дээр хөрөнгө босгох замаар Монгол Улсын нэрийг брэндийг ашиглаад явж байна гэж. Тэгвэл дэлхийн улс орнууд өөрийнхөө баялгийг ашиглахдаа харилцан тэнцүү эрх ашгийн үүднээс, өөрөөр хэлбэл тухайн улс орны хишиг гадны хөрөнгө оруулалтын зохистой харьцаа гэж боддог гэж. 

Өнөөдөр гэтэл манайд үндсэндээ гадныхан шууд орж ирээд зарим тохиолдолд тэр битгий хэл татвар төлөхгүй аваад явж байна шүү дээ жишээлбэл би Бороо гоулдыг хэлж болохоор байна. Сая танай мэдээлэлд дурдагдсан байна. Үндсэндээ ашиглалтад байгаа гурван лиценз тутмын нэг нь гадны компаний лиценз гэж хэлж байна. Тэгэхээр энэ зөв үү? Ер нь бусад орны жишгээр аливаа нэгэн гадаадын хөрөнгө оруулагч Монгол Улсад ашигт малтмалын чиглэлээр хөрөнгө оруулалт хийх гэж байгаа бол тэр компанийх нь 50 хувь нь монголынх, 50 хувь нь гадных гэдэг харьцаа явж болох уу? 50 хувь гэдэг нь би Монгол улсынх гэж хэлж байна. Тэрнээс би төр гэж хэлээгүй, Монгол Улсын иргэн, төр аль нь ч байж болно гэж. Ийм зарчмыг бид нар баримтлах цаг болсон юм бишүү. Энэн дээр та ямар байр суурьтай байна вэ? 

Гуравдугаарт өнөөдөр Үндсэн хуулийн зохицуулсан асуудал гэвэл газар доорхи баялаг төрийн өмч гэж заасан байгаа. Гэтэл өнөөдөр манай Ашигт малтмалын хуулиар хэн нэгэн иргэн, компани өргөдөл өгөөд хайгуулын лицензээ аваад тэр давуу талаа ашиглаад ашиглалтын лицензээ авсны дараа хувийн ч болж хувирчихаад байгаа. Энэнд олон нийт тийм таатай хандахгүй байгаа. Тэгээд бусад улс орны туршлагыг судлаад үзэхээр газар доор байгаа төрийн өмч газар дээр гарч ирээд хувийн өмчийн эзэмшилд очихдоо тодорхой төлбөр төлсний дараа очдог гэсэн ийм туршлага байна л даа. Тэгэхээр энэ туршлагыг Монгол Улсад хууль эрх зүйн орчин бүрдүүлэх талаар Засгийн газар тодорхой санал гаргах.

Д.Лүндээжанцан: -За Наранхүү сайд хариулъя.

Х.Наранхүү:  -Тэгэхээр лицензийн тоог хязгаарлах шаардлага бол үнэхээр байгаа. Нэгэнт хянаж чадахгүй бол дахиад Хонгор сум шиг ийм юм бид хүлээгээд сууж байлтай биш. Нөгөө талаар 2006 онд батлагдсан хуулийг бид нар маш богино хугацаанд нэмж залруулах шаардлага буюу боломж байгаа юм болов уу гэсэн энэ миний хувийн ойлголт. Цоо шинэ хууль гэж нэрлэх нь хаашаа байдаг юм. Уул нь 2-3 жилд нэлээн өргөн хувь хүрээтэй ярилцлага болоод улсын хэмжээгээр тэнд оролцоогүй хүн бараг байхгүй байх. Дээр нь сүүлийн үед үнэхээр уул уурхайн жинхэнэ сайн хөгжиж байгаа орнуудын туршлагыг ихээхэн судалсан байгаа. Ийм учраас ямааны мах халуун дээр нь энийг маш богино хугацаанд 2 сарын дотор Засгийн газраас болон УИХ-аас хамтраад ажлын хэсэг гаргаад энэ ажлыг явуулчихвал боломжтой юм болов уу гэсэн ийм ойлголт байна.

Хоёр дахь асуулт эхний асуудалтайгаа холбоотой байх. Өөрсдөө хянаж чадахгүй юм бол гадны хөрөнгө оруулалтыг задгай тавих нь хэр зохимжтой юм бэ? гэдэг асуудал зүй ёсны асуудал. Гэхдээ энэ хязгаарладаг арга механизм нь бид нар бас л олон улсын жишигт нийцэж байх ёстой юм болов уу. Эс тэгвээс олон улсын, ялангуяа томоохон нэр хүндтэй хөрөнгө оруулагчдыг хамаагүй үргээчихэж болохгүй байхаа. Санаа нь бол байх ёстой зүйтэй санаа гэж би үзэж байна. Энэн дээр гадны оролцох байгууллагын талаар, хөрөнгө мөнгөний талаар, хэмжээний талаар тодорхой хязгаарлалтууд яригдаж болох байхаа.

Гуравдугаар асуудлын тухайд яг ийм механизм байдаг гэдэг талаар надад мэдээлэл алга. Тийм учраас би бэлэн өөрийнхөө байр суурийг хэлж болохгүй байна.

Д.Лүндээжанцан: -Р.Эрдэнэбүрэн гишүүн асуултаа асууя, алга байна. Ганхуяг гишүүн асууя. Бас алга байна. Сүхбаатар гишүүн асуултаа асууя.

Ц.Сүхбаатар:  -Алтан дорнод компанитай холбоотой хоёр асуудал байна. Саяхан хэвлэлээр ч юм уу Алтан дорнод компани ашиглалтынхаа лицензийг бүхэлд нь Япон улсад худалдах гэж байгаа юм байна гэсэн асуудал яригдсан. Энэ үнэн үү?. Ингээд улс хооронд дамжигдаад ашиглалтын лицензтэй гадаадын дангаар хөрөнгө оруулалттай компаниуд улс орон дамжуулаад газрын баялгийг худалдаад ашиглаад байх арилжаанууд ямар хэмжээнд зохицуулагдаж байгаа юм бэ? 

Нөгөө талаар Алтандорнод компани дээр 15 тэрбум төгрөгийн ч билүү татварын өр төлөгдөөгүй гэсэн асуудал байдаг. Энэн дээр эрүү үүсч шалгагдаж байгаа юу? Ер нь төлнө гэж тохиролцоод явж байгаа юу? Эндээс хэд нь төлөгдөөд улсын төсөвт орох юм, цаашдаа хэдээ орох вэ гэсэн ийм асуулт байна.

За тэр Заамар дээр шинээр ашиглалтын лиценз олгогдож байгаа юу?  Надад ирсэн мэдээллээр хуучин ашиглаж байсан газар гэсэн нэрийдлээр 5-6 лиценз олгогдсон гэсэн мэдээлэл байна. Энэ талаар тодорхой асуудал байна уу? Өөр тодруулахад Баржин уулын тэнд хятадын нэг компани алт ашиглаж байгаа. Энийг зөвшөөрсөн юм шиг байгаа юм. Уул нь шүүхээр ороод ашиглагдахгүй гээд ашиглаж байна, ашиглаж болно гэж маргаад ашиглах нь шийдэгдээд явж байгаа. Гэхдээ энд цианит билүү, хортой бодисыг хэрэглээд байна гэсэн мэдээлэл байгаа. Яг шалгаад очихоор зэрэг хэрэглээгүй гэсэн ийм маргаан байдаг. 

Тэнд байгаа малчид, иргэдийн мэдээллээр маш далд аргаар цианит мөнгөн ус хэрэглэж, тэнд байгаа усны түвшинг бууруулж янз бүрийн байдлаар зүй бус ашигласнаас болж байгаль, хүн мал хордох хэмжээнд хүрлээ. Ингээд Заамарын ард тал нь тэртээ тэргүй балгас болж үгүй болсон, ард талд нь ийм, өвөр талд нь иймэрхүү байдлаар ашиглалтын лицензийг олгох ийм ажил үргэлжлэх үү? Баржин уулын лицензийг хүчингүй болгох арга хэмжээ авах уу? Тэр компани хэдий хугацаагаар ажиллах юм бэ? Хэрэв зөрчил гарсан нөхцөлд нь хаана гэж хяналтын байгууллагууд хэлсэн гэж байгаа. Тэгэхээр ийм зөрчил гарсныг иргэд мэдээлээд байхад энэ талаар яагаад арга хэмжээ авахгүй байна вэ гэсэн асуултууд байна. Энэнд тодорхой хариулж өгөөч гэж хүсч байна.

Х.Наранхүү: -Би тэр Заамар, Баржин уулын лицензийн холбогдолтой асуудалд Болд даргыг хариулаачээ гэж хүсмээр байна. Баржин уул дээр цианитын холбогдолтой асуудал дээр энэ сая Хонгор суман дээр гарсан үйл явдалтай холбогдуулаад тусгай байгуулсан ажлын хэсгийн хүрээнд цианит натрийг оруулж ирж байгаа байгууллагын бүртгэл тооцоо гаргасан. Тэнд бол 10-аад байгууллага энийг оруулж ирэх зөвшөөрөл олгосон юм байна импортын зөвшөөрөл. Тэгэхээр би энэ бүгдийг хяналтдаа авч эсвэл ер нь энийг чинь шороон биш үндсэн ордын алтны компани хэрэглэдэг юм байна. Манайд хоёрхон тийм байгууллага өнөөдөр байж байгаа. Гэтэл оруулж ирэх байгууллагын зөвшөөрөл нь болохоор 10-аад байгууллагад өгсөн байдаг юм байна. 

Ийм учраас эс бол ашиглаж байгаа байгууллага нь энийгээ хариуцаж баталгаа гаргаж оруулж ирдэг. Эс бол зөвхөн энийг оруулж ирдэг бие даасан худалдааны компани зөвшөөрөл өгөөд ганцхан тэр нь хариуцаж яадаг. Ийм хоёр вариантыг ажлын хэсгийн хүрээнд хэлэлцэж байгаа гэдгийг мэдээлье. Алтан дорнод компаний тухайд гэвэл Японы байгууллагад лиценз шилжүүлэх талаар бидэнд одоохондоо, миний хувьд мэдээлэл алга. Болд даргад байвал тодруулж өгмөөр байна. Татварын хувьд гэвэл албан ёсоор татварын газарт татварын төлбөрийг хойшлуулж өгөхөөр ийм санал хүсэлт тавьсан юм билээ. 

Манай яаманд давхар энэ асуудлыг тавьсан. Бид нар өгөхдөө нэгдүгээрт энэ манай энэ татварын маргаантай холбоотой асуудалтай бусад асуудлаар хөндлөнгийн арбитрын байгууллагад хандсан явдал байгаа юм билээ. Тэгэхээр нэгэнт манайхтай асуудал ярих гэж байгаа бол нэгдүгээрт энэ арбитрын асуудлаа татаж авбал зохистой юм болов уу гэсэн ийм хариу өгсөн байдаг. Хоёрдугаарт татварын хойшлох асуудал хуулиар 60 хоног байгаа шүү. Энэ хүрээнд асуудал ярьж болох байх. Өөр хүрээнд байхгүй болов уу гэсэн ийм хариу өгсөн.

Д.Лүндээжанцан:  -Монголбанкнаас мэдээлэл өгсөн байгаа шүү. Алтан дорнодын татвартай холбоотой нэлээн хэсэг татвар нь оны өмнө орж ирсэн, авсан гэж. Монголбанкны удирдлага бидэнд мэдээлсэн. Тэгэхдээ би нарийн мэдээллийг татварынхан хэлэх байх. За Болд дарга.

Л.Болд:  -Тэгэхээр Алтан дорнод компани Японы компанид лиценз шилжүүлэх гэсэн ийм хэвлэлийн шуугиан байгаа, бидэнд хүрсэн. Албан ёсоор манайд орж асуудал одоогоор байхгүй байгаа. Заамарын нутаг дэвсгэрийн хувьд Заамар сумын ИТХ-ын шийдвэрээр Заамар сумын нийт нутгийг тусгай хэрэгцээнд авсан байгаа. Тийм учраас Заамар суманд ямар нэгэн нэмэлт лиценз олгогдохгүй байгаа.

Баржин уултай холбоотой лицензийг хүчингүй болгох асуудал угаасаа  лицензийг хүчингүй болгох асуудал хуулийн дагуу шийдэгдэх ийм арга замтай. Лиценз хүчингүй болгодог байгууллага нь эрх мэдэл нь мэргэжлийн хяналтын газар байдаг. Тэгэхээр бид энэ асуудлыг… мэргэжлийн хяналтын газар уламжлуулж шалгуулж, тэдний шалгаж тогтоосны дагуу шийдвэр гаргавал бид хүчингүй болгох шийдвэрийг бүртгэж аваад ингээд арга хэмжээ авна.

Д.Лүндээжанцан:  -Татварын газраас Алтан дорнодын татварын талаар? 

О.Цогт:  -Алтан дорнод монгол компаний 2007 оны 12 дугаар сарын 31-ний байдлаар 32.9 тэрбум төгрөгийн татварын өр одоогоор тодорхойлогдсон байгаа. Ерөнхийдөө жилийн эцсийн тайлан 2 дугаар сарын 10-наар эцэслэн гарна. Тэгэхээр татварын өр хэд болох нь тодорхой болох байх. Ерөнхийдөө Алтан дорнод монгол компаниас 2007 онд олборлож тушаасан алтанд ноогдох зарим бүтээгдэхүүний үнийн өсөлтийн албан татвар 28.2 тэрбум төгрөг. Өмнө нь хяналт шалгалтаар ногдуулсан 4.7 тэрбум төгрөг, нийлээд 32.9 тэрбум төгрөгийн өрийг  төлөх хугацаагий нь 2008 оны турш сунгаж өгөөч ээ гэсэн хүсэлт гаргасан байсан. Энийг хуульд урт хугацаагаар сунгах заалт байхгүй учраас Үндэсний татварын ерөнхий газраас одоогоор татгалзсан хариу өгсөн байгаа. 


Д.Лүндээжанцан: -Эрдэнэсүрэн гишүүн асуултаа асууя. 

А.Бакей гишүүний урилгаар Баян-Өлгий аймгийн Сагсай сумын оюутнууд манай чуулганы хуралдааны үйл ажиллагаатай танилцаж байна. Та бүхэндээ сурлагын их амжилтыг хүсэн ерөөе.

Б.Эрдэнэсүрэн: -Гурван асуулт байна. Одоо 3400 хайгуулын лиценз байгаа юм байна. Тэгэхээр Ашигт малтмалын тухай сүүлийн хуулиар энэ хайгуулын лиценз эзэмшигчдийн жилд хийх хайгуулын хэмжээг тогтоож өгөөд тэрийгээ хийхгүй бол авах арга хэмжээг маш тодорхой заагаад өгсөн. Энэ бол хайгуулын лицензийг багасгах маш том хөшүүрэг байгаа. Тэгэхээр энэ хайгуулын лиценз эзэмшигчдээс хэдийг нь өнгөрсөн онд ямар хэмжээний хайгуулын ажил хийв. Ямар хэмжээний орлого оруулав, хэд нь ажлаа хийгээгүй учраас эд нар дээр арга хэмжээ авч энэ лицензээ хурааж авах ч гэдэг юмуу, ийм арга хэмжээ авсан уу. Энэ талаар тодорхой мэдээлэл өгөхгүй юу гэсэн нэг асуулт байна.

Хоёрдугаарт ашиглалтын лиценз авчихаад ашиглахгүй дараад хадгалаад байдаг газрууд байна. Хүн ч ашиглаж болдоггүй, тэрийгээ үнэлээд суугаад байдаг. Тэгтэл ашигламаар байдаг. Ийм юман дээр яах ёстой юм бэ? Эрх зүйн зохицуулалт дутагдаад байна уу? эсвэл та нөхөд арга хэмжээ авч болдоггүй юм уу? Татвар дэндүү бага, хэдхэн төгрөг өгчихөөд миний өмч гээд суугаад байдаг. 

Гуравдугаар асуудал нэлээн ноцтой, тодорхой асуудал байгаа юм. Увс аймгийн Өмнөговь суманд Дархан-Уул аймгийн Түшиг-Уул гэдэг компани алт хайх зөвшөөрөл авсан. Тэгтэл бараг олзворлож болохоор шахуу ойлгомжгүй төсөл гэж юм гарын үсгийг энэ яамд, хяналтын албаныхан хийж өгөөд, тэнд маш замбараагүй үйл ажиллагаа явуулсан. Тэнд очиж драга байрлуулсан, газар ухсан, сэндийлсэн, мөнгөн ус аваачсан, харх аваачсан бүр хачин юм хийсэн. Баахан хятадууд орсон. Ингээд орон нутаг, цагдаа, цэргийн хүчээр энийг баривчлаад нөгөө мөнгөн усан дээр нь лац ломбоо тавиад аймагт хүлээлгэаж өгөөд, би хоёр багц материалыг хоёр яамны сайдад өгөөд, амаар энэ асуудлыг шийдэх талаар ярьсан. 

Одоо энийг та нөхөд мэдэж байна уу? Сайд та мартчихав уу. Надад хэдийд хариу өгөх гэж байна вэ? Ийм юмыг тэр дор нь ашиглалтын лицензийг хурааж авах хэрэгтэй шүү дээ. Тийм тодорхой юм байхад яагаад ашиглалтын лицензийг хурааж авч болдоггүй юм бэ? Тэр аймгийн Онцгой байдлын газар одоо хүртэл тэр мөнгөн усыг ирүүлээгүй гэж байгаа юм. Ерөөсөө хахууль явж байна шүү дээ. Энийг шууд Авлигын газар мэдэгдээд маш шуурхай арга хэмжээ авах хэрэгтэй шүү дээ. Тэгэхээр одоо яах гэж байна вэ? Хэдийд хариу өгөх гэж байна вэ? Энэ асуудлын талаар мэдээлэлтэй байна уу, үгүй юу гэдгийг сонирхоод байна. Хэрэв мэдээлэлгүй хүн байвал энэ асуудлыг онцгой хурдан анхаарч шийдээчээ,  Шууд хүчингүй болгоочээ гэж хүсмээр байна.

Д.Лүндээжанцан:  -За хариулъя. Гишүүд хуралдаандаа орж ирье. Энэний дараа санал хураалт явуулна.

Л.Болд:  -Эрдэнэсүрэн гишүүний асуултад хариулъя. Тэгэхээд 2006 оны 7 дугаар сарын 08-нд Ашигт малтмалын шинэ хууль гарч, 2006 оны 8 дугаар сарын 26-наас хүчин төгөлдөр мөрдөгдөж байгаа. Өөрөөр хэлбэл энэ хуулийн хэрэгжих гүйцэтгэл 2007, 2008 оны энэ зааг дээр чухамдаа хэрэгжиж байгаа. Тийм учраас хайгуулын лицензтэй компани болгон зардлын доод хэмжээндээ нийцүүлсэн хэмжээний хайгуулын үйл ажиллагаа явуулах ёстой. 

Өнгөрсөн он гэхэд улсын төсвөөр хийгддэг судалгааны ажлаас гадна 1500 гаруй хувийн хөрөнгөөр хийгдэж байгаа лиценз талбайнууд дээр шалгалт, хяналт явуулсан. Одоо энэ хяналтын дүнг өнөөдөр энэ өдрүүдэд нэгтгэж байгаа. Энэний дагуу энэ оны эхнээс эхлээд тодорхой хуулийн дагуу үүргээ биелүүлээгүй компаниудын лицензүүд олон тоогоор цуцлагдах, эргээд сонгон шалгаруулалтад бусад компаниудад олгогдох ийм нөхцөл бүрдэх бололцоотой юм. 

Ашиглалтын лицензүүдийн хувьд мөн адил. Бүх ашиглалтын лицензүүд дээр ашиглалтын өмнөх гэрээ байгуулж байгаа хуулийн дагуу. Энэ гэрээгээр маш тодорхой үүрэг, маш тодорхой хугацаанд компаниуд хүлээнэ. Үүнийгээ биелүүлэхгүй бол энэ лицензүүд эргээд бас цуцлагдах. Нийтдээ 1000 гаруй ашиглалтын лиценз байгаа. Тэгэхээр энэ бүх лицензүүд мэдээжийн хэрэг  тэр бүр уурхай болоод байх нь ховор. Тийм учраас үйл ажиллагаа явуулах бололцоогүй, эсвэл чадваргүй, ийм хууль зөрчиж байгаа компаниуд дээр маш тодорхой арга хэмжээ авна.

Гурав дахь Увс аймгийн Өмнөговь сумын асуудал хэрэв лицензийн зөрчил үнэхээр байгаа энийг Мэргэжлийн хяналтын байгууллагад тавиад энэ асуудлыг ойрын үед албан ёсоор танд танилцуулъя.

Д.Лүндээжанцан:  -Ингээд илтгэлтэй холбогдуулан асуулт асуух гишүүд асуултаа асууж дууслаа. Асуулга тавьсан УИХ-ын гишүүн Мөнхтуяа үг хэлэх үү. 5 минутаас илүүгүй хугацаанд үг хэлнэ гэж заасан байгаа.

Б.Мөнхтуяа:  -Өнөөдөр энэ асуудлыг шийдэж байгаад талархаж байна. Монгол Улсын уул уурхайн салбарт хайгуулын олборлолтын лицензийг замбараагүй олгосноос болоод Монгол Улсад өч төчнөөн хохирол үүссэн байгаа. Мал нь бэлчээргүй болж байна. Хүн мал нь ундны усгүй болж байна, хүн мал, амьтан нь химийн хортой бодист хордож байна. Байгаль орчин маш ихээр сүйдэж байна. Энэ хайгуулын болон олборлолтын лицензийг ашигласны үр дүнд Монгол Улсад орох ёстой бодит эдийн засгийн орлого бол бодитой орж чадахгүй иймэрхүү бэрхшээлүүд байгаа. Тэгэхээр эрдэс баялгийг дэлхийн зах зээл дээр гаргах, дэлхийн зах зээлийн үнээр борлуулах тийшээгээ Монгол Улс чиглэх  хэрэгтэй байна. Бодлогоо авч хэрэгжүүлэх хэрэгтэй байна.

Өнөөдөр дэлхий дээр 100 доллар гарчихаад байгаа коксжсон нүүрсийг 8-35 долларын хооронд зарж байгаа шүү дээ. Ийм баймааргүй байна. Энийг яахав экспортонд гарч байгаа компаниуд өөрсдөө тэр өрх гэр, тэр аж ахуйн нэгжид хангалттай орлоготой байгаа байх. Монголын ард түмэнд энэ маш их хэмжээний алдагдал авчирж байгаа. Нүүрс, цайр жонш, төмрийн үйлдвэр гэх мэтчилэнгийн эрдэс баялгууд бол дэлхийн зах зээлийн үнээс маш доогуур гарч байгаа. Дээр нь үнийг нь тогтоож болохгүй бүтээгдэхүүнүүд байдаг болсон байна. Тухайлбал үнэт болон хагас үнэт чулууг үнийг нь мэдэхгүй хэрнээ зөвхөн судалгаа, шинжилгээнд өч төчнөөн тонноор нь гаргаж байгаа. Энэ асуудлаа зогсооё нөхөд өө. Хууль дүрмийг нь гарч, үнийн хэмжээ тодорхой болтол энийг гаргахгүй байх тал дээр санаа тавьж ажиллая. 

Монгол Улсын эрдэс баялгийг бусад улс орны аж ахуйн нэгжүүд дэлхийн хөрөнгийн бирж дээр дэлхийн зах зээл дээр гаргаад байгаа энийг монголын аж ахуйн нэгжүүд гаргадаг тийшээ явах хэрэгтэй байна. Сая холбогдох газрууд хэлж байна. 17-21 компани дэлхийн зах зээл дээр монголын ашигт малтмалын лицензийг эзэмшсэнээр өч төчнөөн тэрбум долларын хөрөнгийг босгочихоод байна. 

Тэгэхээр Монгол Улс яаралтай өөрийнхөө бүтцийг бий болгоод, өөрийнхөө газрын баялгийг барьцаалаад энэ лиценз, байдаг бүх асуудлаараа дэлхий дээр хөрөнгө босгох бүрэн бололцоотой байгаа. Энийг салбарын газрууд та бүхэн анхаарч ажиллах хэрэгтэй байна. Хууль тогтоогч бид нар ч гэсэн та бүхэнтэй хамтарч ажиллаж Монгол Улсын уул уурхайн эрдэс баялгийг дэлхийн зах зээл дээр гаргаж дэлхийнхэнтэй хөл зэрэгцэж явахын төлөө, хууль эрх зүйн орчингоо боловсронгуй болгоход бэлэн байна. Та бүхэн мэдэж байгаа. Ашиглалтын болон олборлолтын лицензийг хэн нэгэн монгол иргэн өргөдөл бичиж авчихаад, зүгээр л өргөдөл бичиж авчихаад тэгээд цааш нь бодит үнэээс хэдэн зуу, хэдэн мянга дахин хямд үнээр зарчихаж байгаа, энэ бол нууц биш. Ингээд зарагдаад явж байгаа лицензүүд дэлхийн зах дээл дээр гараад бодит үнэндээ хүрээд явж байна. Тэгэхээр энэний хойноос бид нар анхаарлаа хандуулж өөрийнхөө Монгол Улсын бүтцийг бий болгож дэлхийн зах зээлд гаръя гэсэн саналыг хэлэх гээд байгаа юм. 

Өнөөдөр төрийн өмчит аж ахуйн нэгжүүд байгуулагдсан байж байгаа. Эрдэнэс гээд компани байгуулагдсан байж байгаа. Энэ Эрдэнэс компанид монголын төрийн хувь хэмжээ, гаднаас уул уурхайн салбарт хөрөнгийн зах зээлийн салбарт туршлагатай санхүүжүүлэгч, энэ салбарт үйл ажиллагаа явуулах тодорхой туршлагатай менежменттэй компани энэ үйл ажиллагааг даатгалдаа авчих ийм компаниудыг Монгол Улсад үйл ажиллагаа явуулахад нь дэмжиж тусалж оруулж ирээд, зохион байгуулалтад ороод монголынхоо лицензээр дамжуулаад уул уурхайн эрдэс баялгаа дэлхийн зах зээл дээр үнэд хүргэж худалдах энэ бодлогыг боловсруулъя. 

Үүний хүрээнд зохион байгуулалтад ороод ирвэл олон улсад үйл ажиллагаа явуулах чадвартай, санхүүгийн чадвартай, нэр хүндтэй, байгаль орчныг хамгаалдаг дүрэм журмаа биелүүлдэг, үйл ажиллагаа нь ил тод, эдийн засгийн ашиг нь Монгол Улсад орохоор ийм компаниуд бид нар өөрсдийнхөө газрын доорхи эрдэс баялгийг ашиглах зөвшөөрлийг олгож хамтарч ажиллах энэ тийшээгээ явъя гэсэн ийм саналтай байна.

Тэгээд ганц лицензээ худалдах биш, уул уурхайгаас гарч байгаа эрдэс баялгийг худалдаалах олон аргууд байна. Гэрээ контракт хийгээд худалдаж болж байна. Хөрөнгийн биржүүд дээр, түүхий эдийн биржүүд дээр гаргаж худалдаалах ийм боломж байна. Энэ бүхнийг судлаад Монгол Улсад тодорхой бүтцийг бий болгоод ажиллах зам бидэнд үлдэж байна гэж бодож байна. 

Энийг өнөөдөр зөвхөн төрийн кадастрын алба ч гэдэг юм уу ямар нэгэн бичиг цаас эргүүлдэг төрийн байгууллага байх биш, зах зээлийнхээ утгаар эдийн засгийн эргэлтэд оруулах ийм зам бидэнд хэрэгтэй байна гэж бодож байна. Тэгээд Хөрөнгийн бирж, Үнэт цаасны хорооны тусламжтайгаар бид нар энэ зах зээл рүү хууль эрх зүйн орчингоо шинэчлэхэд бэлэн байна. Та бүхэн бас мэргэжлийн зүгээс тодорхой санал оруулна уу.

Д.Лүндээжанцан: -Ингээд УИХ-ын гишүүн Мөнхтуяагаас Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээл дээр гаргаж борлуулах боломжийн талаар Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 

Тэгэхээр энэ асуулгатай холбогдуулаад, энэ их том асуудал ярилаа. Ганц энэ асуулгын хүрээнд багтахгүй. Тийм учраас хууль тогтоомжоо боловсронгуй болгох чиглэлээр ямар зүйлүүд хиймээр байна. Манай Эдийн засгийн байнгын хороо энэн дээр онцгой анхаарах, дээр нь стратегийн орд газрыг яаралтай эргэлтэнд оруулахтай холбоотой асуудлууд, эрдэс баялгийн салбарт 2015 он хүртэл баримтлах бодлого гээд олон асуудлууд яригдах ёстой. Дээр нь Үнэт цаасны хуульд өөрчлөлт оруулах асуудал ч байна. 

Тэгэхээр энэ намрын чуулган дуусах дөхөж байгаа энэ үед шахуу ажиллаж, манай Эдийн засгийн байнгын хороо, Засгийн газар, холбогдох байгууллагууд анхаарлаа тавих ёстой. Яриад суугаад байх биш манай Засгийн газар, тэр дотроо Үйлдвэр, худалдааны яам, Байгаль, орчны яам холбогдох яамдууд, агентлагууд энэ асуудал дээр хууль эрх зүйн ийм дутагдлаас болоод гэж хэлэхээргүйгээр өөрсдийн үйл ажиллагаанаас шалтгаалж хууль эрх зүйн шалтгааныг нь ямар ч гэсэн арилгасан байх саналуудаа яаралтай оруулж ирэхийг хэлье. Ингээд та бүхэнд баярлалаа, ажлын амжилт хүсье. За ингээд асуулга сонслоо.

Одоо УИХ-ын гишүүн Ганхуяг, Ламбаа нараас үдийн цай хөтөлбөрийн хэрэгжилт болон сүүлийн үед ихээр гарч байгаа Халдварт шар өвчний гаралтад нөлөөлж буй хүчин зүйлүүд, өвчний гаралтыг зогсоох талаар хийж буй ажил, үр дүнгийн талаар асуулга тавих ёстой байсан. Бэлтгэл хангах шаардлагатай гээд хойшлуулах хүсэлт гаргасан учраас, ер нь орж байгаа хүмүүс тал талаасаа энэ өнөөдөр давчуу байна. Тийм учраас энэн дээр дэлгэрэнгүй ярих ёстой гэдэг  та нар тийм хүсэлт тавиад хойшлуулах хүсэлт тавьсан. Давхцаж байгаа олон асуудал давхцаж байгаа учраас том асуудал гээд тийм учраас энийг хойшлууллаа 14 хоногоор. 

Ингээд гишүүдээ оруулж ирье. МАХН-ын бүлгийн ахлагч Нямдорж, Ардчилсан намын зөвлөлийн ахлагч Гансүх нар орж ирье. Гишүүдээ оруулъя. Өчигдрийнхөө хоригийг хэлэлцсэн асуудлаа эргэж авч үзэх, санал хураалттай холбоотой асуудлаар дүгнэлт гарсан байгаа. Энийг авч үзье. Асуудал тавьсан хүн нь ороод ир өөрсдөө. 

Болохгүй л дээ, нэг юмаа мухарлаж байж цаашаагаа. Нямдорж дарга, Дондог дарга. Төрийн байгуулалтын байнгын хороо өглөө хуралдахаар нэгдсэн хуралдаанаас завсарлага авсан байгаа. Гишүүд хуралдаандаа ирье. Ирцэд 49 гишүүн орсон байна. Өчигдөр ирцээс болж  гол нь ийм маргаан үүссэн шүү дээ. Авдай гишүүн ороод ирье. Авдай гишүүн байна уучлаарай. Адъяа гишүүн алга байна. Амаржаргал гишүүн байна. Арвин гишүүн орж ирье. Бадамдамдин гишүүн байгаа сая энд байж байсан. Одоо ороод ирье. Бадамжунай гишүүн орж ир. Би ирцэд орсон гишүүдийг л ярьж байна шүү дээ. Бакей гишүүн, Батбаатар гишүүн ирцэд орсон байгаа. Б.Батбаяр гишүүн байгаа хаана байна ороод ир. Батбаатар гишүүн байна. 

Нямжавын Батбаяр гишүүн ирцэд орсон сая асуулт асуугаад гарсан ороод ирнэ. Сү.Батболд, Су.Батболд, Бат-Үүл, Баттулга дөрөв. Түрүүн Баттулга гишүүн орж ирсэн. Картаа хийгээгүй байна. Батхүү гишүүн байна. Батхуяг гишүүн хуралдаандаа ирье. Б.Бат-Эрдэнэ гишүүн байна. Баяртсайхан гишүүн хуралдаа ирье. Баярцогт гишүүн хуралдаа ирье. Буд гишүүн байна. Гансүх гишүүн орж ирье. Ирцэд орсон байж байгаа. Гантөмөр гишүүн хуралдаа ирье. Ганхуяг гишүүн байгаа. Гүндалай гишүүн сая байсан хуралдаа орж ирье. Гүррагчаа гишүүн сая байсан хуралдаа орж ирье. Гончигдорж гишүүн байж байна. Дамиран гишүүн томилолттой гэсэн, тэрнийгээ хэрэгжүүлсэн үү, үгүй юу.  Дондог гишүүн хуралдаа орж ирье, Дэмбэрэл гишүүн хуралдаа орж ирье. Жаргал гишүүн хуралдаа ирье. Занданшатар гишүүн сая байсан. Хуралдаа ороод ир. Зоригт гишүүн хуралдаа ирье. Идэвхтэн дарга байгаа. Ламбаа гишүүн сая байсан. Хуралдаа орж ирье. 

Мөнх-Оргил гишүүн хуралдаа орж ирье. Мөнхтуяа гишүүн байгаа. Одбаяр гишүүн хуралдаа ирье. Отгонбаяр гишүүн хуралдаа орж ирье. Картаа хийсэн байна. Очирхүү гишүүн хуралдаа орж ирье. Оюун гишүүн сая байсан. Очирхүү гишүүн бас сая байсан. Пүрэвдорж гишүүн сая байсан хуралдаа орж ирье. Раднаа гишүүн байгаа. Сайраан гишүүн сая байсан хуралдаа орж ирье. Санжмятав гишүүн байгаа сая байсан одоо орж ирэх байх. Сүхбаатар гишүүн байна. Содномцэрэн гишүүн байна. Сономпил гишүүн гадаадад. Туяа гишүүн хуралдаа орж ирье. Тэрбишдагва гишүүн хуралдаа орж ирье. Улаан гишүүн хуралдаа орж ирье. Хүрэлсүх гишүүн хуралдаа орж ирье. Цанжид гишүүн байна. Цэнгэл гишүүн өвчтэй. Цэрэнбалжир гишүүн хуралдаа орж ирье. З.Энхболд гишүүн байна. Сая байсан хуралдаа орж ирье. М.Энхболд гишүүн байна. Энхсайхан гишүүн байна. Энхтүвшин гишүүн байна. Эрдэнэбат гишүүн хуралдаа орж ирье. Эрдэнэбүрэн гишүүн байна. Эрдэнэсүрэн гишүүн байна. 

Гишүүд хуралдаа орж ирээд суудал суудлаа эзэлье. Одоо алинаар нь ч санал хэлүүлэхгүй. Төрийн байгуулалтын байнгын хорооны дүгнэлтийн дараа л санал хэлнэ. Горимын санал Энхсайхан гишүүн.

М.Энхсайхан:  -УИХ-ын даргаа өнөөдрийн УИХ-ын ирцийн мэдээ авсан юм. Ирцийн мэдээгээр өнөөдөр 11 хүн эсвэл гадаадад, эсвэл орон нутагт, эсвэл чөлөөтэй, эсвэл өвчтэй байгаа юм байна. Өнөөдөр энэ санал хураалтан дээр 65 хүн сууж байх ёстой. Энэ санал  хураалтан дээр 65 хүн сууж байх ёстой шүү гэж нэгдүгээрт хэлмээр байна. Яагаад вэ гэхээр бид нар итгэлтэй байх хэрэгтэй. Хүн итгэл үнэмшлээрээ байна уу? эсвэл хүмүүс зугатааж явна уу гэдгийг би хармаар байна нэгд. 65 хүн ажиллагаанд бүртгэгдсэн байгаа. Энэ 65 хүн байж байж санал хураамаар байна нэгд.

Хоёрдугаарт Засгийн газрын гишүүд ажилтай давхцаад байна. Тийм учраас санал хураах 65 хүний цагийг товлож зарлах хэрэгтэй байна. Түүнээс биш ингэж танилцуулга явчихаад гэнэтхэн богинохон гараар шийдмээргүй байна. Тэгвэл эсвэл цагаа маргааш юм уу хэзээ байдаг юм зарла. Цагаа зарлаж байгаад 65 хүнээ цуглуул. Байгаа улсуудаа цуглуулаад санал хураалтаа явуулъя.

Д.Лүндээжанцан:  -Тэгэхээр хуулиар бол 38, одоо бол 75 гишүүнээс тооцогдоод 38-аас дээш гишүүн ирвэл санал хураалт хүчин төгөлдөр өө нэгд. Хоёрдугаарт гэхдээ би яагаад ингээд байна вэ гэхээр өглөө ирцийн бүртгэлд яг эхлэхэд 40 гишүүн буюу 52 хувь, 39 гишүүн. Дараа нь нэмэгдээд 47-48 гишүүн болсон. Одоо 51 гишүүн ирцэд ороод байна. Би ирцэд орсон гишүүдийг би ир гэж шаардаж байгаа юм. Ирцэнд орчихоод тэгээд одоо. Хэрэв яахгүй бол картыг нь сугална. 

Тийм учраас би ямар ч байсан одоогийн ирцэнд орсон гишүүдийг цөмийг нь ирэхийг шаардаж байна. Гишүүд орж ирье. Бид 38-аас дээш өнөөгийн байдлаар хүчин төгөлдөр. Гэхдээ би 51 гишүүн ирцэд орсон байгаа учраас дор хаяхад шинээр манай ирцэд ороогүй гишүүд ороод ирэх нь эрх нь нээлттэй. 51 гишүүн би ирцэд орсон гишүүд орж ирэхийг шаардаж байна. Тийм заалт байхгүй л дээ. Тэрийгээ шийддэг, маргадаг газар нь л очиж шийд. Гишүүд орж ирье. Би зарлаж байна. 5 минутын дотор бүгдээрээ орж ирцгээе гишүүдээ. Мэдэж байгаа. Өглөө Төрийн байгуулалтын байнгын хороо хуралдаанаас завсарлага авсан. Маш олон хэлэлцэх асуудлууд шил шилээ даран хүлээж байна. Тэгээд Төрийн байгуулалтын байнгын хорооны санал дүгнэлт гарч дуусаагүй гээд 13 цагаас өмнө амжаагүй. Дараа нь асуулгын цагтай байдаг учраас одоо хэлэлцэнэ гэдгийг би өглөө зарласан. Гишүүд хуралдаандаа орж ирье.

Эцсийн найруулга. Монгол Улсын хууль. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулга та бүхэнд тарсан. Эцсийн найруулга дээр саналтай гишүүн байна уу? 

Аж ахуйн үйл ажиллагааны тусгай зөвшөөрлийн тухай хуулийн 15.10.4 дэх заалтын Химийн хорт болон аюултай бодис экспортлох, худалдах гэснийг хоёрт нь хассан. Эхэнд нь байгаль орчинд онцгой хор нөлөө учруулж болзошгүй нөлөө бүхий химийн хорт болон аюултай бодис импортлох, худалдах, үйлчилгээ эрхлэх гэсэн заалт нэмсэн ийм Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хууль дээр, редакци дээр саналтай гишүүн байна уу? Алга байна. Тэгвэл энийг сонслоо.

Мөн Химийн хорт болон аюултай бодисын тухай хуульд нэмэлт өөрчлөлт оруулах тухай хуулийн эцсийн найруулга тарсан байгаа. Химийн хорт болон аюултай бодисын тухай хуульд нэмэлт өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Гишүүд хуралдаандаа орж ирье. 50 гишүүн хүрэхгүй байна, 50 гишүүн ирцэд орсон байна. МАХН-ын бүлгийн гишүүд, Ардчилсан намын зөвлөлийн гишүүд ирц сайтай байна. 

За 49 гишүүн ирцэд орсон байна. Ирцэд орсон гишүүд хуралдаандаа орж ирье. Би дэг сахиулагчдаараа тоолуулаад байгаа. Тэгээд манай Пүрэвдорж боллоо гэнгүүт би хураана. Би бол үнэндээ хараад хараад нүд хүрэхгүй байна. Энэ дээр хараад, энэ дээр хараад, тэгээд хооронд нь харьцуулаад миний нүд гүйцэхгүй байна. За гишүүд орж ир. 49 гишүүн ирцэд орсон байна. Ирцэд орсон гишүүд хуралдаандаа орж ирье.  Би харин бүгдийг нь дуудаж байна. УИХ-ын гишүүн, Засгийн газрын гишүүн, сайд нар хуралдаа яаралтай ирье.                                                                                (16.10-17.10 Д.Энэбиш) 

Улаан сайд, Раш сайд, өөр ямар сайд дутуу байна, давхар гишүүн сайд нараас. Мөнх-Оргил сайд байна. Би одоо үг өгөхгүй. Горим ч авахгүй.

Санал хураах болохоороо бүгдийг нь шалгаж байж яана. Манай хоёр дэг сахиулагч карт сугалж байгаа, байхгүй эзгүй хүний. Дээр нь манай Хуралдаан зохион байгуулах албаны дарга хяналт тавьж байгаа. Тэгээд би болно гэсэн үед л хурааж байгаа шүү дээ. Тэгэхэд л тэр хооронд пиар хийчихэж байгаа юм.

Авдай гишүүн байна, Адъяа гишүүн байна, Амаржаргал гишүүн байна. Арвин гишүүн байна, Бадамдамдин гишүүн байна, Бадамжунай гишүүн байна, Бакей гишүүн байна, Батбаатар гишүүн байна, Б.Батбаяр байна, Н.Батбаяр гишүүн байна, Сү.Батболд гишүүн алга байна өнөөдөр бүртгэлд ороогүй, Су. Батболд гишүүн ороогүй, Бат-Үүл гишүүн ороогүй, Баттулга гишүүн байна, Батхүү гишүүн байна, Батхуяг гишүүн ирцэд ороогүй байна өнөөдөр, Б.Бат-Эрдэнэ гишүүн байна, Д.Бат-Эрдэнэ гишүүн байна, Баяртсайхан гишүүн ирцэд ороогүй, Баярцогт гишүүн байна, Буд гишүүн байна, Гансүх гишүүн байна, Гантөмөр гишүүн байна, Ганхуяг гишүүн байна, Гүндалай гишүүн сая байж байсан хайчсан бэ, Гүррагчаа гишүүн түрүүн байсан, Сү.Батболд гишүүн ирлээ. Гончигдорж гишүүн байна, Дамиран гишүүн өнөөдөр хөдөө явсан, Дондог гишүүн ирж явна гэж байна, Дэмбэрэл гишүүн хуралдаа ирье, Жаргал гишүүн хуралдаа ирье, Жаргалсайхан гишүүн хуралдаа ирье, Занданшатар гишүүн хуралдаа ирье, уучлаарай Занданшатар гишүүн байж байна. Зоригт гишүүн, Идэвхтэн гишүүн байгаа, Ламбаа гишүүн байгаа, Мөнх-Оргил гишүүн байгаа, Мөнхтуяа гишүүн байгаа, Мурат гишүүн өвчтэй байгаа, Нямдорж гишүүн байгаа, Нямсүрэн гишүүн хөдөө явсан байх, Одбаяр гишүүн хуралдаа ирье, Очирхүү гишүүн хуралдаа ирье, Отгонбаяр гишүүн хуралдаа ирье, Оюун гишүүн байна, Пүрэвдорж гишүүн байна, Раднаа гишүүн байна, Раш гишүүн хуралдаа ирье, Саираан гишүүн байна, Санжмятав гишүүн байна, Содномцэрэн гишүүн байна, Туяа гишүүн хуралдаа ирье, Тэрбишдагва гишүүн хуралдаа ирье. Улаан гишүүний карт хийгдчихсэн байх юм, Улаан гишүүн хуралдаа ирье. Хүрэлсүх гишүүн байна, Цанжид гишүүн байна, Улаан гишүүн хөдөө явчихсан юмуу, Цэрэнбалжир гишүүн хаа байна түрүүн байсан, З.Энхболд гишүүн байна, М.Энхболд гишүүн байна, Н.Энхболд гишүүн гачигдалтай байна чөлөөтэй, М.Энхсайхан гишүүн байна,  Энхтүвшин гишүүн байна, Эрдэнэбүрэн гишүүн байна, Эрдэнэсүрэн гишүүн байна.

Яг одоо ирцэнд хэд байна вэ. Одоо яг 44 гишүүн ирцэд байна гэж байна. Дондог дарга хуралдаа ир, Төрийн байгуулалтын байнгын хорооны дарга хуралдаа орж ирье.

Идэвхтэн даргаа Дондог дарга хайчсан юм бэ. Байнгын хорооны санал, дүгнэлт уншигдах учраас Байнгын хорооны дарга ирж байж энэ асуудлыг ярихгүй бол болохгүй болчихоод байна л даа.

Горимоо л мөрдөхийн төлөө байх хэрэгтэй.

Нэг асуудлын дараагаар өөр асуудал орохгүй гэж бас дэгийн хуультай байгаа юм. Ийм учраас яахаар болбол санал хурааж байж шийддэг болчихоод байна. Тэгээд Төрийн байгуулалтын байнгын хорооны дарга ирж байж санал хураалтад оролцоно. Яагаад вэ гэхээр Байнгын хорооны дүгнэлт унших учраас. Дондог дарга орж ирлээ.

Ингээд эрхэм гишүүдээ Төрийн байгуулалтын байнгын хороо хуралдахаар нэгдсэн хуралдаанаас завсарлага авсан. Сая Байнгын хороо хуралдаж, өнөөдөр өглөө Байнгын хороо хуралдсан, санал дүгнэлт гаргасан. Энэ санал, дүгнэлтийг сонсъё.

Хоёр.Монгол Улсын Их Хурлын чуулганы хуралдааны дэгийн тухай хуулийг зөрчсөн эсэх асуудал

Санал, дүгнэлтийг УИХ-ын гишүүн Дондог танилцуулна. Нямдорж танилцуулах юмуу. За Нямдорж гишүүн танилцуулна. Нямдорж гишүүнийг индэрт урьж байна.  Төрийн байгуулалтын байнгын хорооны санал, дүгнэлт.

Улаан сайд, Раш сайд нар орж ирж байна. 

Ц.Нямдорж: УИХ-ын дарга, эрхэм гишүүд ээ. 

Монгол Улсын Их Хурлаас 2007 оны 12 дугаар сарын 26-ны өдөр баталсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн зарим заалтад Монгол Улсын Ерөнхийлөгчийн тавьсан хоригийг 2008 оны 1 дүгээр сарын 10-ны өдөр УИХ-ын нэгдсэн хуралдаанаар хэлэлцэж санал хураах явцад Монгол Улсын хууль тогтоомж зөрчигдсөн тул нэгдсэн хуралдаан дээр энэ асуудлаар дахин санал хураалгах хүсэлт, шаардлагыг МАХН-ын бүлэг, Ардчилсан намын зөвлөлөөс  2008 оны 1 дүгээр сарын 11-ний өдөр УИХ-д ирүүлжээ.

Төрийн байгуулалтын байнгын хороо  2008 оны 1 дүгээр сарын 10-ны өдрийн хуралдаанаараа энэ асуудлыг хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.

1. Байнгын хорооны хуралдааны явцад УИХ-ын гишүүн Идэвхтэн УИХ-ын 2008 оны 1 дүгээр сарын 10-ны өдрийн нэгдсэн хуралдааны санал хураалт нь гадаад явсан гишүүний саналыг оруулж тооцсон, санал хураах үед хуралдааны танхимд байгаагүй гишүүнийг санал өгсөн болгосон зэргээр УИХ-ын чуулганы хуралдааны дэгийн тухай хуулийг ноцтой зөрчсөн учраас дахин санал хурааж хууль тогтоомжид нийцүүлэн шийдвэрлүүлэх зайлшгүй шаардлагатай байгаа талаар саналаа хэлсэн.

УИХ-ын гишүүн Арвин, мөн Туяа, Оюун, Энхсайхан нар энэ асуудал нэгэнт санал хураагаад шийдэгдсэн учраас дахин санал хураалгах нь хууль бус гэж үзсэнийг танилцуулж байна.

УИХ-ын гишүүн Баярцогт, Ламбаа нар хэлсэн үгэндээ Монгол Улсын Их Хурлын сонгуулийн тухай хуульд сонгууль болохоос 6 сар хүрэхгүй хугацаанд өөрчлөлт оруулах нь өөрөө хууль зөрчсөн болох учраас ийм явдал гаргаж болохгүй, Ардчилсан намын зөвлөлөөс хоригийг хүлээж авахаар санал өгсөн гишүүдэд ямар нэгэн шахалт үзүүлээгүй, УИХ-ын гишүүн Нямдорж энэ санал хураалтын асуудлыг хуулийн дагуу одоо зөв шийдвэрлэхгүй тохиолдолд энэ Их Хурлын сонгуулийн дараа дахин маргаан гарч улмаар сонгууль хүчингүй болгох аюул цаана нь байгаа гэдгийг сануулж байсныг танилцуулж байна.

2. Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн зарим заалтад Монгол Улсын Ерөнхийлөгчийн тавьсан хоригийг хэлэлцэн 20087 оны 1 дүгээр сарын 10-ны өдрийн нэгдсэн хуралдааны санал, хураалт УИХ-ын чуулганы хуралдааны дэгийн тухай хуулийг зөрчсөн гэж Байнгын хорооны хуралдаанд оролцсон 14 гишүүний 12 нь үзлээ.

3. Байнгын хорооны хуралдаанд оролцсон 14 гишүүний 11 нь дахин санал хураалгах шаардлагатай гэсэн саналыг дэмжсэн бөгөөд гишүүн Арвин, Мөнхтуяа, Оюун, Туяа нар энэ асуудлаар цөөнх болсон.

4. УИХ-ын гишүүн нь Байнгын хорооны болон нэгдсэн хуралдааны үеэр УИХ-ын чуулганы хуралдааны дэгийн тухай хуулийн заалтыг чандлан сахиж байхын чухлыг гишүүд санал гаргахдаа сануулж байсныг Байнгын хорооны санал, дүгнэлтэд зориуд тэмдэглэж дахин ийм зөрчил гаргахгүй байх нь зүйтэй  гэж үзсэнийг тэмдэглэж байна.

УИХ-ын эрхэм гишүүд ээ.

Монгол Улсын Их Хурлын чуулганы хуралдааны дэгийн тухай хуулийг зөрчсөн асуудлаар гаргасан Төрийн байгуулалтын байнгын хорооны хуралдааны санал, дүгнэлтийг хэлэлцэн шийдвэрлэж өгөхийг та бүхнээс хүсч байна. Анхаарал тавьсанд баярлалаа.

Д.Лүндээжанцан: Одоо байнгын хорооны санал, дүгнэлтээс асуух гишүүд асуултаа асууя.

Мөнхтуяа гишүүн.

Б.Мөнхтуяа: Өнөөдөр Төрийн байгуулалтын байнгын хороогоор энэ асуудал дахиж хэлэлцэгдэж одоо нэгдсэн чуулганаар санал хураалт явуулах юм байна л даа. Өчигдөр хуулийн дагуу хураагдсан, ямар ч зөрчил гараагүй ийм санал хураалтыг дахин явуулах гэж байгаа нь өнөөдөр хууль зөрчих гээд байж байна гэж би бодож байгаа юм.

Би Байнгын хорооноос асуух гэж байгаа асуулт юу вэ гэхээр 2007 оны 12 дугаар сарын 27-нд батлагдсан Сонгуулийн тухай хуулинд хууль батлах санал хураалтаар УИХ-ын Арвингийн картыг Хувьсгалт Намын хэн нэгэн гишүүн шургуулаад Арвин гишүүний нэрийн өмнөөс саналыг нь өгүүлсэн байгаа, Арвин гишүүнийг байхгүй хойгуур. Тэгэхээр Төрийн байгуулалтын байнгын хорооны даргаа 2007 оны 12 дугаар сарын 27-нд батлагдсан Сонгуулийн тухай хууль хүчин төгөлдөр байж чадах уу. Яагаад гэвэл өчигдрийн санал хураалтад гадаадад явж байгаа Сономпил гишүүний санал орчихсон гэдэг утгаар өнөөдөр тэр санал хураалтыг дахин явуулах гэж байна. Тэгэхээр тэр 12 дугаар сарын 27-нд хураагдсан санал хураалт чинь бас хүчингүй юм бишүү. Арвин гишүүн өөрөө амьд гарч энд сууж байна.

Миний картыг санал хураалтад хүсээгүй байхад хийгээд санал хураалгачихсан гээд. Та нар хүсээгүй юмыг хууль зөрчөөд л ингээд биелүүлчихээд байдаг болсон шүү дээ. Энэ Их Хурлын хүмүүс бол. Энэ Нямдорж дарга өөрөө Их Хурлын дарга байхдаа санал хураалт явуулахын өмнө хэлдэг байсан шүү дээ. Дархан эрх, халдашгүй эрх гээд ярьж л байсан. Нямдорж дарга өөрөө дарга байхдаа за анхаараарай. Ногооныг нь дараарай, улааныг нь дараарай гэж анхааруулж байгаад бидний дархан эрхэнд халдаж байгаад санал хураалт явуулдаг байсан шүү дээ. Өнөөдөр та бүхэн хууль барьдаг болоод, өөр гишүүд байхгүй байхаар санал хураадаггүй болоод ингээд жүжиг тавиад байх юм.

Тэгэхээр Арвин гишүүний картыг байхгүй хойгуур нь санал хураалтад оруулсан асуудлыг та юу гэж үзэж байна вэ. Тэр өдрийн санал хураалт хүчин төгөлдөр үү, үгүй юү гэдэг дээр хариулт өгөөчээ.

Д.Лүндээжанцан:    Дондог даргын микрофоныг байнга нээлттэй байлга.

Д.Дондог:  Мөнхтуяа гишүүний асуултад хариулъя. Өнөөдрийн байдлаар Арвин гишүүний картыг хийж байгаад санал хураалтад оролцсон гэсэн маргаан гарч ирж Байнгын хороон дээр яригдсан зүйл байхгүй байгаа. Тийм учраас санал хураалт хүчинтэй, хүчингүй гэдгийг өнөөдөр ярьж чадахгүй. Маргаан үүсч байнгын хороон дээр яригдаж санал, дүгнэлт болсон юм гаргаагүй, тэр үед хэн нь ямар карт эзгүй байхад нь дарсан нь одоогоор бидэнд мэдэгдэж яригдсан юм алга байна.

Б.Мөнхтуяа: Арвин гишүүн тодотгож хэлээч болсон явдлыг.

Д.Лүндээжанцан: Тэгэхээр ийм байна. Дондог даргаа яг өнөөдөр яагаагүй шүү дээ. Хэрвээ ингэвэл Төрийн байгуулалтын хороо, хууль нь батлагдаад тэгээд яваад өгсөн. Яг санал хураалтад, би зөвхөн энэ асуудлаар ярих гээд байна шүү зөв ойлгоорой. 

Харин энэ хаана очиж маргах нь та нарт эндээс яриад зааварлаад яах вэ. Яг санал хураалтын дүнгийн дараа тэр чинь нэг хүн, 100 хувийн саналаар баталсан билүү яалаа тэр хуулийг чинь. Яг тэр санал хураалтынх нь дараа энэ юм ийм болчихжээ гээд гомдол ирвэл яг өнөөдрийнх шиг ийм байдал үүсчихээд байна. Нэгэнт батлагдаад яваад ёсчлогдоод явсны дараа энэ асуудал бол зөвхөн Цэцийн харьяаллын асуудал болоод хувирчихаж байгаа юм. Ийм хоёр зүйл байгаа шүү дээ. Энийг яг хуулийнх нь дагуу дагуу хариулаад өг л дөө.

Д.Дондог: Нэгэнт маргаан үүсээгүй юм чинь болсон асуудлууд болсноороо болоод л явна шүү дээ. Маргаан үүсчихсэн, өчигдөр бол яг санал хураалт явуулаад маргаан үүсээд нам, бүлэг зөвлөлийн дарга нар хурлаа хийгээд энэ асуудлыг дахиж үзэж өг, Төрийн байгуулалтын байнгын хороо дэгийн асуудлаа хариуцдаг учраас танай Байнгын хороогоор хэлэлцэх нь зүйтэй гэсний дагуу бид нар өнөөдрийн асуудлыг хэлэлцэж оруулж ирж байгаа юм.

Өмнөхтэй холбоотой маргаан үүссэн асуудал байхгүй учраас тэр өдөр ямар санал хураагдаж ямар дүн гарсан байна тэр нь тэрүүгээрээ л явж байгаа. 

Д.Лүндээжанцан: Гүндалай гишүүн асуултаа асууя.

Л.Гүндалай: Ийм зүйл асуух гээд байна л даа. УИХ Ерөнхийлөгчийн хориг тавих асуудлыг ерөөсөө тооцохгүйгээр хуулиа баталчихсан байна шүү дээ. Уг нь тооцох ёстой л доо аливаа хууль дээр. Хэрвээ хориг тавих юм бол хуулинд өөрчлөлт орно гэдэг ч юмуу. Энэ утгаараа УИХ өөрөө алдаа гаргасан уу. Ийм асуулт байна.

Хоёрдугаарт энэ Сономпил гишүүний картыг л дарсан, дараагүй, тэр хүн байсан, байгаагүй гэдгээр маш их ач холбогдол өгсөн байна шүү дээ МАХН, Ардчилсан намын бүлэг, зөвлөл. Тэгэхээр энэ бол зүгээр шалтаг юм. Тэгэхээр ийм шалтгаас болж бид нар дахин санал хураах шаардлага байхгүй гэж үзэж байна. Өмнө нь дандаа л бие биенийхээ юмыг өмнөөс нь дардаг, байхгүй хүний өмнөөс санал өгдөг, ирц бүрдүүлдэг, ирц нь ерөөсөө хүрдэггүй, тэгсэн мөртлөө ирц байгаа мэтээр гишүүдийн өмнөөс дандаа кнопыг дарж картыг нь нааш, цааш нь болгож явдаг шүү дээ. Танхимд 2 гишүүн сууж байгаа мөртлөө 50 гишүүн байгаа гээд санал хураагаад явдаг шүү дээ. Гэнэтхэн өчигдөр ганц Сономпил гишүүний карт байсан, байгаагүй гэдэг асуудлаас болоод гэнэтхэн дэгээ сахидаг болоод ийм царайлаад байж болохгүй шүү дээ. 

УИХ худлаа шалтаг эрж, дандаа өөрсдийгөө болон ард түмнийг хуурч байгаагаа болимоор байна. Тэгэхээр ийм асуудлыг бол яагаад гаргаж байгаа юм бэ гэж Байнгын хорооноос асууж байна. Ингэж болохгүй шүү дээ. Би УИХ-д 8 дахь жилдээ сууж байна. 8 жил ингэж явсан шүү. 8 жил ингэж яваад өдөр болгон хуралдсан өдөр болгондоо ингэж гишүүдийнхээ өмнөөс санал өгдөг, нэг хүн хоёр, гурван хүний хийх, бүр ширээгээ тойруулаад гар нь ингэчихсэн өгчихсөн явж байдаг шүү дээ угаасаа. Тэгээд дандаа худлаа гардаг. Энэ болгоныг би дандаа илчилж явсан. Дандаа худлаа тэгээд олонхиороо түрий бариад болж  байна, болж байна гээд дайраад гардаг байсан. Тэгсэн чинь өчигдөр ганц хүний асуудал дээрээс болоод гэнэтхэн дэгээ сахидаг хүн болцгоосон ийм байж таарахгүй Их Хурлын даргаа та өөрөө мэдэж байгаа шүү дээ, Их Хурлын гишүүд ээ. Бид нар энэ ичих булчирхай гэдэг юмаа 2 дугаар эмнэлэгт авахуулчихсан хүмүүс юмуу хаашаа юм бэ. Тэгээд ер нь энэ эмэгтэйчүүдийн З0 хувийг эсэргүүцээд байгаа нь юунаас болж байгаа вэ гэхээр яг үнэнийг хэлбэл эмэгтэйчүүдийн улс төр, удирдах албан тушаалд, Их Хуралд сонгогдох тэр боломж нь хаагдчихаад байгаа юм шүү. 

Ер нь аливаа нам, МАХН, Ардчилсан намд ч гэсэн аль аль нь ирэх сонгуулиар энэ 30 хувь буюу 22 эмэгтэй хүн дэвшүүлэх тийм боломж байхгүй байгаа байхгүй юү. Тэрнээс л айгаад байгаа юм ерөөсөө. Тийм байхгүй байна гэдэг чинь харин та нар эмэгтэйчүүдийнхээ квотыг 30 болгоод олон эмэгтэйчүүдийг оруулаачээ. Дараагийн парламентад олон гишүүд сууна, тэрний дараа манай парламентын бараг 30-40 хувь нь эмэгтэйчүүд болно гэсэн үг. Бид өнөөдрөөс эхлээд эмэгтэйчүүдийн ийм оролцоо бага байгаа. Их Хуралд 22 гишүүн аль аль нам нь дэвшүүлж чадахгүй шүү дээ. Аль аль нь 10-аас илүү дэвшүүлж чадахгүй угаасаа би мэдэж байна.

Өөрсдийгөө их боловсон хүчинтэй, эмэгтэйчүүд байгаа, өөрсдийгөө том нам гээд яриад байдаг Хувьсгалт нам, Ардчилсан нам аль алинд нь 10 хувь нь эмэгтэй байхгүй, аль алинд нь байхгүй үнэн шүү нөхөд өө, худлаа яриагүй шүү. Энэнээс айж байгаа. Тэгээд эмэгтэйчүүдийнхээ квотыг энд 30-аар нь байлгаад тэгээд эмэгтэйчүүдийн улс төрд орох төрийн бодлогыг барьж энэ үйл ажиллагааг дэмжихийн эсрэг байгааг би эсэргүүцэж байгаа шүү. Та нар сайндаа биш та нар хоёр, гурван шалтгаанаар ингэж байгаа. Тийм учраас энэ эмэгтэйчүүдийн 30 хувийг үгүйсгэж байгаа МАХН, Ардчилсан нам хоёр энд арай хэтэрхий хамтарсан ийм луйвар булихай муухай юмаа хүчээр хийж байна шүү гэдгийг ард түмэнд хэлмээр байгаа юм. 

Д.Лүндээжанцан: Дондог дарга.

Д.Дондог: За наадахыг чинь ямар асуулт нь ойлгогдохгүй баахан санал хэлчихлээ шүү дээ.

Өнөөдөр бид дэг зөрчигдсөн эсэх тухай асуудлыг л манай Байнгын хороон дээр ярьж тэрүүнтэй холбоотой санал, дүгнэлтээ УИХ-ын чуулганд оруулж ирж байгаа. Тэрнээс өчигдрийн санал хураалтад яах аргагүй зөрчил гарсан байна гэж Байнгын хороо дүгнэлт гаргасан. Яагаад вэ гэхээр гадаадад байсан гишүүний картыг хийж санал худлаа өгсөн байгаа. Энэнтэй холбоотойгоор өнөөдөр Байнгын хороон дээр яриад нэг гишүүн нэг зөрчил гарсан учраас энэ саналыг дахин явуулах нь зүйтэй гэсэн санал гарсан. Тэрнээс эмэгтэйчүүдийг оруулах уу, үгүй юү гэдэг асуудал өнөөдөр яригдаагүй, өчигдөр гарсан дүгнэлт дээр бол асуултад хариулж, Байнгын хорооны байр суурийг илэрхийлж байсан  гэж хэлэх байна.

Өмнө нь маргаан дэгтэй холбоотой, зөрчил гарсан маргаан үүсэж манай байнгын хороонд ирж байгаагүй. Энэ удаа бид шүүрч аваад хэлэлцчихсэн юм биш Их Хурлын бүтцийн байгууллага МАХН-ын бүлэг, Ардчилсан намын зөвлөл санал, шаардлага гэсэн ийм хоёр бичиг УИХ-ын даргад хүргүүлсэн байгаа. Энийг бүгдэд нь тарсан байгаа байх гэж бодож байна. Энэний дагуу Байнгын хороогоор зайлшгүй хэлэлцэх шаардлага гарсан, энийг хэлэлцээч гэсэн тэрний дагуу өнөөдөр Байнгын хороогоор хэлэлцээд өчигдрийн санал хураалт зөрчил гарсан уу, үгүй юү, дахин санал хураалт явуулах уу, үгүй юү гэдэг хоёр асуудлаар Байнгын хорооны санал хураагдсан. Энэний дагуу л бид нар саналаа боловсруулж Байнгын хороон дээр гарсан саналын дүнг оруулж ирж танилцуулж байгаа.

Д.Лүндээжанцан: Гүндалай гишүүн нэг минутаа авъя.

Л.Гүндалай: Тийм зүйл асуусан шүү дээ Дондог даргаа. УИХ өөрөө хууль зөрчсөн үү, яагаад гэвэл Ерөнхийлөгчид хориг тавих, тэрийг нь Их Хурал хэлэлцэх энэ асуудал цаг хугацааны нөхцөл байдлыг харгалзахгүйгээр ерөөсөө Ерөнхийлөгч гэж байдаггүй юм шигээр ийм хуулиа баталсан тийм биз. Яг онтой зэрэгцэж баталсан. Энэ чинь одоо УИХ ажиллаж чадахгүй байгаа, тооцоолж чадахгүй байгаатай чинь холбоотой юү.

Хоёрдугаарт УИХ дээр миний мэдэхийн жил болгон,  өдөр болгон хэзээ л нэгдсэн чуулган хуралдана, санал хураалт явна дандаа дутуу ирцтэй, дандаа бие биенийхээ өмнөөс, нэг хүн бараг арав, хорин хүний өмнөөс санал хураалгаад явж байдаг. Энэ болгон чинь жирийн үзэгдэл шүү дээ. Тэгсэн өчигдөр яагаад Энхсайхан гишүүн нэг Сономпилын өмнөөс нэг дарчихсаныг нь юу болгоод гэнэтхэн аваад карт шургачихсан байсныг юу гэж авч хэлэлцээд байгаа юм бэ.

Д.Лүндээжанцан: Дондог дарга.

Д.Дондог: УИХ хууль зөрчсөн үү үгүй юү гэхээр зөрчсөн үгүйг нь тогтоодог байгууллага байгаа л даа Үндсэн хуулийн цэц. Тэнд  очиж байж хууль зөрчсөн эсэх нь шийдэгдэх байх. Тэрнээс өөр өөрсдөө хууль баталчихаад тэрийгээ зөрчсөн зөрчөөгүй гээд дүгнээд сууж байдаг зохимж байх ёсгүй гэж.

Хоёрдугаарт ирцийн тухайд бол гишүүд өөр өөрсдийнхөө байр суурийг илэрхийлж байгаа тийм тохиолдлууд гардаг шүү дээ. Тэрийг ямар маргаан үүсээгүй тохиолдолд бид нар хэлэлцээгүй гэж хариулт өгч байна. Маргаан үүсээд бүлэг, зөвлөл санал тавьчихсан тохиолдолд бид нар энийг дүгнээд яах аргагүй нэг тийш нь болгохгүй бол чуулган хуралдаж болохгүй, асуудал шийдэгдэхгүй ингээд байгаад байх тийшээ хандчихсан учраас зайлшгүй ажлаа явуулж энэ асуудлыг хэлэлцсэн.

Д.Лүндээжанцан: Оюун гишүүн асуултаа асууя. Энэ чинь Байнгын хорооны санал, дүгнэлт дотроос л асууна шүү дээ нөхдүүд минь.

С.Оюун: Байнгын хорооны даргаас 2 зүйл асууя. Сая Дондог дарга та өөрөө хэллээ. Хууль зөрчсөн эсэх маргаан Үндсэн хуулийн цэцэд очих ёстой гэж та өөрөө хэллээ шүү дээ. Гэтэл өчигдөр санал хураалт явагдаад санал хураалт явагдсаны дараа Лүндээжанцан дарга, УИХ-ын дарга өөрөө хэлсэн, протоколд орсон байгаа.

Сономпил гишүүний саналыг хүчингүйд тооцоод хассан ч гэсэн хоригийг дэмжсэн гишүүд санал өгсөн хүмүүсийн гуравны нэгд хүрч байгаа учраас хоригийг хүлээж авсанд тооцлоо гэж. Тэгэхээр хууль зөрчсөн гэж байгаа тэр саналын тоо, өөрөөр хэлбэл нэг л гишүүний тоо байгаа шүү дээ Сономпил гишүүний. Тэр нь эцсийн үр дүнд, санал хураалтын эцсийн үр дүнд нөлөөлөөгүй учраас санал хураалт дахин хийх ямар ч шаардлагагүй байхгүй юү.

Тэгэхээр энэ асуудлыг дахин Төрийн байгуулалтын байнгын хороогоор хэлэлцээд хэдийгээр УИХ-ын дарга тэгж хэлсэн ч гэсэн хэлэлцүүлэхийг нь зөвшөөрөөд ингээд явж байгаа нь зүгээр л санал хураалтын үр дүн, энэ Их Хурлын олонхид таалагдахгүй учраас дахин санал хураалтыг хүчээр хийлгэх гээд байна гэсэн ийм ойлголтод хүрээд байна л даа. Тэгэхээр энэ саналтай нийлэх үү Дондог даргаа. Энэ саналын эцсийн үр дүнд нөлөөлсөн бол дахин санал хураалт хийнэ гэсэн юм яригдаж болно шүү дээ. Нөлөөлөөгүй байхад ингэж байгаа гэдэг чинь юу харагдаад байна вэ гэхээр дахин санал хураалт хийлгэхэд энэ эмэгтэйчүүдийн квотыг зориуд унагаах тийм санаархал, тийм зүйл цаана нь явж байгаа. Яаж унагаах вэ гэхээр өчигдөр хоёр нам дээрээ бүлэг нь ч хуралдаад, зөвлөл нь ч хуралдаад сандралдаад та нар дахиж энэ квотыг дэмжсэн санал өгөх юм бол сонгуульд дэвшүүлэхгүй ч байдаг юмуу янз бүрийн байдлаар дарамталсан байж болзошгүй, улс төрийн бөгөөд намын ийм дарамт үзүүлсэн байж болзошгүй.

Тэгэхээр өнөөдөр дахин санал хураалт явуулахаар өчигдөр саналаа хоригийг хүлээж авъя гэсэн итгэл үнэмшилтэй байсан хүмүүс өнөөдөр эсвэл энэ хуралд ирэхгүй, эсвэл итгэл үнэмшлээр өгч чадахгүй болчихож байгаа байхгүй юү улс төрийнхөө карьерыг бодоод. Тэгэхээр ийм аюул байгаа учраас дахин санал хураалт явуулах учиргүй гэснийг л танаас асуух гээд байна.

Хоёрдугаарт Үндсэн хуулийн цэц дээр энэ маргаан чинь аль хэзээний яригдаад, хэлэлцэгдээд шийдвэрлэгдчихсэн асуудал гэж би Байнгын хороон дээр хэлсэн л дээ. Тэгэхдээ үнэхээр дургүйд хүчгүй гэж байгаа учраас хүчээр л энэ квотыг унагаах сонирхол, улс төрийн хүсэл эрмэлзэл энэ парламентад байгаа учраас хүчээр л явах юм шиг байна л даа.

Үндсэн хуулийн цэцийн 97 оны дүгнэлтүүд байгаа. Энэ нь яг ижилхнээр импортын гаалийн татварын асуудлын тогтоол гараад УИХ дээр 97 оны 24 дүгээр тоот тогтоол гараад энэ санал хураалтад Америкт явж байсан Дашпүрэв гишүүн саналаа өгснөөр гараад энэ маргаан Цэц дээр очиод, цэц дээр бол процедурын хувьд процессоо зөрчсөн байна, гэхдээ тогтоол нь бол хүчинтэй хэвээрээ гэсэн цэцийн дүгнэлт дунд суудлаараа, их суудлаараа гарсан. Яагаад вэ гэхээр энэ санал хураалтад тэр Дашпүрэв гэсэн хүний санал нөлөөлөөгүй. Процессыг зөрчсөн, тогтоол нь Үндсэн хууль зөрчөөгүй гэж гарсан. 

Тэртэй тэргүй ийм процедент гараад, тэртэй тэргүй энэ чинь Үндсэн хуулийн цэцээр шийдэгдчихсэн байгаа юмыг дахиж ингэж муйхарлаад байх шаардлага ямар байгаа юм бэ Дондог даргаа. Тэгээд Их Хурлын даргаас би бас асуумаар байна л даа. Өчигдөр та нэгэнт ийм байр сууриа тов тодорхой илэрхийлчихээд дахин Төрийн байгуулалтын байнгын хороог ингэж хууль зөрчсөн байдлаар хурлыг нь хуралдуулаад дахин санал хураалгах ёстой гэж мухарлаад байх шаардлага юу байна вэ. Энэ зүйлүүдийг асуух гэсэн юм.

Д.Лүндээжанцан: Би эхлээд хариулъя. Тэгэхээр өчигдрийн хуралдааны протокол, дэлгэрэнгүй тэмдэглэл над дээр ирчихсэн байна. Тэгэхээр санал хураалтын дүнг хасаж тооцно гээд ингэсэн чинь хамгийн эхлээд Баярцогт гишүүн эхэлж үг аваад тэгээд дахиад би ажлын хэсэг томилохоор болоод тэгээд ажлын хэсэг Их Хурлын дарга томилж болохгүй гээд би ингэсэн шүү дээ. Одоо ингээд хүчин төгөлдөр, та нар дараагийнхаа асуудалд ороод явъя гээд хэлсэн, алхаа бол тогшоогүй. Тэгээд тогтоолоо батлуулна шүү дээ. Ийм учраас оруулъя гээд. Гэтэл энэ асуудлыг одоо хаахгүй гээд гишүүд санал гаргаад ярилцаад би ажлын хэсэг томилъё гэсэн чинь Их Хурлын дарга шууд ажлын хэсэг томилох хэрэг байхгүй, маргааныг таслах гээд ингээд яриа маргаан үүсээд мухардлын байдалд орчихсон. Ингээд дараа дараагийнх нь ямар асуулт тавьсан нь ойлгомжтой шүү дээ.

Дондог дарга асуултаа хариулъя.

Д.Дондог:   Оюун гишүүний асуултад хариулъя. Энэ асуулт бол Үндсэн хууль зөрчсөн, хууль яах юм бол Үндсэн хуулийн цэцэд очно гэж та хариуллаа гэж байна.

Тэгэхээр Гүндалай гишүүн бол надаас түрүүний баталсан хууль үндсэн хууль зөрчсөн юм бишүү гэсэн. Хэрвээ тийм байвал Үндсэн хуулийн цэцэд хандах байхаа гэсэн. Өчигдрийн санал хураалтын дүнгийн тухайд бид нар өнөөдөр ярьсан шүү дээ. Бүтэн хууль ч яриагүй, тийм учраас санал хураалт хүчинтэй юү, хүчингүй юү гэдэг асуудлаар нэгдүгээрт ярьсан, хоёрдугаарт мухарлаж зүтгүүлж байгаа юм байхгүй. Ийм асуудал орж ирлээ. Хэлэлцэх үү гэж Байнгын хороон дээр заавал ярьж байгаа шүү дээ хэлэлцэх асуудлыг. Тэгэхээр гишүүд хэлэлцье гэсэн тэгэхээр нь одоо орж ирсэн бүх баримт бичгүүдийг хоёр санал, шаардлагуудыг танилцуулсан, Тамгын газрын зохион байгуулагчийн өгсөн тодорхойлолтыг уншиж өгсөн, Сономпил гишүүний гадаадад явахтай холбоотой захирамжийг уншиж танилцуулсан, ингээд гишүүд асуусан саналаа хэлсэн, тэгээд эцэст нь хоёр зүйл дээр санал хураахаар болсон. Тэрний дагуу санал хураасан, тэр нь бол гол тавьсан шаардлага нь нэгэнт хэлэлцсэн учраас энэ өчигдрийн санал хураасан асуудал хууль зөрчсөн үү, зөрчөөгүй юү дэгийн хуулийг, нэг нь зөрчсөн бол дахин санал хураах уу, үгүй юү гэдэг асуудал, зөрчөөгүй бол хураахгүй гэдэг асуудал байхаар л байсан. Тэгээд тэрний дагуу асуудлууд хураагдаж орж ирсэн. Тэрнээс хүчээр дайраад дарамтлаад байгаа юм байхгүй. 

Намын бүлэг, зөвлөлүүд хуралдаж гишүүдээ дарамталсан юмыг би яаж мэдэх вэ, манай бүлэг дээр л лав чамайг яахгүй бол эсрэг тийм юм авна шүү гэсэн юм лав хэлээгүй санагдаж байна юм. Хэлээгүй, надад хэлээгүй. Тийм учраас надад тэгж л санагдаж байна.

Д.Лүндээжанцан: Арвин гишүүн асуултаа асууя. Одоо гишүүд ороод ирмээр юм. Ярилцлага болж байхад нэг хэсэг  гарч ороод байдаг юм.

Д.Арвин: Монгол Улсын төрийн эрх байгууллага, дээд байгууллага Монгол Улсын Их Хурал  хуралдаж байна гэж би бодож байна. Энд найз нөхөд, олон жил улс төрд явсан бүлэглэлүүдийн хурал биш байхаа гэж би бодож байна. Тийм учраас Төрийн байгуулалтын байнгын хорооны даргаас бүхэлдээ энэ асуудал өнөөдөр Монгол Улсын сонгуулийн хуулийг зөрчиж байгаа. Яагаад вэ гэвэл Сонгуулийн хуулинд 6 сарын өмнө хуулинд өөрчлөлт оруулахгүй гэдэг зүйлийг мэдсээр байж байж өнөөдөр энийг хэлэлцэж байгаа асуудал бол өнөөдөр ард түмнээс сонгогдсон Их Хурлын гишүүд бид нар ямар ч мэдрэмжээ байчихсан, зөвхөн улайрсан ийм үйлдлийг Төрийн байгуулалтын байнгын хороон дарга та дэмжээд үг хэлж л байна л даа. Тэгэхээр би таныг Төрийн байгуулалтын байнгын хорооны даргын чинь хувьд бид Монгол Улсын сонгуулийн хууль зөрчиж байна уу, танаас энийг асууя.

Ингээд хоёрдахь асуудал нь хэрвээ зөрчсөн тохиолдолд мэдээж Их Хурал өөрөө хариуцлагагүй л дээ. Энэ хариуцлагагүй систем. Бид нар энийг хүсэж хийж байгаа Монгол Улс. Тэгэхээр энийг хэн ч хариуцлага хүлээхгүй, энэнээс зөвхөн Монголын ард түмний эрх ашиг л хохирох байхгүй юү. Тэгээд та миний энэнтэй санал нийлж байна уу. Хоёрдугаарт Мөнхтуяа гишүүний тавьсан саналтай би санал нийлж байгаа. Энэ асуудалд хэр зэрэг, мэдээж энэ асуудал бол зүгээр өнгөрөхгүй, энэ бол Үндсэн хуулийн цэц дээр асуудал очно, энийг өнөөдөр зохион байгуулсан 10-аадхан хүн байгаа. Манай намд хэн байгаа вэ, эдний намд байгаа вэ би зохион байгуулсныг мэдэж байгаа. Энийг ард иргэд ч мэдэж байгаа. Тэгэхээр энэ зохион байгуулж байгаа энэ хүмүүсүүдийн асуудлууд мэдээж Үндсэн хуулийн цэц дээр очих байх. Энэ тохиолдолд би асуудлаа босгоно. Миний эрхзүйн байдал өнөөдөр би энэ асуудлыг адилхан итгэлээр, энэ гишүүд өнөөдөр энийгээ унагаад энэ хууль бус юмтай явах юм бол би энийг Үндсэн хуулийн цэц дээр бусад эмэгтэйчүүдийн нэгэн адил энэ асуудлыг би босгож тавина гэж хэлмээр байна.

Тэгээд 2 асуултад хариулж өгөөч.

Д.Лүндээжанцан: Дондог дарга хариулъя.

Д.Дондог: Арвин гишүүний асуултад хариулъя.Сонгуулийн хууль зөрчигдөж байна уу гэж.

Тэгэхээр бид нар хэлэлцэж байгаа асуудлыг гишүүддээ тараагаад тэгээд Байнгын хорооны хурал зарлаж хуралдаж байгаа. Хэлэлцэж байгаа асуудлаа хэлэлцэх үү, үгүй юү гэдэг дээр эхэлж санал хурааж байгаа шүү дээ. Байнгын хорооны гишүүдийн олонхи нь хэлэлцэнэ гээд явчихаар чинь тэр асуудал үүсээд цаашаагаа түрүүний миний тайлбарласан шиг асуулт хариулт, санал яваад санал, дүгнэлт орж ирж байгаа. Бүхэлдээ хууль зөрчигдөж байгаа эсэхийг одоо энэ процесс явсны дараа түрүүний яриад байгаа таны хэлж байгаа шиг Үндсэн хуулийн цэц дээр очиж яригдах болох юм байна гэж ингэж ойлгож байна.

Та Үндсэн хуулийн цэц дээр очно гэж хэлэхээр энэ асуудал өнөөдрийн саналын дүн ямар гарах юм бэ, ямар шийдвэр гарах юм бэ тэрийг бид нар өнөөдөр харж хэлж мэдэхгүй учраас тэр нь буруутай, зөвтэй гэж хэлж мэдэхгүй байна. Яагаад гэвэл асуудал үүсээд ороод ирсэн хуулийн дагуу Ерөнхийлөгчийн хоригийг хэлэлцэх ёстой. Хэлэлцэх ёстой, хамааралтай байнгын хороо нь манай Байнгын хороо байсан. Энэний дагуу л хэлэлцээд яваад байж байгаа. Би хэдэн гишүүн, хэн байгааг нь бид нар юугаа мэдэх вэ, та л сайн мэдэж байгаа юм байх.

Д.Лүндээжанцан:  Энхсайхан гишүүн асуултаа асууя. 

М.Энхсайхан: Баярлалаа. Их Хурлын даргаас нэг ийм асуулт асуух гэсэн юм.

Д.Лүндээжанцан: Байнгын хорооны санал, дүгнэлтээсээ л асуу.

М.Энхсайхан: Их Хурлын даргаас асууж байна. Таны ярьж байгаа юм чинь шал худлаа юм яриад байгаа юм чинь.

Та өчигдөр асуудлыг хэлэлцээд үр дүнгий нь зарлаад тэр чинь телевизээр гараад тэгээд та дараачийн хэлэлцэх асуудлыг нь зарлаад тэр дараачийн хэлэлцэх асуудлын чинь илтгэгч нь таны урд байгаа индрийн өмнө очиод зогсчихсон байсан юм. Тэгээд юу ярьж байна вэ, та энийгээ юу  гэж ойлгох вэ би танаас асуумаар байна.

Хоёрдугаар асуудал нь Дондог даргаас асуух гэж байгаа юм. Дэгийн зөрчил гарсан байж. Дэгийн зөрчил нь өчигдрийн УИХ-ын гишүүдийн санал хураалтын дүнд нөлөөлөхөөр байсан уу, үгүй юү гэдгийг ганцхан үгээр хариулж өгөөч, нөлөөлөхөөр байсан уу, үгүй байсан уу эцсийн үр дүнд нь.

Гуравдугаар асуудал нь ирцэд бүртгэлтэй улсууд бүгд эсрэгээр өгөгдсөнөөр тооцдог гээд ийм юм яриад байгаа. Өнөөдөр байгаа бүх улсуудын ирцийг авч байж тэр ирцэд байгаа улсуудыг эсрэг санал өгсөн гэж хэрвээ саналаа өгөөгүй бол эсрэг санал өгсөн гэж тооцох нь зөв үү гэж би асуумаар байна. Тэрэн дээр хариулт өгөөч, энэ гурван асуултад.

Д.Лүндээжанцан: Тэгэхээр өчигдөр би дараагийнхаа асуудалд ороод явъя ийм боллоо гэдгийг зарласан. Харин өчигдөр бүгдээрээ л, бие биенээсээ асуугаад яах вэ, протокол ийм байгаа юм чинь. Гэтэл Их Хурлын гишүүний бүрэн эрхэд халдлаа гэдэг асуудал гараад ингээд эцэслэх гээд, нөгөө асуудлаа эцэслэх гээд тогтоолоо батлуулах, асуудлаа эцэслэх асуудал байхгүй болоод явчихна. Ингээд л хоёр талаасаа маргаан мэтгэлцээн өрнөчихөө биз дээ. Болсон явдал энэ. 

Ингээд Дондог дарга.

Д.Дондог: Өнөөдөр манай Байнгын хороон дээр хэдэн хүн яаж санал өгсөн, тэр нь юунд нөлөөлөх үү, үгүй юү гэдэг талаар гишүүд асуулт асууж санал хэлж байсан. Тэгэхдээ бид  нар тэр тэр тэгсэн, тэрнийг төд болгоё гэж яриагүй ерөнхий дэг зөрчигдсөн үү, үгүй юү гэдэг асуудлаа л өнөөдрийн хуралдааны ерөнхий санал, дүгнэлт гарсан. Яг нэг гишүүн дээр яригдана гэвэл цаана нь дахиад Жаргал гишүүн байхгүй байсан байна,  бас өөр гишүүн картаа сугалаад сууж байсан байна. Тэгээд нарийн цааш нь үргэлжлүүлээд яривал бас юм байгаа юм байна лээ. Бид тэгж нарийвчилж яриагүй, зүгээр ер нь дэг зөрчигдсөн үү, үгүй юү гэдэг асуудал дээр л ярьсан. Тэгээд тэр утгаар нь л санал орж ирж байгаа юм.

Нэг хүний асуудлаар бол нөлөөлөхгүй, тэгэхдээ дэг зөрчигдсөн үү гэвэл зөрчигдсөн.

Д.Лүндээжанцан: Туяа гишүүн асуултаа асууя.

Д.Туяа: Асуулт бараг давтагдах гэж байна даа. Санал хураахдаа хууль зөрчсөн саналын тоо санал хураалтын үр дүнд нөлөөлж байсан уу гээд асугаад байхад дараагийн өөр юм гараад байх юм. Тэгэхээр нөлөөлөөгүй тохиолдолд дахин санал хураах асуудал ярихгүй байх ёстой юм.

Тэгэхээр энэ санал хураалгахгүй байх хууль зүйн үндэслэл нөлөөлөөгүй гэж та сая хэлсэн тэр тохиолдол зөв үү санал хураалгахгүй байх асуудал.

Д.Лүндээжанцан: За хариулъя.

Д.Дондог: Тэгэхээр дэг зөрчигдчихсөн болохоор зэрэг энэ санал хураалт хүчинтэй, хүчингүй байх тухай асуудал яригдаж олонхийн саналаар зөвшөөрөхгүй гэж гарсан шүү дээ. Тэрнээс нэг хүний тухайд санал хураалтад нөлөөлөхгүй гэдэг нь ойлгомжтой. Цаана нь дахиад хоёр, гурван санал яриад байвал нөлөөлөхөд дүн гарахыг байг гэхгүй юм гэж ингэж үзэж байгаа юм.

Д.Лүндээжанцан:   Ирцийн тухай хариулъя.

Ерөөсөө өглөө ирцэд ороод л тэр ирцээрээ өдөржингөө явах ёстой юү, байхгүй нь татгалзсан саналд орох уу гэсэн асуулт байна шүү дээ тэрэн дээр хариулт өгье. Идэвхтэн дарга өгөх юмуу. Ирц хариуцсан ирцийн асуудлыг ерөнхийдөө манай дэд дарга хариуцдаг. Идэвхтэн дарга хариулж болно. Та тэр ирцэнд ороод гарвал шууд татгалзсанд орох уу, үгүй юү гэдэг дээр Идэвхтэн дарга хариулаад өгчих.

Өглөө ирцэд орсон хүмүүс өдөржингөө татгалзсан саналд орох уу яг тэр ирцээрээ гэж.

Д.Идэвхтэн: Өглөө ирцэд орсон гишүүн хэрвээ тухайн асуудал дээр санал нийлэхгүй, санал өгөхгүй гээд хурал орхиж гарвал санал нь эсрэгээр тооцогддог ийм заалттай, бусдаар кнопоо орхиж гарчихаад санал өгсөн, эерэг юмуу, сөргөөр өгсөнд тооцогдохгүй, өөрөө заавал байж байж саналаа өгөх учиртай. Энэ утгаараа өчигдрийн санал хураалтууд хууль зөрчсөн санал хураалтууд болоод байгаа юм. Зөвхөн хоёр хүний асуудал яриад байгаа биш цаана нь бас бус улсууд чуулганы хуралдаан дээр байсан мөртлөө хурлаа орхиж гарсан тийм тохиолдлууд байгаа ийм л асуудлууд байгаа юм.

Д.Лүндээжанцан: Туяа гишүүний асуултад хариулчихсан тиймээ Дондог дарга. Ингээд Байнгын хорооны санал, дүгнэлтээс асуух асуулттай гишүүд асуултаа асууж дууслаа. Одоо үг хэлэх Байнгын хорооны санал, дүгнэлттэй холбогдуулж үг хэлэх гишүүн цөөнх болсон гишүүд үг хэлж болно.

Энхсайхан, Арвин, Оюун, Мөнхтуяа, Гончигдорж гэсэн нэр гарч байна. Энхсайхан гишүүн үгээ хэлье.

М.Энхсайхан: Эмэгтэйчүүдийн квотын асуудлаар Монгол Улсын Ерөнхийлөгч хориг тавьсныг УИХ хүлээж авах ёстой гэж үзэж байгаа юм. Яагаад вэ гэхээр эмэгтэйчүүдийн улс төрийн зах зээл дээр өрсөлдөх чадвар эрчүүдтэй харьцуулахад харьцангуй бага байдаг нь олон орны жишгээс харагдаж байгаа. Цаг завынхаа хувьд ч гэсэн, хөрөнгө, мөнгөнийхөө хувьд ч гэсэн. Ер нь хаана ч гэсэн эцгийн эрхэст ёс давамгайлж байдаг энэ бүдүүлэг зан араншин байдагтай холбоотойгоор эмэгтэйчүүдийн квотын асуудал хөндөгдөх нь бол зүйтэй юм билээ. Энийг Их Хурал, Ерөнхийлөгч Монгол Улсын төрийн бодлого байна гэдгээр нь маш тодоор хэлсэн учраас энэ хоригийг хүлээж авах асуудал бол Их Хуралд гарцаагүй байсан гэж би хэлмээр байгаа юм. Тийм учраас би УИХ энэ санал хураалтаараа Монгол Улсын Ерөнхийлөгчийн хоригийг хүлээж аваасай гэсэн ийм хүсэлтэй байна. Ер нь нарийн дээрээ бол Их Хурлын дарга өөрөө хууль зөрчиж байгаа, санал хураалтаа хийчихээд тэр санал хураалтаа ахин явуулж байгаа нь Үндсэн хуулийг зөрчиж байгаа шүү гэдгийг энд дахин хэлмээр байна. Нэгэнт олонхиор хүч түрээд ийм асуудал яригдаж байгаа бол дараачийн асуудал нь бас яригдах байх гэж бодож байна.

Ер нь санал хураалтад МАХН-ын бүлэг, Ардчилсан намын зөвлөлүүд өчигдөр Ерөнхийлөгчийн хоригийг биечилж саналаа өгсөн улсуудыг дарамталсан, тэрийг би мэдэж байгаа. Нэрийг нь хэлээд яах вэ, зарим улсууд нь надтай өөрсдөө ярьцгаасан. Тийм учраас тэр улсууд, өчигдөр санал өгсөн улсуудыг бүгдийг нь энд байлцуулан байж байж санал хураах нь үнэхээр итгэл үнэмшлээрээ санал өгсөн үү, үгүй юү гэдгийг тодруулахад маш чухал ач холбогдолтой гэж бодож байна. Тийм учраас өчигдрийн санал хураалтад оролцсон бүх хүмүүсийг байлцуул. Тухайлбал Бат-Үүлийг дуудаж байлцуулах хэрэгтэй байна Ардчилсан намын талаас. Тухайлбал МАХН-ын талаас Баяртсайханыг дуудаж энд байлцуулмаар байна. Ингэж байж санал өгвөл би эрхбиш итгэл үнэмшилтэй байдал гэдгийг хармаар байна гэж хэлэх гэсэн юм.

Ер нь бол Ерөнхийлөгчийн хоригийг хүлээж авах нь Монгол төрийн бодлого, цаашдаа Монголын төрийн дүр царай өөрчлөгдөхөд маш чухал юм. Энэ талаар урд нь явуулсан төрийн бодлого байгаа юм байна. Би энэнд итгэл үнэмшилтэй байна. Тийм учраас энэ квотыг тогтоох тухай, энэ асуудлаар Ерөнхийлөгчийн тавьсан хоригийг Их Хурал хүлээж аваачээ гэсэн хүсэлтэй байна.

Д.Лүндээжанцан: Арвин гишүүн үгээ хэлье.

Д.Арвин: Баярлалаа. Өнөөдөр энэ Их Хурал дээр болж байгаа асуудал бол ямар нэгэн эмэгтэйчүүд, Их Хурал дээр эмэгтэйчүүд эр, эм гэж талцсан юм байхгүй гэж би үзэж байна. Нөгөө талаар эмэгтэйчүүд энэнээс болж улс төрийн карьер хийж байна гэж өглөө Ардчилсан намын гишүүн, Их Хурлын гишүүн Баярцогт Төрийн байгуулалтын байнгын хороон дээр хэлж байна лээ. Бид карьер хийгээгүй. Энүүгээр бид карьер хийгээгүй. Бид нар бүхэлдээ зөв юмны төлөө нэгдэж байна. Энэ дээр манай Их Хурлын гишүүд бусад зөв бодолтой гишүүд нэгдэж байгаа юм.

Энэ юу вэ гэхээр ер нь Ардчилал зах зээлийн нийгэм байгуулагдсаны дараагаар нийгэмд маш олон буруу үйл явсан. Үүний нэг нь одоо энэ хууль засварлаж байгаа асуудал бол яг байгаа юм. Тэгэхээр өнөөдрийн бид нар энэ хуулинд нэг хүн гарч ирэхээрээ юмуу, нэг бүлэг хүмүүсүүдийн санаа бодлыг тусгасан хууль батлагдах ийм шатыг энэ парламентууд хийж өгч байна. Ийм учраас энэ хуулийг хэн дуртай нь өөрчилж чаддаг, санасан болгондоо хэлүүлж чаддаг энэний төлөө тэмцэж байгаа юм шүү. Яагаад вэ гэвэл энэ хууль 2005 онд батлагдчихаад тэгээд хэрэгжээгүй байхдаа 2 жилийн дараагаар ингэж эргэж буцаж байна гэдэг бол хэн дураараа хууль засаж эрх мэдэлтнүүдэд ийм гарцыг ийм болгож байна гэж би үзэж байгаа.

Тэгээд энэ бол хариуцлагын асуудал би эндээс ярина гэж бодож байна. Энэ бол мэдээж тодорхой хэмжээний Үндсэн  хуулийн цэц дээр очиод энэ бол хууль зөрчсөн асуудал болох нь дамжиггүй, буцаад ирэхэд энэ хуулийг одоо дэмж гэж ямар нэгэн байдлаар санал, санаачилга өгсөн улсууд харин энэ дээр хариуцлагаа хүлээнэ шүү. Яагаад вэ гэхээр МАХН цаанаа 160000 гишүүнтэй, бүгд мэдээж ийм шударга биш байх гэж би бодож байна. Ийм учраас энэ бүхнийг дэмжиж зохион байгуулж байгаа улсууд дараа нь хариуцлагаа хүлээнэ шүү гэж би хэлмээр байна.

Сонгуулийн хууль зөрчсөн хэрэг гарлаа шүү. Өнөөдөр Монгол Улсын парламент Сонгуулийн хуулийг зөрчиж, хууль тогтоогчид хуулиа гишгиж байна гэдгийг манай ард түмэн ойлгож байгаа байхаа.

Хоёрдугаарт энэ бол зүгээр нэг жижигхэн асуудал. Энэ Энхсайханы энэ асуудал бол. Нийгэмд чадалтай эмэгтэйчүүдийг оруулах маш их дургүй байна. Энэ квотыг хаяахад Ардчилсан нам бүхэлдээ өчигдөр хурал хаясан, нөгөө талаар Ардчилсан намын гишүүд бол энийг зохион байгуулж үүн дээр манай намын гишүүд дэмжиж ажилласан шүү. Ийм учраас би Ардчилсан намын гишүүдэд маш их харамсаж байна. Та бүхэн бол мэдээж чадалтай, танай нам маш олон чадалтай эмэгтэйчүүд байгаа. Та нар тэд нарыгаа гаргахаас үл тоож байгаа. Яагаад вэ гэхээр чадалтай эмэгтэйчүүд гараад ирэх юм бол ядаж хууль засахгүй, санаснаараа хууль бүтээхгүй, найз нөхдөө татахгүй, бүлэглэл үүсэхгүй. Ийм учраас Монголын төрийг энэ байдалд байлгах дуртай учраас ийм улсууд энэ хуулийг дэмжиж байна гэж би үзэж байна. Ингээд санал хураалтын дараа хэн нь яаж хурааснаас би шалтгаална гэж бодож байна.

Ер нь шинэ нийгэм байгуулах ёстой болчихжээ. Энэ парламент ялзарчихжээ. Дандаа улс орныхоо эрх ашиг, хууль баталж байна, боловсруулж байна. Энийг хэдхэн хүн удирдаж байна. Энд манай бусад гишүүд өөрийн эрхгүй нөлөөнд автаж өнөөдөр хүртэл юу хийж байгаагаа мэдэхгүй энэ хуулийг манай гишүүд дарж байгаа шүү дээ. Энэ чинь хууль зөрчөөд байгаагаа мэдэхээ байсан ийм УИХ-ын гишүүдийг манай сонгогчид, тэр тойргийнх нь улсууд харах хэрэгтэй. Энэ яагаад гэвэл Үндсэн хуулиас энэ буцаад ирнэ. Яаж төрийнхөө байдал, энийг бол маш олон ард түмэн харж байгаа гэдгийг би хэлмээр байна. Цаашдаа ч энэ хуулийн эсрэг гэмт хэрэг хийж байгаа энэ хүмүүстээ тэмцэх болно.

С.Баярцогт: /микрофонгүй ярьсан/.

Би тэртэй тэргүй та нарыг унагана гэдгийг мэдэж байгаа шүү.

Д.Лүндээжанцан: Хүн үг хэлж байхад битгий хажуугаар нь ор.

Д.Арвин: Үг хэлүүлээч дээ. Та нар хуралдуулахгүй юү. Та нар хуралдуулаад явуулахаа үзэхгүй юү. Чи Батхүү битгий олон юм яриад бай. Та нар хэдэн бизнесийн бүлэглэл энэ Монгол Улсыг авч явах цаг чинь өнгөрнө шүү би энийг л хэлчихье. Монгол Улс энэ улс төр, бизнесийн бүлэглэлүүдээс 2008 онд сална гэдгийг та нарт хэлчихье. Та нар монголын ард түмэн биш шүү. Чам шиг улсын юм луйвардахгүй, луйварчин муу хар Худалдаа, хөгжлийн банкийг идсэн муусайн луйварчин сууж байгаа шүү дээ та нар.

Д.Лүндээжанцан: Хөөе үгээ л хэлцгээ.

Д.Арвин: Яадаг юм бэ, ийм шударга биш байдлаас болж бид нарыг ийм байдалд оруулж байна шүү дээ эд нар. Хэрэв та нар шударга бол бид нар ингэж уурлаж нервтэх ямар зам байдаг юм бэ. Улаан луйварчид Их Хуралд, ард түмэн энэ улаан луйварчдаа харах хэрэгтэй. Өнөөдөр хэдэн хүн санал өгсөн байна вэ, тэрүүгээр Монгол улсын луйварчид гарахыг нь би харъя. Луйварчид гэж хэлнэ би. Энэнийхээ төлөө Ёс зүйн хороогоор ч оруулсан, би өнөөдөр айхгүй. Яагаад гэвэл Монгол Улс цэвэрших ёстой. Та нараас салах ёстой.

Д.Лүндээжанцан: С.Оюун гишүүн үг хэлье. Үг хэлэхдээ анхаараарай нөхдүүд. Оюун гишүүн үгээ хэлчихье.

С.Оюун: Ер нь өнөөдөр та бүгд аягүй сайн харж байгаа байх. УИХ-ын танхимд, Монголын улс төрд олонхийн дарангуйлал байна. Эмэгтэйчүүд өнөөдөр улс төрд цөөнх байгаа, УИХ-д цөөнх байгаа. 95 хувь эрэгтэй, 5-хан хувь нь эмэгтэй байгаа. Тэгэхээр энэ эмэгтэйчүүдийн оролцоог нэмэгдүүлье гэсэн маш их дэвшилттэй заалтыг 2005 онд Сонгуулийн хуулинд оруулчихаад Мянганы хөгжлийн зорилтуудынхаа тогтоолдоо оруулчихаад тэгээд нэлээд дэлхийн нийтийн жишгээр урагшлаад явж байтал энэнээсээ маш том ухралт хийгээд энэ квотоо болиулчихлаа л даа. Уг нь бол Үндсэн хуулинд эрэгтэй эмэгтэй улс төр, эдийн засаг, нийгэм, соёлын амьдрал, гэр бүлийн харилцаанд тэгш эрхтэй оролцоно, хүйсээр ялгаварлаж болохгүй гэдэг. Өнөөдөр бол эмэгтэйчүүдийг хүйсээр ялгаварлаж байна. Яагаад гэвэл эмэгтэйчүүд цөөнх байгаа улс төрд.

Орон зайгаа эрэгтэйчүүд та бүгд эмэгтэйчүүдэд тавьж өгье гэхээсээ айж байна, хэдэн сонгуулийнхаа тойргийг алдчихвий гэж айж байна. Тэгээд дургүйд хүчгүй гэдэг нь харагдаж байна л даа. Өчигдөр санал хураалтууд явагдчихсан. Ерөнхийлөгчийн тавьсан хоригийг хүлээгээд авчихсан. Тэр нэг ганц Сономпилын санал бол санал хураалтын эцсийн үр дүнд ерөөсөө нөлөөлөхгүй гэдгийг мэдэж байгаа. Ямар ч хууль тогтоол санал хураалт явагдсаны дараа ийм аймшигтай сүрхий хууль дүрэм ярьдаг хүмүүс байдаггүй байж байж яг нөгөө дургүйд хүчгүй гэгчээр үнэхээр тэр эмэгтэйчүүдийн квотод дургүй байгаа учраас өнөөдөржингөө, өчигдөржингөө сүржигнээд хүчээр ахиад квотыг унагаах юм хийх гэж байна л даа. Уг нь өчигдөр итгэл үнэмшлээрээ гуравны нэг нь энэ хоригийг хүлээж аваад тэр дэвшилттэй заалт нь зөв юм байна, бид бас урагшилж байгаа юм байна гэж байтал өнөөдөр дарамттайгаар та бүгд санал хураалгах учраас энэ квот нь унах нь байна л даа. Тэгэхдээ яах вэ Үндсэн хуулийн цэцэд энэ тогтоолыг өгөөд ямар ч байсан эмэгтэйчүүд бид ялах байх, 5 хувь биш 30 хувь, дараа нь олонхи болох байх гэж найдаж байна.

Эмэгтэйчүүд орж ирснээр улс төрд их эрүүл сайхан  салхи орж ирнэ, эмэгтэйчүүд орж ирснээр энэ танхим илүү их эрүүлжинэ, маш зөв зүйтэй тэнцвэртэй ийм шийдвэрүүд гарч ирнэ. Энэнээс та бүгд айх хэрэггүй, улс орныхоо, гэр бүлийнхээ ачааг нуруун дээрээ монголын эмэгтэйчүүд эрэгтэйчүүдээс дутахааргүй харин ч илүү үүрч яваа, үүрэлцэж яваа, тийм учраас шийдвэр гаргахад ч гэсэн эн тэнцүү оролцох бүрэн эрх нь эмэгтэйчүүдэд байгаа юм шүү. Та ч гэсэн юмыг дэвшилттэй хараарай. Харамсалтай нь өнөөдөр хүчээр энэ квотыг унагаах юм шиг байна л даа.

Д.Лүндээжанцан:   Мөнхтуяа гишүүн үгээ хэлье.

Б.Мөнхтуяа: Баярлалаа. Хамгийн түрүүнд би хэлье. Энэ санал хураалтад миний бие оролцохгүй, хууль зөрчиж байгаа энэ санал хураалтад оролцохгүй, өнөөдрийн санал хураалгах гээд байж байгаа байдал бол хууль зөрчиж байгаа. Энэ санал хураалтад би орохгүй, энэ санал хураалтад орсон бүх УИХ-ын гишүүд хууль зөрчинө. Энэ асуудал чинь цаашаа яваад Үндсэн хуулийн цэц дээр очно. Нааштайгаар эерэгээр хууль гэж байдаг бол, төр гэж байдаг бол зөвөөр шийдэгдэнэ гэж би итгэж найдаж байна. Яагаад вэ гэвэл өчигдөр УИХ-ын дарга Лүндээжанцан хууль зөрчөөгүй, бүх санал хураалт хуулийн дагуу болсон гэдгээ энэ хүн өөрөө хэлсэн байгаа.

Өнөөдрийн Төрийн байгуулалтын байнгын хороон дээр ч гэсэн Их Хурлын дарга хэлсэн байгаа. Өчигдрийн хурлыг зохион байгуулж удирдаж санал хураалгасан Их Хурлын дарга Лүндээжанцан өөрөө ирээд баталсан байгаа. Өнөөдөр Төрийн байгуулалтын байнгын хорооны дарга Дондог өөрөө хэлж байна. 

Сономпил гишүүний буюу нэг хүний санал хураалт тухайн хуулийг, тухайн хоригийг хүлээж авах энэ санал хураалтын утга учирт нөлөөлөх үү гэсэн асуултад нөлөөлөхгүй гэдэг хариултыг Төрийн байгуулалтын байнгын хорооны дарга хэлж байна. Үүнээс харахад өчигдрийн санал хураалт бол бүгд хүчин төгөлдөр хуулийн дагуу болсон. Өнөөдрийн санал хураалт бол хууль зөрчиж болох гэж байгаа. Ийм учраас гишүүддээ уриалахад хууль зөрчсөн энэ санал хураалтад орохгүй байхыг хүсье. Орлоо гэхэд та бүхэн Ерөнхийлөгчийн хоригийг хүлээж авах, эмэгтэйчүүдээ дэмжих энэ саналыг өгөөрэй гэж би хүсч байна. Миний бие энэ санал хураалтад орохгүй, цаашаа энэ асуудал бол Үндсэн хуулийн цэц хүртэл явна. УИХ-ын гадна байгаа бүх эмэгтэйчүүдийн байгууллага асуудлаа бэлдчихээд Үндсэн хуулийн цэцэд асуудлаа өргөн барихад бэлэн болчихсон байгаа гэдгийг мэдэгдье. Баярлалаа.

Д.Лүндээжанцан: Гончигдорж гишүүн үгээ хэлье.

Р.Гончигдорж: Баярлалаа. Бид нар бол Байнгын хорооны дүгнэлтийг дэмжиж байна уу, үгүй юү гэдэг дээр энэ асуудал яригдаж байгаа гэж бодсон юм л даа. Тэгсэн чинь зөндөө олон тийшээ хальтраад байна шүү дээ. Энэ бол ерөөсөө нэг л асуудал байсан, тэр асуудлын дагуу Байнгын хороо хуралдаж үнэхээр гишүүний бүрэн эрхийг зөрчсөн үйлдэл болсон учраас энийг, энэ зөрчлийг бага жижиг гэхгүй, ер нь уулаасаа байхгүй байгаа гишүүнийг бүр өөрөө санаатайгаар, санаатай үйлдлээр картыг нь авч  тэр картаар нь өөрийн санаа зоригоороо саналаа өгч нэг гишүүн хоёр саналын бүрэн эрх эдэлсэн байна, хэтрүүлж эдэлсэн, нөгөө нэг гишүүнийг бол байхгүй байгаа гишүүнийг, гадаадад байгаа гишүүнийг төлөөлж саналыг нь хулгайлах замаар санал өгсөн энэ л зөрчлийг Байнгын хороо  авч хэлэлцлээ. Энэ бол ноцтой зөрчил, энэ үүднээс энэ ноцтой зөрчлийг арилгах ёстой. Өчигдрийн тийм санал хураалтыг хүчингүй болгож ахиж санал хураалгах ёстой гэсэн дүгнэлт гаргасан байна. Энэ дүгнэлтийг бол дэмжиж байгаа юм.

Энэ далимд юу гараад ирэв гэхээр бид парламент руугаа дайрах дайралтыг хэтрүүлж байна шүү. Энэ парламент ялзарлаа, өөрөөр хэлбэл цаад агуулга нь эмэгтэйчүүд ерөөсөө энэ эрчүүдийн парламентыг устгаж шинэ парламент гэнэ үү тийм юмыг бий болгох ёстой гэсэн байдлаар зарим гишүүд ярьж байна. Энэ бол монголын уламжлал байсан эрэгтэй, эмэгтэйчүүдийг хооронд нь бүхэл бүтэн бүлэглэлийнх нь хувьд хооронд нь тэмцэлдүүлсэн ийм байдлаар ярьж байгаад сэтгэл эмзэглүүлж байна.

Өнөөдөр эрчүүд, эмэгтэйчүүдийгээ, эмэгтэйчүүд эрчүүдийгээ дэмжиж Монгол, хүн төрөлхтөн нэг л хүмүүн болон ингэж төлөвшиж ирсэн шүү дээ. Би бодож байна. Хэрэв энэ хуулинд 30-аас доошгүй хувь нь эрэгтэйчүүд, эмэгтэйчүүдийн 30-иас доошгүй хувь нь байна гээд гаргах юм бол одоо эмэгтэйчүүд боддоо гайхахаар л байгаа биш дээ.  Эрэгтэйчүүдийг 30-аас доошгүй хувь дэвшүүлнэ гэж гайхагдана биз дээ энэ чинь. Ерөөсөө юм өөрийнхөө жамаар явж байгаа ийм зүйлийг. Энэ квотыг ер нь 30 гэж байгаа ч гэсэн эмэгтэйчүүдийг ялгаварлаж байгаа зүйл. Эмэгтэйчүүдийн өнөөдрийн улс төрд орох боломж үнэлгээг дутуу үнэлж байгаа, эрчүүдээс 70 хувиас доогуур үнэлж байгаа үнэлэлт шүү дээ ер нь бол тэгсэн үг шүү дээ энэ чинь. Тэрүүнд үнэндээ дургүй байгаа. Энд бол би, яагаад гэвэл та нар зөвхөн арифметикаар та бүхэн яриад байгаа учраас. Би арифметикаар нь хариулж байна шүү дээ. 

Хоёрдугаарт нь Ардчилсан нам гишүүдээ дарамталж гишүүдээ яасан гээд Энхсайхан сураг сонссон гэж байгаа юм. Би бас тэдний намынхнаас нь цөөн суудалтай намуудаас бас нэг юм сонссон. Ерөөсөө энэ хоригийг дэмжчихье, энэ хоригийг дэмжчих юм бол бид нар сулхан өрсөлдөгч гарч ирнэ, тэрэн дээр нь бид нар гол нэр дэвшүүлэлтээ явуулахад тэр ашиг гарна гэж ярьсан байна лээ шүү дээ. Нөгөө Энхсайхан манай намыг сонссон шиг би бас тэндээс нь сонсчихсон. Ингээд эцсийн эцэст бид нар нийгэмд хөндөгдөөгүй явсан тэр зөрчлийг энүүгээр далимдуулж пиар хийгээд хэрэггүй ээ.

Эрэгтэй, эмэгтэйчүүд гэж хооронд нь ялгадаг тэр ялгалтын парламент эхэлж болохгүй шүү. Нэг хэсэг нь эмэгтэйчүүдийг дэмждэг, нөгөө хэсэг нь дэмждэггүй, эд нар еэеэ бөбө, эд нар гэсэн ийм пиараа зогсооё. Энэ чинь парламент дээр ингэнгүүт хараарай байгууллагууд руу яг тэгж ярьж эхэлнэ. Квотын тухай би яриагүй байна. Өө энэ хэд нь ерөөсөө эмэгтэйчүүдийг үздэггүй улсууд, энэ нь эмэгтэйчүүдийг дэмждэг улсууд гэсэн ийм пиар тусгүй. Энэ цаашаа хөгжих ёсгүй зүйл.

Тэгээд зарим маань пиар хийлээ гэдгийг карьер хийлээ гэж ч ойлгосон байх жишээтэй. Бид нар ийм, нийгмийн ийм асуудал дээр үнэхээр пиар хиймээргүй байна. Би тийм учраас Байнгын хорооны асуудал дээр уул нь яръя гэж байсан чинь өмнөх гишүүд маань энэнээс хальтарсан учраас хальтарсан замаас нь жаахан хамгаалж тосч цаашаа хальтраад унагачихгүйн тулд хажуугаас нь түшиж авлаа шүү та нарыг харин. Баярлалаа.

Д.Лүндээжанцан: Ингээд Байнгын хорооны санал, дүгнэлттэй холбогдуулан үг хэлэх гишүүд үгээ хэлж дууслаа. Одоо санал хураалтууд явуулна. Байнгын хороо хэлэлцээд санал, дүгнэлт гаргаад дэгийн асуудлаар ингэсэн тохиолдолд хурал даргалагчийн зүгээс санал хураалгахгүй байх эрх байхгүй. Одоо гишүүд орж ир. Одоо хүн үг хэлэхгүй. Ингээд эхлээд Байнгын хорооны санал, дүгнэлтүүдийг сонссон, асуулт асуусан, үгээ хэлсэн 51 гишүүн одоогийн байдлаар ирцэд орсон байна. /17.10-18.10 цаг, В.Оюун/.
Сая 54 байсан. Хуралдаан зохион байгуулах албаны дарга Пүрэвдоржоо 51 гишүүн яг байна уу? за. Хийчихсэн сул карт байна уу? бүгдийг шалгасан уу? би тоолж чадахгүй байна л даа. Авдай гишүүн байсан, картыг нь бол сугалсан байна. 

Су.Батболд, Бат-Үүл, Баяртсайхан, Ганди гишүүд алга байна, Гүндалай гишүүн байсан алга байна, картыг нь авсан байна, Дамиран, Дэмбэрэл, Жаргалсайхан, Занданшатар, Зоригт гишүүд алга байна, Мөнхтуяа гишүүн түрүүнд байсан, энийг яаж тооцох вэ, өөрөө сугалаад гарсан учраас бас маргаан гарах юм байгаа юм шүү. Өөрөө санал хураалтанд оролцохгүй гэдгээ мэдэгдээд ингээд гарсан тохиолдолд энийг чинь алинд нь оруулах ёстой вэ? өөрөө картаа сугалсан. Энэ дээр Мөнхтуяа гишүүн картаа сугалаад гарсан байна, энийг ирцэнд орох уу, үгүй юу гэдэг асуудал байна.

Д.Идэвхтэн:-Орохгүй ээ, өөрөө картаа сугалчихсан гараад явлаа шүү дээ.

Д.Лүндээжанцан:-Энэ дээр манай Тамгын газар яаж тооцох вэ гэдгээ нарийн гаргаарай, сүүлд нь бас дахиад маргаан гарах вий. Санал хураалтанд өөрөө картаа сугалаад гарсан тохиолдолд энийг татгалзсанд тооцох, би яг хуулийн дагуу л ярьж байна, бүгдийг хуулийн дагуу хийхийг хичээж ирлээ. Өчигдөр бол яг ёсоороо явсан. Гэтэл Их Хурлын гишүүний бүрэн эрхэд халдлаа гээд ингээд асуудал босоод ирж байгаа байхгүй юу. Би олон удаа уншаад анхааруулаад ингээд байхад. Ийм учраас Мөнхтуяа гишүүн хурал орхиод гарсныг татгалзсанд тооцох хуулийн заалт байгаа гэж ойлгож байгаа. Гэтэл та нар байхгүй гэж байна. Энэнээс чинь болоод сүүлд нь маргаан гардаг байхгүй юу. Тийм учраас Идэвхтэн дарга ирцийн асуудал хариуцдаг хүн энэ дээр Дондог дарга хоёр хариулт өг. Би тэгж байж санал хураалгана. Гэтэл ирцнээс хасаж тооцно гээд байна шүү дээ. Эсрэг санал өгсөнд тооцно. Та санал хураалтанд оролцохгүй гээд орхисон тохиолдолд эсрэг санал өгсөнд тооцогддог хуулийн заалт байгаа юм.

Д.Дондог:-Дэлгэцэн дээр гарахгүй бол орохгүй шүү дээ.

Д.Лүндээжанцан:-Манай Тамгын газрынхан лавлагаа бэлэн байлгаж байгаач. Яагаад гэхээр Үндсэн хууль илт зөрчигдлөө гэж өөрөө үзсэн тохиолдолд хурал орхин гарах эрхтэй гээд. Ийм тохиолдолд ирцэнд орох уу, үгүй юу гэдгийг. Та нар хууль харж байж ярь. 

Д.Дондог:-Дэлгэцэн дээр гарвал санал хураалтанд ороод явчихна шүү дээ.

С.Баярцогт:-Монгол Улсын Их Хурлын дэгийн тухай хуулийн 49-д Үндсэн хуулийн тодорхой заалтыг илтэд зөрчсөн асуудал хэлэлцсэн, эсвэл Үндсэн хуульд нэмэлт, өөрчлөлт оруулахыг эсэргүүцэхээс бусад шалтгаанаар гишүүн нам, эвслийн бүлэг хуралдаанд оролцохгүй байх буюу түүнийг орхиж гарахыг хориглоно. 

4.10.Энэ хуулийн 4.9-д зааснаас бусад шалтгаанаар гишүүн хуралдаанд оролцоогүй буюу орхиж гарсан бол түүнийг хуралдаанд оролцож эсрэг санал өгсөнд тооцож санал хураалтыг явуулна гэсэн. 

Д.Лүндээжанцан:-Чуулганы хугацааг энэ асуудлаа шийдээд, дараа нь Элчин сайд нарын асуудал ороод тэгээд эдгээр асуудлыг хэлэлцэж дууссаны дараа завсарлая гэдэг горимын саналаар санал хураалт явуулъя.

Санал хураалтад 54 гишүүн оролцож, зөвшөөрсөн 46, татгалзсан 8, 85.2 хувийн саналаар хуралдааны өнөөдрийн цагийг сунгаж байна. Энэ асуудлаа дуусгаад, дараа нь Дипломат төлөөлөгчдийн газрын тэргүүн томилох асуудлыг зөвшилцөх асуудлаа шийдээд дуусгая гэж.

Б.Мөнхтуяа:-УИХ-ын гишүүн Мөнхтуяа миний бие өнөөдрийн санал хураалтыг Монгол Улсын Үндсэн хууль зөрчиж байна гэж үзэж байгаа учраас би энэ удаагийн санал хураалтанд орохгүй.

Д.Лүндээжанцан:-Эсрэг санал хураалтанд өгсөн тооцохгүй болж байгаа юм. 

Б.Мөнхтуяа:-Хуралдааныг би орхиж гарч байна.

Д.Лүндээжанцан:-Эсрэг саналд тооцогдохгүй болж байгаа юм, ийм тохиолдолд. Ингээд 54 гишүүн ирцэнд орсон байна. Яг тоолсон биз. Одоо санал хураая. Төрийн байгуулалтын байнгын хорооны саналаар 2008 оны 1-р сарын 10-ны өдрийн чуулганы нэгдсэн хуралдаан дээр Монгол Улсын Ерөнхийлөгчөөс Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн УИХ-ын сонгуулийн тухай хуулийн 28.2 дахь заалтыг хүчингүй болгосон хэсэгт тавьсан хоригийг хүлээн зөвшөөрөх асуудлаар дахин санал хураалгах нь зүйтэй гэсэн Төрийн байгуулалтын байнгын хорооны саналаар санал хураалт явуулъя. Гурван санал хураалт болно шүү, одоо. Шаардлагатай бол. 

Ингээд эхнийх нь дахин санал хураалгах нь зүйтэй гэсэн саналаар санал хураалт явуулъя. 

Санал хураалтад 54 гишүүн оролцож, зөвшөөрсөн 48, татгалзсан 6, 88.9 хувийн саналаар дахин санал хураалгах нь зүйтэй гэсэн санал дэмжигдлээ.

Иймд эхлээд энэ асуудлаар 2008 оны 1-р сарын 10-ны өдөр нэгдсэн хуралдаанд хураасан санал хураалтын дүнг хүчингүйд тооцъё гэсэн санал хураалт явуулъя. 

Санал хураалтад 54 гишүүн оролцож, зөвшөөрсөн 48, татгалзсан 6, 88.9 хувийн саналаар санал хураалтын дүнг хүчингүйд тооцно гэсэн санал дэмжигдлээ.

Одоо 2008 оны 1-р сарын 10-ны өдрийн нэгдсэн хуралдаанд Ерөнхийлөгчийн хоригийг хүлээн авах асуудлаар хураасан санал хураалтын дүнг хүчингүйд тооцлоо. 

Одоо Монгол Улсын Ерөнхийлөгчөөс Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн УИХ-ын сонгуулийн тухай хуулийн 28.2 дахь заалтыг хүчингүй болгосон хэсэгт тавьсан хоригийг хүлээн зөвшөөрөх боломжгүй гэсэн саналаар дахин санал хураая. 

Санал хураалтад 54 гишүүн оролцож, зөвшөөрсөн 48, татгалзсан 6, 88.9 хувийн саналаар Монгол Улсын Ерөнхийлөгчөөс Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн УИХ-ын сонгуулийн тухай хуулийн 28.2 дахь заалтыг хүчингүй болгосон хэсэгт тавьсан хоригийг хүлээн зөвшөөрөх боломжгүй гэсэн санал 88.9 хувиар дэмжигдсэн учраас хоригийг хүлээж авсангүй.

Одоо тогтоол батлах ёстой. Одоо Ерөнхийлөгчийн хоригийн тухай УИХ-ын тогтоолыг батлая гэсэн санал хураалт явуулна. Би уншиж сонсгоё. 

Монгол Улсын Их Хурлын тогтоол. 2008 оны 1-р сарын 11-ний өдөр, дугаар, Улаанбаатар хот. Ерөнхийлөгчийн хоригийн тухай Монгол Улсын Их Хурлын чуулганы хуралдааны дэгийн тухай хуулийн 31.1-ийг үндэслэн Монгол Улсын Их Хурлаас тогтоох нь:

1.Монгол Улсын Их Хурал 2007 оны 12-р сарын 26-ны өдөр баталсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн 4-р зүйлийн Монгол Улсын Их Хурлын сонгуулийн тухай хуулийн 28.2-ыг хүчингүй болгосон хэсэгт Монгол Улсын Ерөнхийлөгчөөс тавьсан хоригийг хүлээн зөвшөөрөх боломжгүй гэж үзсүгэй.

2.Энэ тогтоолыг батлагдсан өдрөөс нь эхлэн дагаж мөрдсүгэй гэсэн тогтоолын төсөл байна. Ингээд тогтоолыг батлая гэсэн томъёоллоор санал хураалт явуулъя. 

Санал хураалтад 54 гишүүн оролцож, зөвшөөрсөн 47, татгалзсан 7, 87.0  хувийн саналаар тогтоол батлагдлаа.

Энэ тогтоолыг эцсийн найруулгаар тооцоод саналтай гишүүн байна уу? энэ найрлаган дээр. За тэгвэл эцсийн найруулга хийлээ. Ингээд энэ асуудал дууслаа.

Ингээд би Үндсэн хуулийн өдөрт зориулж УИХ-ын гишүүдэд баяр хүргэсэн. Тэр дотроо Үндсэн хуулийг батлалцсан 13 гишүүнд нэр дуудаж баяр хүргэсэн байна. Ингээд бас өнөөдөр Үндсэн хуулийг боловсруулах, батлах үйл ажиллагаанд гар бие оролцож, олон жил парламентын гишүүнээр ажиллаж, үр бүтээлтэй ажилласныг үнэлж Монгол Улсын Ерөнхийлөгчийн зарлигаар манай УИХ-ын гишүүн С.Баярцогт өнөөдөр Хөдөлмөрийн гавьяаны улаан тугийн одонгоор шагнагдсан байна. Баярцогт гишүүндээ баяр хүргэе. /УИХ-ын гишүүд алга ташив/.

Гурав.Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах асуудлыг зөвшилцөх тухай

Одоо дараагийн асуудалдаа оръё. Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах асуудлыг зөвшилцөх тухай асуудлыг хэлэлцье. Энэ асуудлаар Ерөнхийлөгчийн гадаад бодлогын зөвлөх Цогтбаатар танилцуулна.

Д.Цогтбаатар:-УИХ-ын дарга, эрхэм гишүүд ээ,

Монгол Улсын Засгийн газрын тухай хуулийн 15-р зүйлийн 4-т заасны дагуу 2007 оны 8-р сарын 3-нд Монгол Улсын Засгийн газар зарим улсад Монгол Улсаас суугаа дипломат төлөөлөгчийн газрын тэргүүн нарыг томилох, эгүүлэн татах асуудлыг хэлэлцээд зохих шийдвэр гаргуулах саналыг Монгол Улсын Ерөнхийлөгчид өргөн мэдүүлсэн.

Монгол Улсын Засгийн газрын саналыг үндэслэн Монгол Улсын Үндсэн хуулийн 33-р зүйлийн 1 дэх хэсгийн 5, Ерөнхийлөгчийн тухай хуулийн 14-р зүйлийн 3 дахь хэсгийг тус тус үндэслэн Жаргалсайханы Энхсайханыг Монгол Улсаас Бүгд Найрамдах Австри Улсад суух Онц бөгөөд бүрэн эрхт элчин сайдаар томилох, Лувсандагвын Энхтайваныг Монгол Улсаас Бүгд Найрамдах Австри Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт элчин сайдаар томилох, Чойжилжавын Болдыг Монгол Улсаас Арабын Бүгд Найрамдах Египет Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт элчин сайдаар томилох, Тугалхүүгийн Баасансүрэнг Монгол Улсаас Бүгд Найрамдах Польш Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт элчин сайдаар томилох, Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт элчин сайдаар томилох, Жанчивдоржийн Ломбыг Монгол Улсаас Бүгд Найрамдах Ардчилсан Солонгос Ард Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт элчин сайдаар томилох, Паньджунайн Халиуныг Монгол Улсаас Бүгд Найрамдах Турк Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах асуудлыг УИХ-тай зөвшилцөхөөр 2007 оны 8-р сарын 9-нд өргөн мэдүүлсэн.

УИХ-ын Аюулгүй байдал, гадаад бодлогын байнгын хороо 2008 оны 1-р сарын 9-нд дээрх асуудлыг хэлэлцэж дүгнэлт гаргажээ. Зохих хууль тогтоомжийн дагуу зөвшилцөхөөр ийнхүү УИХ-д өргөн мэдүүлж буй дээр дурьдсан дипломат төлөөлөгчийн газрын тэргүүнийг томилох, эгүүлэн татах асуудлыг хэлэлцэж өгнө үү.

Д.Лүндээжанцан:-Цогтбаатар зөвлөхөд баярлалаа. Одоо Аюулгүй байдал, гадаад бодлогын байнгын хорооны санал дүгнэлтийг УИХ-ын гишүүн Мөнхтуяа танилцуулна.

Б.Мөнхтуяа:-Та энэ гишүүдийнхээ ирцийг бүрдүүлэхгүй юмуу, Их Хурлын даргаа? Саяын асуудал дээр чинь бүгдээрээ л байсан, одоо энэ чинь бараг нь гараад явчихлаа шүү дээ. Бас Монгол Улсыг төлөөлөх чухал асуудлыг ярих гэж байна шүү дээ, Элчин сайдыг томилох гэж байна шүү дээ, энэ хүмүүсээ дуудахгүй юмуу? 

Д.Лүндээжанцан:-Та дүгнэлтээ хэлчих, тэгээд би дуудъя.

Б.Мөнхтуяа:-УИХ-ын дарга, эрхэм гишүүд ээ,

Монгол Улсын Үндсэн хуулийн 33-р зүйлийн 1 дэх хэсгийн 5, Ерөнхийлөгчийн тухай хуулийн 14-р зүйлийн 3 дахь хэсгийг үндэслэн Жаргалсайханы Энхсайханыг Монгол Улсаас Бүгд Найрамдах Австри Улсад суух Онц бөгөөд бүрэн эрхт элчин сайдаар томилох, Лувсандагвын Энхтайваныг Монгол Улсаас Бүгд Найрамдах Австри Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт элчин сайдаар томилох, Чойжилжавын Болдыг Монгол Улсаас Арабын Бүгд Найрамдах Египет Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт элчин сайдаар томилох, Тугалхүүгийн Баасансүрэнг Монгол Улсаас Бүгд Найрамдах Польш Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт элчин сайдаар томилох, Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт элчин сайдаар томилох, Жанчивдоржийн Ломбыг Монгол Улсаас Бүгд Найрамдах Ардчилсан Солонгос Ард Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах, Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт элчин сайдаар томилох, Паньджунайн Халиуныг Монгол Улсаас Бүгд Найрамдах Турк Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах  саналыг зөвшилцөхөөр 2007 оны 8-р сарын 9-ний өдөр өргөн мэдүүлснийг Аюулгүй байдал, гадаад бодлогын байнгын хороо 2008 оны 1-р сарын 9-ний өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

Жаргалсайханы Энхсайханыг Монгол Улсаас Бүгд Найрамдах Австри Улсад суух Онц бөгөөд бүрэн эрхт элчин сайдаар, Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт элчин сайдаар, Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт элчин сайдаар, Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт элчин сайдаар, Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт элчин сайдаар, Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт элчин сайдаар томилох Монгол Улсын Ерөнхийлөгчийн саналыг Байнгын хорооны хуралдаанд оролцсон гишүүд 100 хувийн саналаар, мөн түүнчлэн Лувсандагвын Энхтайваныг Монгол Улсаас Бүгд Найрамдах Австри Улсад суугаа Онц бөгөөд бүрэн эрхт элчин сайдын үүрэгт ажлаас, Чойжилжавын Болдыг Монгол Улсаас Арабын Бүгд Найрамдах Египет Улсад суугаа Онц бөгөөд бүрэн эрхт элчин сайдын үүрэгт ажлаас, Тугалхүүгийн Баасансүрэнг Монгол Улсаас Бүгд Найрамдах Польш Улсад суугаа Онц бөгөөд бүрэн эрхт элчин сайдын үүрэгт ажлаас, Жанчивдоржийн Ломбыг Монгол Улсаас Бүгд Найрамдах Ардчилсан Солонгос Ард Улсад суугаа Онц бөгөөд бүрэн эрхт элчин сайдын үүрэгт ажлаас, Паньджунайн Халиуныг Монгол Улсаас Бүгд Найрамдах Турк Улсад суугаа Онц бөгөөд бүрэн эрхт элчин сайдын үүрэгт ажлаас эгүүлэн татах Монгол Улсын Ерөнхийлөгчийн саналыг 100 хувийн саналаар дэмжиж УИХ-ын нэгдсэн хуралдаанаар хэлэлцүүлэн зөвшөөрөх нь зүйтэй гэж үзлээ.

УИХ-ын эрхэм гишүүд ээ,

Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн саналын талаар Аюулгүй байдал, гадаад бодлогын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:-Мөнхтуяа гишүүнд баярлалаа. Одоо УИХ-ын чуулганы хуралдааны дэгийн тухай хуулийн 43.4-т байнгын хорооны болон нэгдсэн хуралдаан дээр гишүүд Ерөнхийлөгчийн санал, Байнгын хорооны санал дүгнэлттэй холбогдуулан түүнчлэн нэр дэвшигчээс асуулт асууж, үг хэлж болно гэж заасан. Үүний дагуу эхлээд Ерөнхийлөгчийн санал байнгын хорооны санал дүгнэлттэй холбогдуулж эхэлж асууя, дараагаар нь нэр дэвшигчээс асуух асуулт нь асууна. Одоо бол Ерөнхийлөгчийн санал, Байнгын хорооны санал дүгнэлт шүү.

Н.Батбаяр:-Ерөнхийлөгчийн гадаад бодлогын зөвлөх болон Гадаад яамны сайдаас асуух гэж байна. Одоо энэ томилогдож байгаа 6 сайд дотор жишээлбэл Египетэд суух сайд орж ирж байна л даа. Гэтэл энэ Элчин сайд орон тоо гараад 2 жил орчим болжээ, Польшид бас багагүй хугацаа өнгөрчээ. Яагаад ингэж удаан хугацааны дараа эдгээр хүмүүсийн асуудлыг оруулж ирж байгаа юм бэ? Монгол Улс эдгээр улсуудтай харилцаагаа муутгачихсан юмуу, муутгахыг хүсээд байгаа юмуу, үгүй бол өөр шалтгаан байгаа юмуу, энэний хариуцлагыг хэн хүлээх вэ, Засгийн газар уу, Ерөнхийлөгч үү, үгүй бол хоорондоо хэл амаа олж чадахгүй байгаа юмуу?

Дараа нь ч гэсэн энэ 6-гаас гадна еще Элчин сайдууд орж ирэх ёстой шүү дээ, тэр хүмүүс яагаад орж ирэхгүй байгаа юм бэ?

Хоёрдугаарт, миний мэдэхээр манайх ч Канад улсад Элчин сайдын яам нээгээд нэлээн удаж байгаа байхаа, 10-аад жил болж байгаа байх. Гэтэл Канадын Элчин сайдын яам Монголд байдаггүй юм. Тэгсэн мөртлөө Канадын уул уурхайн компаниуд Монголд орж ирээд Монголын өнгөтэй, зүстэйг цөлмөж байна л даа. Хэд хэдэн тэрбум тэрбумаар нь. Монголд болохоор тэд нар чөлөөтэй орж ирж болдог, гэтэл Монголын иргэд монголын хөрөнгө оруулагчид Канадын зах зээл дээр орох нь хаалттай юм байдаг. Энэ ямар учиртай юм бэ? ер нь манай Монгол Улс гадаад бодлогондоо манай улстай хэрхэн яаж харьцаж байгаагаас хамааруулж энэ хөрөнгө оруулалтынхаа асуудлыг шийдэх цаг болчихсон юм биш үү? Энэ дээр ямар байр суурьтай байнаа.

Дараагийн асуудал. Бид нар ингээд тодорхой хугацааны дараагаар Элчин сайдууд томилоод явуулдаг, тэгээд таг чиг алга болчихдог. Нэгэнт Их Хурлаас ингээд томилогдох тодорхой шийдэл гарч байгаа бол эргүүлээд Их Хуралдаа тайлан тавьдаг тогтолцоог бий болгох цаг нь болсон юм биш үү? Зарим Элчин сайдуудтай уулзахад хэлж л байна лээ л дээ. Ядахдаа бид нар Байнгын хорооны хурал дээр жилдээ нэг удаа сонсдог байгаач гэж. Үнэхээр тийм зөв юм шиг байгаа юм. Тэгэхгүй бол эндээс гарч томилогдоод бусад үедээ зөвхөн Гадаад яамны хүн болоод явчих гээд байх юм, энийгээ өөрчлөх цаг болсон гэдэгтээ санал нийлж байна уу?

Дараагийн асуулт, Монгол Улсаас гадаад улсад суугаа Элчин сайдуудын ажлыг дүгнэдэг ямар үзүүлэлт байна вэ? миний ойлгож байгаагаар гурван үндсэн үзүүлэлт байх ёстой гэж боддог. Нэгдүгээрт, эдийн засгийн хамтын ажиллагаа, хоёрдугаарт, тухайн улсад амьдарч байгаа монгол иргэдийн эрх ашгийг хэрхэн хамгаалж байгаа, бусад нь улс төр, соёл, бусад харилцаанд хамаарна гэж. Энэ жишгээр дүгнэдэг, тийм байдлаараа сайн үзүүлэлттэй байгаа улсуудыгаа удаан хугацаагаар ажиллуулах ийм тогтолцоонд оруулбал яасан юм бэ? 3 жилийн хугацаа гэдэг чинь үндсэндээ эхний жилдээ танилцах, дунд нь нэг ажиллаад, сүүлийн жил нь чемодан буух болчихоод байх юмаа. Энэ 3 жилийн хугацаа гэдгийг өөрчилж болдоггүй хугацаа юмуу? Энэ дээр ямар байр суурьтай байгаа юм бэ?

Дөрөвдүгээрт, одоо манай гадаад ажиллаж, амьдарч байгаа хүмүүсүүдийн орчин нөхцлийг сайжруулах цаг болсон. Цалингий нь бодох цаг болсон. Одоо Монгол Улс мөнгөтэй байгаа үе дээрээ боломжтой байгаа үе дээрээ гадаад орнуудад суугаа Элчин сайдын яамныхаа байрнуудыг Монгол улсын өмч болгож шинээр худалдаж авах асуудлыг зохион байгуулах ажлыг бодлоготойгоор явуулж болдоггүй юмуу? Энэ чинь бас гадаад улсад монголыг төлөөлж байгаа чухал үзүүлэлт шүү дээ. Нэн ялангуяа хүмүүсийнхээ цалингийн асуудлыг бодох болчихсон байна. Энэ тал дээр ямаршуухан байр суурьтай байгаа вэ гэсэн ийм хэдэн ерөнхий асуулт байна.

Д.Цогтбаатар:-Нэгдүгээр асуулт Египет, Польшид суух Элчин сайд нар нэлээн цаг хугацаа алдаж байж орж ирж байна гэсэн асуулт тавьж байна л даа. Энэ дээр ялангуяа ойрхи дорнодын орнуудад манайд үнэхээр бэлтгэгдсэн боловсон хүчин тооны хувьд ч гэсэн ер нь их хязгаарлагдмал байгаа. Тийм учраас энэ дээр үнэхээр бас оносон, яг зөв боловсон хүчнээ олж томилох энэ асуудал бас тийм амаргүй асуудал юм. Тийм учраас энэ асуудлыг хоёр талдаа хэлэлцээд аль зөв хүнээ сонгож тавих энэ тал дээр 2 талаасаа судалж ажиллаад тодорхой хугацаа өнгөрсөн. Үүний зэрэгцээ мэдээж энэ асуудлыг бас оруулж ирэхэд саналыг Засгийн газраас санал болгомогц Ерөнхийлөгчийн зүгээс цаг алдалгүй энэ асуудлыг УИХ-д оруулдаг. Жишээлбэл, энэ 6 сайдын тухайд гэвэл 8 сарын 3-нд Засгийн газраас оруулсан санал байгаа. Өнгөрсөн 8 сарын 9-нд өөрөөр хэлбэл 6 хоногийн дотор энэ Элчин сайд нарын асуудлыг УИХ-д өргөн барьсан.

Гэхдээ энэ удаж байгаа тохиолдолд тухайн орнуудтай харилцаа муудсан гэсэн тийм ойлголт байхгүй. Энэ улсуудтай харилцаа жирийн үргэлжлээд явж байгаа, түр хамаарагч нарын хэмжээнд харилцаагаа цаашаа үргэлжлүүлээд явж байгаа учраас төрийн ажил тасалдаагүй.

Хоёрдугаар асуудал, Канадад манай иргэдийг зорчуулах асуудал ярьж байх шиг байна. Энэ дээр ер нь Монгол Улсын Ерөнхийлөгчийн зүгээс ер нь Монголын иргэдийг гадаадад аль болох чөлөөтэй зорчуулах тал дээр байнгын анхаарч ажилла байдаг, Америк байна уу, Орос байна уу, аль ч оронд айлчилсан тухайн орны төлөөлөгчидтэй уулзахдаа Монголын иргэдэд виз олгох журмыг хөнгөлж өгөөчээ, аль болох олон монгол иргэдийг чөлөөтэй зорчуулах боломжийг олгож өгөөчээ гэдэг асуудлыг хамгийн дээд түвшинд нь тогтмол тавьдаг. Ер нь энэ асуудал ч гэсэн манай гадаад бодлогын үндсэн зорилтуудын нэг байдаг учраас энийг аль ч түвшиндээ гадаад яам ч мартдаггүй, Ерөнхийлөгчийн түвшинд ч бас мартдаггүй. Энэ талаар таны хэлсэн зүйлийг бас тэмдэглэж аваад цаашдаа энийг ажил хэрэг болгохоор үргэлжлүүлж ажиллах болно.

Гурав дахь асуулт, Элчин сайд нар эргээд УИХ-д тайлан тавьдаг тухай асуулт байна. Энэ дээр өнөөгийн хэрэгжиж байгаа практик бол Элчин сайд нар Ерөнхийлөгч томилдог, тийм учраас эргэж ирээд Ерөнхийлөгчид тайлангаа тавьдаг, мөн түүнчлэн Гадаад хэргийн яаманд сайдын зөвлөлөөр тайлангаа тавьж хэлэлцүүлдэг. Түүнээс Их Хуралд тавьдаг энэ асуудлыг бас жичдээ авч үзэх ёстой байх. Судалж үзэх ёстой байхаа.

Дөрөвдүгээр асуудал, ажлыг дүгнэдэг үзүүлэлт. Энэ дээр үнэхээр таны хэлсэн эдийн засгийн асуудлыг хэр урагшлуулж чадсан, монголын иргэдийн эрх ашгийг хэр амжилттай хамгаалж чадсан, тэгээд улс төр, соёлын харилцааг хэр хөгжүүлсэн гэдэг энэ үзүүлэлтүүдээр өнөөг хүртэл дүгнэж ирсэн гэж хэлж болно. 

3 жилийн хугацааг сунгах дээр ямар ч гэсэн өнөөгийн байгаа дипломат албаны хуулиндаа ингээд орсон байгаа. Гэхдээ Дипломат албаны тухай хуулийн 16.8-д томилсон эрх бүхий хүн нь ажлын шаардлагыг харгалзан бас хугацааг сунгах боломжтой гэсэн байгаа. Өөрөөр хэлбэл, 3 жил гэдэг бол яг ингээд өгөгдчихсөн хугацаа биш, бас хууль нь өөрөө тэрнийг сунгах шаардлагатай бол бас өөрчлөх ийм боломжийг томилж байгаа хүндээ олгосон байгаа. 

Дипломат ажилтнуудын цалингийн тухай асуудал бол үнэхээр бас сүүлийн үед яригдаж байгаа, Ерөнхийлөгч энэнд анхаарал тавьж байгаа, Гадаад хэргийн сайдтай ч гэсэн уулзахдаа энэ чиглэлээр бас судалж үзээчээ, цалин хөлсийг нь нэмэгдүүлэх, тэнд бас ажиллах, амьдрах орчинг нь зохих ёсоор, төрийн зүгээс бүрдүүлэх ямар боломж байна, энийг судалж ажиллаарай гэсэн бас үүрэг чиглэлийг өгч байгаа, энэ чиглэлээр судалгаа хийгдэж байгаа.

Н.Батбаяр:-Түрүүчийн гадаад харилцаан дээр хөрөнгө оруулалтын асуудлыг тухайн улс манай иргэдийг өөрийн зах зээл дээр оруулах асуудал тухайлбал, Канад улс Монгол Улсад Элчин сайдын яам нээх асуудал, Монгол иргэдийг Канадад зорчих асуудлыг нээлттэй болгох асуудал дээр хөрөнгө оруулалттай уялдуулах асуудал дээр, Гадаад яам, тухайлбал Оюун сайд ямар байр суурьтай байгаа юм бол?

С.Оюун:-Батбаяр гишүүний хэлж байгаа санал зүйтэй санал л даа. Юу гэхээр гадаад харилцааны гол үр дүнгийн нэг бол тэр эдийн засгийн харилцаа хэр их идэвхтэй явж байгаа гэдэг бол их зөв үзүүлэлт. Манайх Канадад Монгол Улс Элчин сайдын яамаа нээгээд нэлээн хэдэн жил ажиллуулж байгаа. Канад улс бол Элчин сайдын яамаа нээх асуудлаа шийдээгүй ч гэсэн энэ хавраас Элчин сайдын яамны байнгын төлөөлөгчөө Монголд байлгаж бас төлөөлөгчийнхөө газрыг нээх болсноо мэдэгдсэн байгаа.

Эдийн засгийн хамтын ажиллагаа, гадаад худалдаа, хөрөнгө оруулалт бол зөвхөн нэг тал руугаа биш, өөрөөр хэлбэл, хөрөнгө оруулалт нь зөвхөн Монгол руу, нэг талын гэхээсээ илүү хоёр талын урсгалтай байх дээр анхаарах нь зүйтэй гэдэгтээ санал нийлж байна. Дипломат төлөөлөгчийн газрын ажилтнуудын цалингийн асуудал бол үнэхээрийн хамгийн тулгамдсан асуудлуудын нэг. Гадаад хэргийн яам судалгаагаа хийчихсэн байгаа. Гадаадад Монгол улсыг төлөөлж Элчин сайдын яамдуудад дипломат төлөөлөгчийн газруудад ажиллаж байгаа ажилтнуудынхаа цалинг судлахад тэнд амьдарч байгаа, ажиллаж байгаа тухайн орны иргэдийнх нь цалингаас хэд дахин бага байгаа. Тийм учраас бид судалгаагаа хийчихсэн байгаа. Энэ хавар Засгийн газарт саналаа оруулаад дипломат төлөөлөгчийн газрын ажилтнуудынхаа цалинг ямар ч байсан амьдралд нь хүрэлцэхүйц болохоор нэмэх саналыг оруулна. Тэгээд төсвийн тодотголд амжвал бид нар оруулах бодолтой байгаа. Улсын Их Хурал бас дэмжиж өгөөрэй гэдгийг хүсэх гэсэн юм.

Бас бусад өргөн баригдаагүй, хэлэлцэгдээгүй гэхдээ эгүүлэн татах нь болчихсон, шинээр томилох болчихсон Элчин сайдуудын асуудал байгаа. Тэгэхээр энэ намрын чуулганаар багтаагаад шинээр эгүүлэн татах, томилох Элчин сайдуудынхаа асуудлыг бас шийдүүлэх ёстой гэж бодож байгаа. Тэгээд амжаад шийдүүлнэ гэсэн бодолтой байгаа.

С.Ламбаа:-Би орж ирж байгаа 6 хүний асуудал дээр яриад байх юм алга байна. Үнэхээр дипломат албанд зүтгэсэн ийм хүмүүс орж ирсэнд талархаж байна. Ерөөсөө дипломат албыг завхруулж байгаа л даа, Монгол улс. Дурын хүнээ ар өврийн хаалгаар томилдог. Өнөөдөр харин жинхэнэ дипломатууд нь орж ирээд сууж байгаад талархаж байна.

Би 2, 3 зүйлийг хэлэх гэсэн юм. ТЭгээд бас хариулт өгөөрэй гэж бодож байна. Ер нь энэ Элчин сайдтай байгаа энэ орнуудад Элчин сайдын яамны байрны асуудлыг түрээсийн байрнаас маш хурдан салгах хэрэгтэй байгаа юм. Одоо Унгарын Элчин сайд надад ярьж байсан, очиход. Манайх өнгөрсөн хугацаанд 1.2 ам.доллар төлж байна гэж. Түрээс. 1.2 сая ам.доллараар чинь байр худалдаад авчихна шүү дээ. Тийм учраас энэ түрээст өгөөд байгаа мөнгө ямар ч ашиг байхгүй. Ямар нэгэн хүчээр мөнгө гаргаж энэ байрыг нь худалдаж аваад, тэгээд өөрийн гэсэн байртай байх юм бол ашигтай. Ямар ч улс оронд байгаа Элчин сайдын яамнуудыг түрээсийн байрнаас салгах хэрэгтэй гэж бодож байна.

Хоёрдугаар асуудал бол би нэг юманд эргэлзээд байдаг юм. Энэ Ерөнхийлөгч бол Элчин сайдуудыг томилдог, УИХ-тай зөвшилцөж байгаа. Гэтэл энэ процедураас нь хараад байхад Монгол Улсын Засгийн газар Гадаад харилцааны яам боловсруулаад Засгийн газарт оруулаад, Засгийн газар Ерөнхийлөгч рүү оруулдаг, Ерөнхийлөгч өөрөө томилдог хүн учраас сэлгээ хийдэг. Би энийг буруу гэж хэлж байгаа юм биш, бүрэн эрх нь байгаад байгаа байхгүй юу. Тийм учраас харин буцаагаад эргүүлээд хуулиндаа Ерөнхийлөгч өөрөө хүнээ сонгож, Засгийн газраас санал авдаг тогтолцоо руу эргэж ормоор байгаа юм. Ингэх юм боля мар нэгэн будилаангүй явна. Энэ чинь одоо энийг нь сольчихлоо, тэрнийг нь сольчихлоо, тэр яагаад сольчихож байгаа гэдэг юм л өнгөрсөн 6, 7 сар ярилаа шүү дээ. Тийм учраас бүрэн эрхийнхээ дагуу Ерөнхийлөгч Гадаад харилцааны яамтайгаа яриад хүнээ шууд дэвшүүлэх хүнээ Засгийн газарт оруулж саналаа авчихаад шууд нааш нь оруулаад ирдэг болчих юм бол Ерөнхийлөгчийн өөрийнх нь томилох гэж оруулж байгаа хүн дээр Засгийн газар эсрэг санал өгөх тухай ойлголт байхгүй шүү дээ. Хуулиа ингэж өөрчилмөөр байгаа юм. Томилдог хүнд  нь Засгийн газар санал оруулчихаар чинь тэр хүн чинь бас нааш цааш нь болгочихоод байна шүү дээ. Энэнээс болоод бид нар 6, 7 сар энэ Элчин сайдуудыг чинь гацааж байгаа шүү дээ. Энэ гацаанаас ингэж гарах боломж байгаа байх гэж би ингэж бодож байгаа юм.

Гуравдугаар асуудал, ер нь Элчин сайдуудыг томилохоос гадна Элчин сайдын яаманд томилогдож очиж байгаа улсууд энэ Элчин сайдынхаа мэдэлд баймаар байгаа юм. Энэ Элчин сайдуудаасаа санал авч томилдог баймаар байгаа юм. Хаа хамаагүй нэг юмнуудыг аваачаад өгчихдөг юм байна шүү дээ. Тэгээд л Элчин сайд нь ч таньдаггүй, тэрэнтэйгээ танилцах гэж оролддог, нөгөөх нь шууд харьяалалтай, Худалдаа, үйлдвэрийн яамны харьяалал ч гэдэг юмуу, Боловсрол, соёл, шинжлэх ухааны яамны харьяа ч гэдэг юмуу нэг ийм тогтолцоонуудаа бөөгнөрүүлж, энэ Элчин сайд, тухайн оронд сууж байгаа Элчин сайдаас нь бас зөвшөөрөл, саналаа тавьж, хариу авч байж хүнээ томилдог байхгүй бол, хаа байсан Увс аймагт байсан хүнийг л авчраад Боловсрол хариуцсан хүнээр тавьж байсан. Би сонсож л байсан. Энэ чинь дипломат алба гэдэг чинь зөвхөн Элчин сайд л дипломат хүн байвал бусад нь хамаагүй гэсэн юм байхгүй шүү дээ.

Тийм учраас би ямар санал тавиад байна вэ гэхээр энэ дээр ийм боломж бий юу, ер нь тэр хариуцаж очиж байгаа ажилтнууд нь Гадаад харилцааны яам, албан ёсоор энэ Элчин сайдуудаасаа санал авч томилдог. Байхгүй бол яамд нь дур дурынхаа хүнийг аваачаад тавьчихдаг. Өөрийнхөө таньдаг хүнээ л аваачаад тавьчихаж байгаа шүү дээ, практикаас харахад. Ингэж болохгүй ээ. Нэг л удирдлага дор ажиллах ёстой юм байгаа биз дээ. Энэ дипломат алба чинь. Энэ дээр нэг анхаарч болохгүй юу?

Д.Цогтбаатар:-Байр түрээслэх асуудал үнэхээр чухал, байнга тулгамдаж байдаг бас Элчин сайд болгон дор дороо анхаарч хөндөж байдаг асуудал. Энэ дээр боломжтой байдаг бол үнэхээр энэ судалгааг нь хийгээд Гадаад яам, Сангийн яамтайгаа судалгаа хийгээд ийм асуудал оруулах юм бол энэ маш зүйтэй асуудал юм байгаа юм. Хөрөнгийн боломж нь байвал өөрийн байртай болох нь маш чухал байгаа юм.

Ерөнхийлөгчийн бүрэн эрхийн асуудлыг хөндөж байна, энийг ч гэсэн би хувьдаа дэмжиж байна. Ерөнхийлөгч Элчин сайд нарыг томилно гэдэг бол Ерөнхийлөгчийн бүрэн эрхийн асуудал. Ийм ч учраас бүрэн эрхийнхээ хүрээнд орж ирж байгаа саналууд дээр өөрийн саналыг тусгаж, тэгээд эцсийн дүндээ гол нь санал гаргагч субъект нь өөрөө Ерөнхийлөгч учраас энэ эрх зүйн хувьд Их Хуралд оруулж ирж байгаа энэ санал бол Ерөнхийлөгчийнх л байх ёстой. Тийм учраас энэ бүрэн эрхийг хэрэгжүүлэх боломж нөхцлийг эрх зүйн хувьд бүрдүүлэхэд буруу юм байхгүй байхаа гэж бодож байна.

Томилогдож буй очиж байгаа хүмүүсийн Элчин сайдаас санал авалгүй томилогдож байна гэдэг энэ асуудал бас нэлээн түгээмэл ажиглагддаг. Тийм учраас энэ дээр үнэхээр Элчин сайдынхаа саналыг нэгдүгээрт авдаг. Ер нь бол авдаг л даа. Тэгэхдээ бас тэр болгон энэ мөрдөгдөөгүй. Миний мэдэж байгаагаар үе үеийн Гадаад хэргийн сайд нар энэнтэй тэмцдэг, бодит байдал дээрээ бас амаргүй байдаг, гэхдээ цаашдаа ч гэсэн энэ дээрээ анхаарч ажиллаад Элчин сайдыг чадвартай боловсон хүчээр хангаж өгөх асуудал их чухал асуудал байгаа юм.

Д.Идэвхтэн:-Асуултанд тодорхой, бүрэн хариулах хэрэгтэй шүү.

С.Ламбаа:-Одоо энэ томилогдож байгаа, сайд нарын очих гэж байгаа Элчин сайдын яамдууд түрээсийн байртай Элчин сайдын яам байгаа юу? Би сая Оюун гишүүнтэй ярилаа л даа. 

Нөгөө талаасаа би нэг юм тодруулъя л даа, Оюун сайд ч хариулж болно, манай консулынхан ч хариулж болно. Ер нь энэ дипломат Элчин сайдуудын яамны орон тоог хаанаас тогтоож өгдөг юм бэ? жишээлбэл, хөдөлмөрийн атташетай болгох асуудлыг Засгийн газарт Их Хурлаас явуулдаг, тэгээд л байгаад байгаа шүү дээ, зарим орнуудад. Хөдөлмөрийн атташе томилох асуудал бол улс төрийн албан тушаалтан зөвлөхүүд томилохоос илүү ач холбогдолтой байна шүү дээ. Энэ юмыг хэн шийддэг юм ер нь?

С.Оюун:-Ламбаа гуай зарчмын асуудал тавьж байна л даа. Энэ дипломат алба гэдэг чинь уг нь төрийн тусгай алба, тэгээд мэргэжлийн бэлтгэгдсэн боловсон хүчнийг томилж байх нь үнэхээрийн чухал байгаа юм. Ялангуяа энэ улс төрийн намаас аль нэгэн бүлэглэлээс үнэхээрийн ангид, хараат бус байх учиртай. Харамсалтай нь сүүлийн жилүүдэд бас тэр болгон 100 хувь хараат бус, ангид байж чадаагүй. Тийм учраас Ламбаа гуай ийм асуудал тавьж байгаа байх. Өнөөдрийн оруулж ирж байгаа Элчин сайдууд гэхэд олон жил гадаад харилцаанд үр бүтээлтэй ажилласан. Дээд тал нь 31 жил, ихэнх нь 20 гаруй жил дипломат алба хашсан ийм  мэргэжлийн дипломатууд байгаа.

Түрээсийн байранд байгаагийн тухай манай Пунцагдаш гуай төрийн захиргааны удирдах газрын орлогч дарга хариулах байх.

Дээрээс нь орон тоог яаж зохицуулдаг талаар.

О.Пунцагдаш:-Төрийн захиргааны удирдлагын газрын орлогч дарга Пунцагдаш. Гишүүдээс гарч байгаа түрээсийн байрны асуудал бол манайд тулгамдсан асуудлын нэг байгаа. Бидний өнөөдрийн байдлаар ОХУ-д суугаа ЭСЯ, БНХАУ-д суугаа ЭСЯ, Арабын БН Египет улсад суугаа ЭСЯ-наас бусад нь үндсэндээ түрээсийн байранд байгаа. 

Д.Идэвхтэн:-Япон, Герман эд нар дандаа өөрийн байртай байгаа. АНУ өөрийн байртай байгаа.

С.Оюун:-Өөрийн байртай улс байгаа. Гэхдээ Батбаяр гишүүний хэлсэн түрээсийн байранд байгаа ЭСЯ-уудыг өөрийн гэсэн өмчлөлийн байртай болох асуудлыг бид нар судалж, төсөв хэд болох нь уу, бид нар судалгаа хийгээд Сангийн яамтай хамтраад саналыг оруулж ирье.Өөрийн байртай хэд хэдэн орнууд байгаа. Япон, Англи байгаа.

Д.Идэвхтэн:-Түрээсэлж байгаа, жишээлбэл, Сингапур эд нар түрээсэлж байгаа шүү дээ. Тэрнийгээ тодорхой хариулах хэрэгтэй шүү дээ, тодорхой асуулт тавьж байхад тодорхой хариулмаар байна.

С.Оюун:-Ямар ч байсан байнгын хороонд судалгаагаа өгөөд тооцоо судалгаа хийгээд үзүүлье.

Ч.Раднаа:-Эхлээд байнгын хорооноос асуулт байна. 2007 оны 8 сард орж ирсэн асуудал гэж өөрөө дүгнэлтэнд уншаад байх шиг байна. Энэ удаж байгаа юмыг бас дахиад дээр нь удаад, 8 сард Их Хуралд орж ирээд байнгын хороонд ирсэн юм шиг байна. Яахаараа он дамжуулаад 1 сар болгоод, 5, 6 сар байнгын хороон дээр удчихдаг юм бэ, Их Хуралд орж ирээд? Энэ хооронд юу хийхээрээ ийм удаан болгож, дахиад уддаг юм бэ? яаж өөрчлөгдсөн юм бэ, ямар ямар улс орж ирчихээд одоо ямар болчихоод орж ирж байгаа юм бэ? ямар улсууд нь хэн хэн нь юунаасаа болоод больсон юмуу, өөрчлөгдсөн юм байна уу? яагаад 5, 6 сар хойшлуулчихав Их Хурал дээр ирээд?

Хоёрдугаарт, яамнаас асуулт байна, байрны асуудал их яригдаж байгаа шүү дээ. Унгарын асуудал бол төсвөөс өмнө баахан бичиг ирүүлсэн шүү дээ. Унгарыг ядаж оруулж ирж болоогүй юмуу? Барилгын асуудал. Унгарын барилгын асуудал бол төсвийн өмнө орж ирсэн шүү дээ. 

Гуравдугаарт, бас нэг асуудал байна, яамны холбогдолтой. Канад улстай манай талдаа нэлээд орж ирэх юм, Монгол хүнд виз өгөхдөө Канадын тал ерөөсөө өгөхгүй шахуу юм байна шүү дээ, өөрсдөө орж ирээд Монголын эрдэс баялгийг цөлмөхөөрөө жигтэйхэн орж ирдэг, ухдаг төнхдөг, тэгээд Канадынхан эргээд Монголд тийм биш хандаж байна. Их Хурал, Засгийн газрын ажлын хэсэг явахад орчуулагчийг нь явуулаагүй шүү дээ. Орчуулагчийг нь явуулахгүй байна гэдэг чинь юу гэсэн үг юм, Их Хурал, Засгийн газраас явж байхад. Арай хэтэрч байгаа юм биш үү, манай яамныхан тэрэнд анхаарах ч үгүй юм. Тэгээд бид нар орчуулагчгүй явсан шүү дээ. Ийм эд нар дээр анхаарч болдоггүй юмуу?

Б.Мөнхтуяа:-Энэ Ерөнхийлөгчөөс УИХ-тай зөвшилцөхөөр анх 10 Элчин сайдын асуудал орж ирсэн байгаа. Ер нь Их Хурлаар хэлэлцэх асуудлыг УИХ-д суудалтай намын бүлэг, зөвлөл бол саналаа оруулдаг. Тэгээд Ардчилсан намын зөвлөлөөс эхний оруулж ирсэн 10 Элчин сайдын асуудал дээр бас санал оруулсан юм. Ардчилсан намын баримталдаг зарчим гэх юм бол ер нь дипломат албанд Монгол улсыг төлөөлж ажиллаж байгаа Элчин сайдуудад мэргэжлийн хүмүүс байх нь зүйтэй юмаа гэсэн саналыг оруулсан юм. Энэ асуудлаар дахин Ерөнхийлөгчтэй, Засгийн газартай зөвшилцсөн. Үүний хажуугаар бас Их Хурлын завсарлага таарсан байгаа. Тэгээд энэ 10 хүнээс 6-гийнх нь асуудлыг эхний ээлжинд хэлэлцээд, зөвшилцөөд явах нь зүйтэй юмаа гэсэн зөвшилцөлд Ерөнхийлөгчтэй хүрсэн учраас манай Ардчилсан намын зөвлөл дахин хуралдаж энэ шийдвэрийг гаргасан байгаа. Хувьсгалт намын бүлэг ч гэсэн эхний 6-г нь хэлэлцээд асуудлыг шийдье. Дараа нь үлдэж байгаа 4 Элчин сайдын асуудал байгаа, мөн хугацаа нь хэтэрчихсэн 2, 3 орны Элчин сайдууд байгаа. Эдгээрийг дараагийн ээлжинд энэ намрын чуулгандаа багтаад хэлэлцье гэсэн ийм байр суурьтай байгаа.

Ч.Раднаа:-Энэ жил завсарлаагүй шүү дээ, Их Хурал.

С.Оюун:-Унгарын байрны асуудал дээр яг тухайн үедээ төсвөөс өмнө сайд болоогүй учраас би бас хариулж мэдэхгүй байна, гэхдээ одоо бүх яамдууд, ЭСЯ-дууд аль нь байртай, аль нь түрээстэй юм гэдэг асуудлыг судлаад, шинээр байр худалдаж авахад дунджаар ямар үнэтэй юм гэдэг судалгааг яаралтай хийгээд бид нар бас байнгын хороонд танилцуулъя гэдгийг би түрүүнд хэлсэн. Канадын асуудлыг таны санал байна гэж ойлголоо, анхааралдаа авъя. 

Д.Идэвхтэн-Ерөнхийлөгчийн санал, Байнгын хорооны санал дүгнэлттэй холбогдуулж гишүүдээс асуух асуулт дууслаа. Одоо нэр дэвшигч нараас асуух асуулттай гишүүд нэрсээ өгнө үү. Алга байна. Одоо үг хэлэх, санал хэлэх гишүүд нэрсээ өгнө үү.

Д.Ганхуяг:-Холбогдох улсуудад Элчин сайдаар томилох гэж байгаа улсуудын хувьд хэлэх зүйл алгаа. Дэмжиж байна. Хэдэн санал хэлэх гэсэн юм. Нэгдүгээрт, тухайн оронтой хүчинтэй мөрдөгдөж байгаа гэрээ хэлэлцээрт их анхаарах шаардлагатай байна. Уг нь дипломат харилцаа тогтоосон гэрээ, худалдааны, хөрөнгө оруулалтыг хамтын үйл ажиллагааны хөтөлбөр, давхар татвар гээд үйл ажиллагаа гүнзгийрч явах шаардлагатай байтал ерөөсөө энэ талыг анзаарахгүй байдал байж байна. Монгол Улсын олон улсын гэрээний тухай хуулиар аливаа улс оронтой байгуулсан гэрээ Монгол Улсын Үндсэн хуульд нийцэж байгаа гэдэг талаар Гадаад харилцааны яам жил болгон дүгнэлт оруулах үүрэгтэй боловч 10 хэдэн жил олон улсын Венийн конвенц, Монгол Улсын Үндсэн хуулинд үл нийцэх гэрээ, бид нарын энд та бүхнийг батлаад явуулж байгаа бидний үндсэн үүрэг болох Монгол Улсын иргэний эрх ашгийг дээдлэх асуудал орхигдсоор хэвээр, тэрнийг хамгаалсан хэвээр ийм хоцрогдсон байдалтай байна. 

Тийм учраас гэрээ хэлэлцээрийг хоёр орны хоорондох хамтын харилцааг хөгжүүлэхэд гэрээ хэлэлцээрийг боловсронгуй болгох, дэлхийн хамтын нөхөрлөлүүдийн орон, эрх зүйн хүрээнд улам боловсронгуй болгох, гэрээг гүнзгийрүүлэх энэ ажлыг сайн хиймээр байна.

Эдийн засгийн хамтын ажиллагаанд ил тод байдлыг бий болгох шаардлагатай байна. Ил тод байдал гэдэг бол арай л эдийн засгийн хамтын ажиллагаанд хувийн хэвшлийн оролцоотой байх, тийм зөвлөгөөн уулзалтыг хийх ийм асуудал чухал байна. Яг бодитой тохиолдолд өнөөдөр энэ Элчин сайдын яамны гол хийх ажил дэлхий даяараа бизнес эдийн засгийг дэмжих ийм ажил болсон. Нэг тайлан биччихээд дарга очихоор цүнх бариад яваад байдаг ийм байдалтай байж болохгүй байна. Жишээлбэл, барьж аваад хийчих ажил бол аялал жуулчлалын салбарыг хөгжүүлэх боломж байна, технологи шилжүүлэх асуудал, Монгол улсын аялал жуулчлалын ур чадварыг дээшлүүлэхтэй холбоотой гэрээ конвенцид элсэх иймэрхүү асуудлууд бас байх шаардлагатай байна.

Нөгөө талаас тухайн оронд ер нь дэлхийн олон оронд бараг монгол иргэн байхгүй орон бараг байхгүй байгаа байх. Иргэдийн эрх ашгийг хамгаалах,тэнд бүртгэлтэй байх, тэгш хандах, энэ бол төрийн үйл ажиллагааны зарчим. Ийм учраас энэ дээр үнэхээрийн алдаа дутагдал гараад байх юм, энд анхаарч ажиллаачээ гэж.

Элчин сайдаас доодох хүмүүс нь мэргэжил, мэдлэг нь тааруу, ажлын туршлагагүй улсууд аваачаад өгчихдөг. Жишээлбэл, зүгээр нэг орчуулагч, нэг даргын хамаатан ч юмуу аваачаад өгчихдөг, нөгөөдөх нь ерөөсөө ажил хийж чаддаггүй, сурах гэсээр байгаад 4 жил болоод ирдэг. Энэ байдалд Гадаад харилцааны яам дүгнэлт хийгээчээ. Очоод ажил хийж чадах, тэрүүгээр шалгалт авдаг, тэр бүх юмыг чанаржуулаачээ. Энэ чинь өөрөөр хэлбэл үр дүнгүй зүйл болоод байна. Энэ нийгмийн баялгаас болоод, эсвэл улсын төсвөөс цалин их багаар өгч байна, гэтэл үр дүнгүй тэнд бараг зүгээр л байж байдаг ийм байдалтай байна шүү дээ. Тэгээд Элчин сайдын яамны ажилд ордог ч үгүй, том дарга ард нь байгаа учраас. Иймэрхүү асуудлууд дээр анхаарч ажиллаачээ гэж хэлмээр байна.

Р.Амаржаргал:-Шинээр томилогдож байгаа Элчин сайд нарт сэтгэл хангалуун байгаа. Дандаа мэргэжлийн хүмүүс орж ирж байгаа. Энэ бол их зөв зүйтэй. Үнэхээр бас нэг олзуурхаж байгаа нэг зүйл. Энэнтэй уялдаа холбоотойгоор би Энхболд сайдад талархал илэрхийлэх ёстой гэж бодсон юм. Гадаад хэргийн сайдаар ажиллаж байсан, ажиллаж байх хугацаандаа энэ хүмүүсийг бас шилж сонгож холбогдох байгууллагуудтай нь зөвшилцөж, УИХ-д оруулж ирж байгаа явдалд Энхболд сайд танд бас талархаж байна шүү гэж хэлэх гэсэн юм.

Я.Санжмятав:-Манай өнөөдөр орж ирж байгаа улсууд үнэхээрийн бас удаан хугацаанд дуншиж бараг жил шахаж хүлээгдэж ингэж томилогдож байна. Энэ хугацаанд Монголын төр түмэн, тэр дундаа шар бор хэвлэлүүд, олон юмаар энэ улсууд муу муухай юм байсан бол гаргаад ирэх байсан байх, үнэхээрийн бас боломжтой чадварлаг, шүүгдсэн боловсон хүчнүүд учраас их аятайхан улсууд орж ирсэн нь мэдэгдэж танигдаж байна гэж ингэж би хэлэх гэж байна. Цаашдаа зөвхөн энэ томилогдож байгаа хүмүүс биш, манай Элчин сайдууд маань зөвхөн  төрийн өндөрлөгүүдийн хүрээнд айлчлал хийх, харилцан хүмүүс ирүүлэх ийм л чиглэлийн ажлуудыг хийчихээр ажил маань болчихлоо гэдэг нэг тийм тогтсон зуршил байна уу гэж би ингэж ажигладаг.

Тийм учраас цаашдаа улс орны эдийн засгийг сайжруулах, шинэ техник технологийг Монгол Улсад нэвтрүүлэх, энэ чиглэлийн дорвитой бодлогын чанарын, тэр дундаа Монгол улсын хар хайрцагны бодлогын хүрээндээ тухайн улс орноос авах ч юм бий, бид бас тухайн орон руу ямар чиглэлээр хандах вэ, харьцах вэ гэдэг чиглэлийн асуудлуудаар нэлээн дорвитойхон алхам хийх ийм бодлогын чиглэлийн юмыг манай Гадаад харилцааны яам ч бодож, гадаадын элчин сайдын яамдууддаа төлөвлөсөн ажлууд байдаг байх. Гэлээ гэхдээ тухайн зорилтуудаа, тухайн улс орны хөгжилтэй холбогдолтой асуудлуудаар чиглэлүүд өгч ажиллах нэг талаасаа, нөгөө талаасаа манай нэгэнт томилогдоод очсон Элчин сайдууд маань бас өөрсдийн санаачилга гаргаж, идэвхтэй ажиллах энэ чиглэлийн юм бас жаахан дутмаг байна уу даа гэж ингэж боддог. Дипломатчид учраас асуудалд нухацтай ханддаг, болгоомжилдог энэ зүйлүүд нь сайн хэдий ч, улс оронд хэрэгтэй тодорхой асуудлуудаар та хэд маань зориг гаргаж ажиллах ийм боломж бий шүү гэдгийг бас хэлмээр байна.

Дараагийн асуудал, Монгол Улсад цөөн ард иргэдтэй ч гэсэн гадаадад сурч боловсрох энэ асуудал харьцангуй бага байгаа юм. Тийм учраас өнөөдөр сайн мэдлэгтэй, боловсролтой, боловсон хүчнээрээ Монгол Улс явах учраас Элчин сайдууд маань энэ тухайн орнуудад мэргэжсэн боловсон хүчнүүдийг сургах, давтан сургах, докторант, мэргэжлийн эрдэм шинжилгээний ажилтнуудыг бий болгох, томоохон, тухайн орны том том компаниудад Монголын чадварлаг боловсон хүчнүүдийг бага доод тушаалын гэлтгүй ажиллуулах энэ чиглэлийн асуудлууд дээр түлхэц өгдөг, мэдээлэл өгдөг, сайн боловсон хүчнүүдийг анкет байдаг юмуу, судалгааны материалуудыг хаядаг энэ чиглэлийн юм байвал бас бидэнд хэрэгтэй байх. Одоо дэлхийн НҮБ, дэлхийн томоохон улс оронд нэрлэгдэх томоохон компаниудад монгол залуучууд гологдох ажиллаж байгааг бодолцоочээ гэж нийтлэг зүйлийг хэлэх гэсэн юм.

Гуравдугаарт, өнөөдөр яг яригдаж эхэлж байна, орон байрны асуудал. Би их олон орноор яваагүй хэдий ч бас монгол төрийн буянд хэд хэдэн орнуудаар явлаа. Дан түрээсийн байранд байдаг, амьдрах орчин нь тааруухан, одоо нэг хэдэн улсууд очихоор ичиж зовохдоо карманаасаа бараг цалингийнхаа хэдэн цаасыг нийлүүлж байж нэг оройны хоол өгдөг, бензин тосныхоо юмыг яаж зохицуулдаг юм, нэг аргацаасан ийм хэдэн дипломатчдыг бид илгээгээд байх уу, монгол төрийн бодлогын хүрээндээ томоохон хэмжээгээр шийдэх үү?

Өнөөдөр бид сая Их Хурлын даргатай явсан, бид Их Хурлын дарга ч сонсож байсан, Канадад байгаа манай Элчин сайдууд маань амьжиргааны хэдэн хувь доогуур цалин авдаг хэдий ч монголынхоо нэр нүүрийг бодож бидний цалин танай дундаж түвшингээс арай дээгүүр гэж ингэж хэлээд л явж байгаа. Ийм асуудлууд аль оронд ч байгаа байх, тийм учраас цалингийн асуудал дээр нэлээн анхаарч асуудлыг нь шийдвэл яасан юм бэ? гэсэн нэгдүгээрх асуудал.

Өнөөдөр би Оюун сайдыг оруулж ирэх гээд судалгаа хийж байгаад нь баяртай байна, гэсэн хэдий ч хаврын төсвийн тодотголыг хүлээлгүйгээр өнөөдөр яриад асуудлыг шийдээд явж байх ёстой нэг асуудал энэ гэж ингэж ойлгож байна.

Дараагийн асуудал байр орны асуудал, үнэхээрийн Монгол улс зөвхөн хойд, урд хөрштэйгээ харилцдаг байсан энэ асуудал өнгөрсөн. Дэлхийн аль ч өнцөг булан бүрт монголчууд ажиллаж, амьдарч байна, очиж байна, ирж байна. Түрээсийн байранд 10 жилийн дотор, 5 жилийн дотор өгөх хэмжээний мөнгөөрөө өнөөдөр ЭСЯ-дынхаа байрыг барих асуудал руу анхаараад бид зам тавина, эрчим хүч тавина ойрын 10 жилийн хугацаанд гэсэн томоохон асуудлууд байгаа бол гадаадад оронд ажиллаж байгаа дипломат байгууллагуудынхаа чадавхийг дээшлүүлэх чиглэлийн бодлогын асуудлыг өнөөдөр манай Оюун сайд энэ асуудлаар санал боловсруулаад оруулж ирээд бүр нэг Монгол улс маань бас ч гэж мөнгөтэй байгаа энэ үедээ нэг шийдээд авчих юм бол гадагшаа мөнгө урсахгүй, бид бас эндээ мөнгөө нэг дор асуудлаа шийдчих ийм боломжууд байна уу гэсэн ийм зүйл хэлэх гэсэн юм. Тэгээд та бүхэнд амжилт хүсье, сайн ажиллацгаагаарай гэж хэлэх гэсэн юм, баярлалаа.

Б.Эрдэнэсүрэн:-Би энэ нэр дэвшиж орж ирж байгаа улсуудыг дэмжиж байна, ажилд нь амжилт хүсч байна. Манай Их Хурлаар, манай гадаад бодлогын асуудлаар жич нэг асуудлыг онцгойлон авч хэлэлцэх шаардлагатай гэсэн ийм саналтай байгаа юм. Яагаад гэвэл Монгол улс хөгжлийнхөө эрчтэй, хурдацтай хөгжлийнхөө шат руу орчихлоо. Энэ үед гадаад харилцааны хүчин зүйл маш их нөлөөтэй байна. Энэ асуудлын хүрээнд орон байрны асуудал, цалин хөлсний асуудал, бэлтгэх асуудал гээд цогцоор нь энэ асуудлыг авч Их Хурал анхааралдаа авах цаг болсон байх гэж би бодож байгаа юм. 

Юуны өмнө юунд анхаарах вэ гэхээр улс орны бизнесийн хөгжил, тэрнийг дэмжих, эдийн засгийн хөгжлийг дэмжих, техник, технологийн хөгжлийг дэмжих асуудал бол ерөөсөө гадаад харилцааны амин сүнс байх ёстой гэж бодож байна. ялангуяа Монгол шиг ийм жижигхэн орны хувьд энэ Оросын юмуу, Хятадын бодлогоос арай өвөрмөц юм баймаар санагдаад байгаа юм. Энэний тулд манайд нэг юм дутагдалтай байх юм. Ерөөсөө дипломат ажилтнуудыг бэлтгэдэг тогтолцоонд эрс өөрчлөлт хиймээр байна. Олон улсын харилцааны сургууль гэдэг юмаар бэлтгэдэг, төрөхөөсөө гадаад харилцааны ажилтан болчихсон ийм хүн байдаг юм шиг ойлголт байна. Зөвхөн хэлээр үнэлдэг ойлголт байна. Дипломат ажилтан бол инженер технологийн мэргэжлээр мэргэжчихсэн ийм хүмүүсээс дипломатад нь төрөлжүүлж бэлтгэдэг ийм тогтолцоо руу бүр даруйхан орох шаардлагатай байгаа юм. Энэ асуудлыг Оюун сайдыг эхлүүлээсэй гэж бодож байна. Их Хурал асуудлаа шийдээсэй гэж бодож байна. Тэрнээс биш олон улсын харилцаа жаягийн асуудал бол нэг тийм гол асуудал биш шүү дээ. Бид улс хөгжье гэвэл ямар оронд ямар мэргэжлийн ямар дипломатчийг тавих вэ гэдэг энэ бодлогыг маш том бодлого болгож явуулдаг байх хэрэгтэй шүү дээ. Тэр орноос юу авах юм, Японоос электроник авах юмуу, Энэтхэгээс юу авах юм, Хятадаас юу авах юм, энэ чинь маш гол гол асуудлууд байна шүү дээ.

Энэ чиглэлийн мэргэжилтэй хүн бол хүссэн хүсээгүй тэр лүүгээ орчихдог юм байна лээ. Би жишээ нь Германд очиж… Тэрбишдагва маш сайн ажилласан, манай ширээнд суудаг учраас би магтаж байгаа юм биш. Үнэхээр сайн ажилласан шүү дээ. Германы Элчин сайдын байр ямар байлаа, тэрнийг дор нь ашиглалтанд оруулсан, бизнесийн уулзалтууд хийсэн. Тэр бизнес, эдийн засгийн хөгжил рүү гадаад харилцааг чиглүүлэх талаар сайн ажиллаж байсан шүү дээ. Баяр сайд ч үнэхээр сайн ажиллаж байсан шүү дээ, би очоод ажиллахад, харж байхад, сонирхож байхад. Тэгэхээр нөхөд минь энэ дээр өөрчлөлт хийх, та нар инээгээд байх юм байхгүй. Гадаад харилцааны бодлого дээр бид алдаж байгаа байхгүй юу. Ерөөсөө би дахин хэлье. Тодорхой инженер, техник, технологийн хүнийг хэл, гадаад харилцааных нь жаягаар гүнзгийрүүлэн бэлтгэдэг юманд даруйхан ороочээ гэдэг юмыг л би хэлэх гээд байна л даа. Энэ бол улсын хөгжил шаардаж байгаа маш чухал асуудал юмаа. Энийг нөхөөд манай дипломатууд мэдээж энэ чиглэлээр бас жаахан түлхүү орох байхаа, энэ гадаад харилцаан дээр янз бүрийн зөвлөмжүүд өгч. Одоо инэгж байна шүү дээ, заавал очиж байж л нэг технологи техникийн мэдээлэл авдаг. Энэ хэлээд байхад ерөөсөө хийгдэхгүй байгаа юм. Одоо Батбаяр, Баярсайхан гишүүн бид нар яваа биз дээ, Хятад улсад энэ уул уурхайн талаар маш их юм хийгдэж байгаа. Шаардлагагүй шүү дээ, тэрнийг бүгдийг нь ирүүлэх хэрэгтэй байна шүү дээ. Бүгдийг нь бичээд ингээч, тэгээч гэсэн зөвлөмж ирээд, эндээс том бодлогоо явуулж баймаар байна шүү дээ, энэ чиглэл дээр л би санал хэлье гэсэн юм даа.

Д.Лүндээжанцан:-Гишүүд орж ирье.

К.Сайраан:-Би мэргэжил нэгт нөхөддөө ажлын амжилт хүсье. Баяр хүргэх гэж байгаа. Яах аргагүй гадаад харилцааны системд олон жил ажилласан, ажлаа мэддэг, нүдээ олсон томилолт болж байна гэж би хувьдаа баярлаж, та бүхэндээ ажлын амжилт хүсье. Баярлалаа.

Д.Лүндээжанцан:-За гишүүд ороод ир. МАХН-ын бүлгийн ахлагч Нямдорж хуралдаа орж ир.

Би бас зарлал явуулж байя. 1-р сарын 13-ны Ням гаригт Үндсэн хуулийн өдөр байгаа. 11 цаг 40 минутаас Сүхбаатарын хөшөөнд цэцэг өргөх ёслол болно. 12 цаг 10 минутаас Монгол төрийн тамганы хөшөөнд цэцэг өргөх ёслол болно. 15.00 цагаас Үндэсний бөхийн барилдаан Монгол бөхийн өргөөнд болно. Үнэмлэхээрээ ороорой.

Ингээд гишүүд хуралдаандаа орж ирье. 41 гишүүн ирцэнд орсон байна.  Гишүүд орж ирээрэй. Их том сургамж авцгаасан байхаа нөхөд минь.

Батж.Батбаяр, Баттулга, Гантөмөр, Тэрбишдагва, Эрдэнэбүрэн, МАХН-ын бүлгийн ахлагч Нямдорж хуралдаа ир, М.Энхсайхан гишүүд орж ирье. 

43 гишүүн ирцэнд орсон байна, гүйцэд үү, зөв үү? За би санал хураая.

Одоо Ерөнхийлөгчийн санал болгосон Жаргалсайханы Энхсайханыг Бүгд Найрамдах Австри Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 43, 100.0 хувийн саналаар Жаргалсайханы Энхсайханыг Монгол Улсаас Бүгд Найрамдах Австри Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо Ерөнхийлөгчийн санал болгосон Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 42, татгалзсан 1, 97.7 хувийн саналаар Дашдоржийн Баярхүүг Монгол Улсаас Арабын Бүгд Найрамдах Египет Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо Ерөнхийлөгчийн санал болгосон Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 43, татгалзсан 0, 100.0 хувийн саналаар Отгоны Дамбийнямыг Монгол Улсаас Бүгд Найрамдах Польш Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо Ерөнхийлөгчийн санал болгосон Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 42, татгалзсан 1, 97.7 хувийн саналаар Пүрэвжавын Гансүхийг Монгол Улсаас Бүгд Найрамдах Сингапур Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо Ерөнхийлөгчийн санал болгосон Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 42, татгалзсан 1, 97.7 хувийн саналаар Содовжамцын Хүрэлбаатарыг Монгол Улсаас Бүгд Найрамдах Ардчилсан Солонгос Ард Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо Ерөнхийлөгчийн санал болгосон Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 43, татгалзсан 0, 100.0 хувийн саналаар Очирын Очиржавыг Монгол Улсаас Бүгд Найрамдах Турк Улсад суух Онц бөгөөд бүрэн эрхт Элчин сайдаар томилох санал дэмжигдлээ.

Одоо зарим хүмүүсийг Онц бөгөөд бүрэн эрхт элчин сайдын үүрэгт ажлаас эгүүлэн татах тухай асуудлаар санал хураалт явуулъя.

Лувсандагвын Энхтайваныг Монгол Улсаас Бүгд Найрамдах Австри Улсад суугаа Онц бөгөөд бүрэн эрхт элчин сайдын, Чойжилжавын Болдыг Монгол Улсаас Арабын Бүгд Найрамдах Египет Улсад суугаа Онц бөгөөд бүрэн эрхт элчин сайдын, Тугалхүүгийн Баасансүрэнг Монгол Улсаас Бүгд Найрамдах Польш Улсад суугаа Онц бөгөөд бүрэн эрхт элчин сайдын, Жанчивдоржийн Ломбыг Монгол Улсаас Бүгд Найрамдах Ардчилсан Солонгос Ард Улсад суугаа Онц бөгөөд бүрэн эрхт элчин сайдын, Паньджунайн Халиуныг Монгол Улсаас Бүгд Найрамдах Турк Улсад суугаа Онц бөгөөд бүрэн эрхт элчин сайдын үүрэгт ажлаас тус тус эгүүлэн татах гэсэн Монгол Улсын Ерөнхийлөгчийн зөвшилцөх саналыг дэмжье гэсэн саналын томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 41, татгалзсан 2, 95.3 хувийн саналаар уг санал дэмжигдлээ.

Монгол Улсаас гадаад улсад суух зарим Онц бөгөөд бүрэн эрхт Элчин сайдыг томилох, эгүүлэн татах асуудлаар санал хурааж дууслаа. Дүнг Ерөнхийлөгчид бичгээр мэдэгдэнэ. Ингээд Элчин сайдаар томилох Ерөнхийлөгчөөс оруулсан зургаан Элчин сайдын санал УИХ-аар өндөр хувиар дэмжигдлээ. Та бүхэнд Монгол Улсын гадаад харилцааны алтан аргамжийн бодлогыг авч явах, Монгол төрийн үндэсний аюулгүй байдал, гадаад бодлогын үзэл баримтлалыг хэрэгжүүлэх үйлсэд их амжилт олохыг хүсэн ерөөе. /УИХ-ын гишүүд алга ташив/

Ингээд Ерөнхийлөгч томилох байх. Өнөөдрийн чуулганы хэлэлцэх асуудлаар горимын саналаар тогтсон асуудлыг хэлэлцсэн тул үүгээр хуралдаан завсарласныг мэдэгдье.

Хуралдаан 19 цаг 15 минутад өндөрлөв.

Соронзон хальснаас буулгасан: 

Хуралдааны нарийн бичгийн дарга

